Монгол Улсын Их Хурлын 2004 оны хаврын ээлжит чуулганы 05 дугаар сарын 07-ны өдрийн нэгдсэн хуралдааныг 09 цаг 05 минутад Улсын Их Хурлын дарга С.Төмөр-Очир нээж гишүүдийн ирц, хэлэлцэх асуудлыг танилцуулав.


Өглөөний нэгдсэн хуралдаанд ирвэл зохих 76 гишүүнээс 61 гишүүн ирж, 80.2 хувийн ирцтэй байв.


Чөлөөтэй: -Л.Гүндалай, Г.Нямдаваа, П.Нямдаваа, Ч.Улаан, Н.Энхбаяр, Ө.Энхтүвшин


Өвчтэй: -Ц.Дамиран, Ц.Дашдорж, Ж.Наранцацралт


Тасалсан: -Н.Ганбямба, Ц.Ням-Осор, С.Оюун, Ц.Өөлд, Ц.Шийрэвдамба, Б.Эрдэнэбат


НЭГ.Үндсэн хуулийн цэцийн 2004 оны 2/01 дүгээр дүгнэлтийн тухай


Хэлэлцэж буй асуудалтай холбогдуулан ажлын хэсэгт Үндсэн хуулийн цэцийн гишүүн Л.Рэнчин, Улсын Их Хурлын Тамгын газрын хуулийн зөвлөх Н.Тунгалаг, Байнгын хорооны референт Ч.Ариунхур нар байлцлаа.


Цэцийн дүгнэлтийг Үндсэн хуулийн цэцийн гишүүн Л.Рэнчин, Хууль зүйн байнгын хорооны дүгнэлтийг УИХ-ын гишүүн Ц.Оюунбаатар нар танилцуулав.

С.Төмөр-Очир: -“Иргэний хэрэг шүүхэд хянан шийдвэрлэх тухай хуулийн 114 дүгээр зүйлийн 4 дэх хэсэгт заасан хэргийг З шүүгчийн бүрэлдэхүүнтэй хянан шийдвэрлэж байхад З өөр санал гаргавал шүүх хуралдаан даргалагчийн саналаар шийдвэр гаргаж эсрэг саналтай 2 шүүгчийн саналыг бичгээр авч шийдвэрт хавсаргана гэж заасан нь Үндсэн хуулийн 1 дүгээр зүйлийн 2 дахь хэсгийн “Ардчилсан ёс нь төрийн үйл ажиллагааны үндсэн зарчим мөн”,  52 дугаар зүйлийн 1 дэх хэсгийн “Бүх шатны шүүх хэрэг маргааныг хамтын зарчмаар хянан хэлэлцэж шийдвэрлэнэ” гэсэн заалтыг тус тус зөрчсөн байна” гэсэн Үндсэн хуулийн цэцийн 2004 оны 1 дүгээр дүгнэлтийн холбогдох заалтыг хүлээн зөвшөөрье.

Зөвшөөрсөн 46

Татгалзсан З

Бүгд 49 –93.9 хувийн саналаар дэмжигдлээ.

С.Төмөр-Очир: -Иргэний хэрэг шүүхэд хянан шийдвэрлэх тухай хуулийн З2 дугаар зүйлийн 4-т “Эрх зүйн бүрэн чадамжтай иргэн сайн дураараа гэр бүлийн гишүүн, төрөл садангаараа, эсхүл гэрээний үндсэн дээр өмгөөлөгчөөр төлөөлүүлж болно” гэж заасан нь Монгол Улсын Үндсэн хуулийн Арван дөрөвдүгээр зүйлийн 1, 2, Арван зургадугаар зүйлийн 12, 14, Арван есдүгээр зүйлийн 1 дэх хэсгийн заалтыг тус тус зөрчөөгүй байна гэсэн Үндсэн хуулийн цэцийн 2004 оны 2/01 дүгээр дүгнэлтийн холбогдох заалтыг хүлээн зөвшөөрье.

Зөвшөөрсөн 48

Татгалзсан З

Бүгд 51 –94.1 хувийн саналаар дэмжигдлээ.

С.Төмөр-Очир: -Үндсэн хуулийн цэцийн 2004 оны 2/01 дүгээр дүгнэлтийн тухай УИХ-ын тогтоолыг баталъя.

Зөвшөөрсөн 47

Татгалзсан 4

Бүгд 51 –92.2 хувийн саналаар батлагдлаа.

С.Төмөр-Очир: -“Иргэний хэрэг шүүхэд хянан шийдвэрлэх тухай хуулийн зарим заалтыг хүчингүй болсонд тооцох тухай” хуулийг бүхэлд нь баталъя.

Зөвшөөрсөн 47

Татгалзсан 5

Бүгд 52 –90.4 хувийн саналаар батлагдлаа.

Уг асуудлыг 09 цаг 23 минутад хэлэлцэж дуусав.

ХОЁР.Гэр бүлийн хүчирхийлэлтэй тэмцэх тухай хуулийн төсөл /анхны хэлэлцүүлэг/

Хэлэлцэж буй асуудалтай холбогдуулан ажлын хэсэгт Цагдаагийн ерөнхий газрын хэв журмын албаны дарга Ж.Бумнанжид, Хууль зүй, дотоод хэргийн яамны мэргэжилтэн Д.Эрдэнэчимэг, Хуульч эмэгтэйчүүдийн холбооны гүйцэтгэх захирал Д.Дүгэржав, Хүчирхийллийн эсрэг Үндэсний төвийн захирал Д.Энхжаргал, Улсын Их Хурлын Тамгын газрын хуулийн зөвлөх Н.Тунгалаг, Байнгын хорооны референт Ч.Ариунхур нар байлцлаа.

Хууль зүйн байнгын хорооны дүгнэлтийг УИХ-ын гишүүн Д.Дэмбэрэлцэрэн танилцуулав. 

С.Төмөр-Очир: -Төслийн З дугаар зүйлийг “З.1.Энэ хуулийн зохицуулалтад Гэр бүлийн тухай хуульд заасан гэр бүлийн гишүүн, төрөл, садангийн хүн хамаарна.

З.2.Энэ хуулийн зохицуулалтад гэрлэлтээ хуульд заасны дагуу төрийн эрх бүхий байгууллагад бүртгүүлээгүй боловч хамтын амьдралтай байгаа хүмүүс, түүнчлэн Гэр бүлийн тухай хуулийн дагуу хүүхдийг гэр бүлдээ авч хүмүүжүүлсний, эсхүл асран хамгаалагч, харгалзан дэмжигч тогтоосны үр дүнд тухайн иргэний асрамжид байгаа этгээд нэгэн адил хамаарна.” гэж өөрчлөх УИХ-ын гишүүн Ц.Оюунбаатарын санал. Байнгын хорооны дэмжсэн саналыг дэмжье.

Зөвшөөрсөн 42

Татгалзсан 1З

Бүгд 55 –76.4 хувийн саналаар дэмжигдлээ.

С.Төмөр-Очир: -Төслийн 4 дүгээр зүйлд “хүний эрх, эрх чөлөөг хүндэтгэх, хууль дээдлэх, хүчирхийлэл үйлдэгдэхээс урьдчилан сэргийлэх” гэж нэмэх УИХ-ын гишүүн Д.Дэмбэрэлцэрэнгийн санал. Байнгын хорооны дэмжсэн саналыг дэмжье.

Зөвшөөрсөн З6

Татгалзсан 16

Бүгд 52 –69.2 хувийн саналаар дэмжигдлээ.

С.Төмөр-Очир: -Төслийн 5 дугаар зүйлээс 5.1.6.”гэр бүлийн гишүүн, төрөл садангийн хүн”, 5.1.7.”хамтран амьдрагч”, 5.1.8.”хохирогч”, “5.1.9.”хүчирхийлэл үйлдэгч”, “5.1.10.”нийгмийн ажилтан”, 5.1.16.”түр хамгаалах захирамж”, 5.1.17.”хамгаалах шийдвэр” гэсэн заалтыг тус тус хасах УИХ-ын гишүүн Д.Сугарын санал. Байнгын хорооны дэмжсэн саналыг дэмжье.

Зөвшөөрсөн 47

Татгалзсан 5

Бүгд 52 –90.4 хувийн саналаар дэмжигдлээ.

С.Төмөр-Очир: -Төслийн 5.1.1-ийг “гэр бүлийн хүчирхийлэл” гэж гэр бүлийн хүрээнд энэ хуулийн З дугаар зүйлд заасан аль нэг этгээд нөгөө этгээдийн эрх, эрх чөлөөг зөрчиж, түүнд бие махбодын, бэлгийн, эдийн засгийн, сэтгэл санааны гэм хор учруулсан, эсхүл учруулахаар заналхийлсэн үйлдэл, эс үйлдэхүйг, 5.1.15-ыг “эрх хязгаарлах арга хэмжээ” гэж хохирогчийн аюулгүй байдлыг хамгаалахад чиглэсэн хүчирхийлэл үйлдэгчид хүлээлгэх албадлагыг” тус тус өөрчлөх УИХ-ын гишүүн Д.Дэмбэрэлцэрэнгийн санал. Байнгын хорооны дэмжсэн саналыг дэмжье.

Зөвшөөрсөн 46

Татгалзсан 6

Бүгд 52 –88.5 хувийн саналаар дэмжигдлээ.

С.Төмөр-Очир: -Төслийн “бие махбодын хүчирхийлэл”, “сэтгэл санааны хүчирхийлэл”, “бэлгийн хүчирхийлэл”, “эдийн засгийн хүчирхийлэл”-ийн тухай заасан 5.1.2-оос 5.1.5 дахь заалтыг төслийн 6 дугаар зүйлтэй нэгтгэн: “Энэ хуульд заасан гэр бүлийн хүчирхийлэл нь эрүүгийн хариуцлага хүлээлгэхээргүй бие махбодын, сэтгэл санааны, бэлгийн, эдийн засгийн гэсэн хэлбэртэй байна.” гэж өөрчлөх УИХ-ын гишүүн Д.Сугарын санал. Байнгын хорооны дэмжсэн саналыг дэмжье.

Зөвшөөрсөн 41

Татгалзсан 8

Бүгд 49 –83.7 хувийн саналаар дэмжигдлээ.

С.Төмөр-Очир: -Төслийн 7.1 дэх заалтыг “Засгийн газар нь Гэр бүлийн хүчирхийлэлтэй тэмцэх, урьдчилан сэргийлэх бодлого хөтөлбөрийг баталж, хэрэгжүүлэх, энэхүү хөтөлбөрийг хэрэгжүүлэх арга хэмжээний зардлыг улсын төсвийн төсөлд тусгаж, УИХ-д оруулах” гэж өөрчлөх УИХ-ын гишүүн Д.Дэмбэрэлцэрэнгийн санал. Байнгын хорооны дэмжсэн саналыг дэмжье.

Зөвшөөрсөн 41

Татгалзсан 9

Бүгд 50 –82.0 хувийн саналаар дэмжигдлээ.

С.Төмөр-Очир: -Төслөөс “Гэр бүлийн хүчирхийлэлтэй тэмцэх, урьдчилан сэргийлэх талаар шүүх, прокурор, цагдаагийн байгууллага, боловсрол, эрүүл мэндийн асуудал эрхэлсэн Засгийн газрын гишүүн болон бусад гишүүд энэ хууль болон холбогдох бусад хуулиар тодорхойлсон бүрэн эрхийг хэрэгжүүлнэ.” гэсэн 7.4 дэх заалтыг хасах УИХ-ын гишүүн Д.Дэмбэрэлцэрэнгийн санал. Байнгын хорооны дэмжсэн саналыг дэмжье.

Зөвшөөрсөн З5

Татгалзсан 15

Бүгд 50 –70.0 хувийн саналаар дэмжигдлээ.

С.Төмөр-Очир: -Төслөөс “Гэр бүлийн хүчирхийлэлтэй тэмцэх Үндэсний зөвлөл” гэсэн 8 дугаар зүйлийг хасах УИХ-ын гишүүн Б.Долгорын санал. Байнгын хорооны дэмжсэн саналыг дэмжье.

Зөвшөөрсөн 40

Татгалзсан 10

Бүгд 50 –80.0 хувийн саналаар дэмжигдлээ.

С.Төмөр-Очир: -Төслийн Цагдаагийн байгууллагаас хүлээх тусгай үүргийн тухай заасан 10.1 дэх заалт болон “Гэр бүлийн хүчирхийллийг таслан зогсоох талаар цагдаагийн байгууллагаас авах арга хэмжээ” гэсэн 16 дугаар зүйлийг тус тус нэгтгэж дор дурдсанаар өөрчлөн найруулах:

“1.Цагдаагийн байгууллага нь гэр бүлийн хүчирхийллээс урьдчилан сэргийлэх, түүнийг таслан зогсоох талаар дараахь үүрэг хүлээнэ:

          1.1.гэр бүлийн хүчирхийлэлтэй холбоотой гомдол хүлээн авч, бүртгэлд оруулах, хүчирхийлэл үйлдэгдсэн газар дээр хүрэлцэн очиж хохирогч, хүчирхийлэл үйлдэгч болон гэрчээс хууль тогтоомжийн дагуу асууж,тэмдэглэл хөтлөх, шаардлагатай бусад ажиллагаа явуулах;

          1.2.хохирогчид  энэ хуульд заасны дагуу эдлэх эрх болон хүчирхийлэл үйлдэгчид эрх хязгаарлах арга хэмжээ авахуулахаар шийдвэр гаргуулах журмын талаар тайлбарлан өгөх; 

          1.3.хүчирхийлэл үйлдэгчид захиргааны болон эрүүгийн шийтгэл ногдуулах тухай сануулах;

          1.4.шаардлагатай тохиолдолд хохирогчийг эмнэлэгт, эсхүл хамгаалах байранд хүргэх, боломжтой бол төрөл, садангийн хүний нь түр хамгаалалтад өгөх;

          1.5.шаардлагатай гэж үзвэл хүчирхийлэл үйлдэгчийг хууль тогтоомжийн  дагуу захиргааны журмаар албадан саатуулах;

          1.6.согтууруулах ундаа хэтрүүлэн хэрэглэсэн этгээдийг хууль тогтоомжийн дагуу эрүүлжүүлэх байранд хүргэх;

          1.7.хохирогчийг сэтгэл заслын үйлчилгээнд хамруулах талаар нийгмийн ажилтанд мэдэгдэх;

          1.8.хохирогчийг хамгаалах болон хүчирхийлэл үйлдэгчийн эрхийг хязгаарлах арга хэмжээ авахуулах хүсэлтээ  эрх бүхий байгууллага, албан тушаалтанд гаргах;

          1.9.хууль тогтоомжид заасан бусад үүрэг.” УИХ-ын гишүүн Д.Дэмбэрэлцэрэнгийн санал. Байнгын хороо дэмжсэн. 1.3 дахь заалтаар УИХ-ын гишүүн Ц.Оюунбаатар цөөнх.

УИХ-ын гишүүн Ц.Оюунбаатар 1.З дахь заалтаар цөөнх болж санал хэлэв.

С.Төмөр-Очир: -Байнгын хорооны саналаар 1.З байх нь зүйтэй.

УИХ-ын гишүүн Д.Мөрөн, Б.Долгор нар санал хэлэв.

Зөвшөөрсөн 3З

Татгалзсан 16

Бүгд 49 –67.3 хувийн саналаар дэмжигдлээ.

С.Төмөр-Очир: -Байнгын хорооны саналыг бүхэлд нь дэмжье.

Зөвшөөрсөн 4З

Татгалзсан 6

Бүгд 49 –87.8 хувийн саналаар дэмжигдлээ.

С.Төмөр-Очир: -Төслөөс “Гэр бүлийн хүчирхийлэлтэй тэмцэх чиглэлээр үйл ажиллагаа явуулдаг төрийн бус байгууллагууд уг асуудлаар мэргэшсэн, зохих туршлага хуримтлуулсан, нэр хүнд бүхий хүнд итгэмжлэгдсэн төлөөлөгчийн бүрэн эрх олгуулахаар Хүний эрхийн үндэсний комисст нэр дэвшүүлэх эрхтэй” гэсэн 13.2, “Энэ зүйлийн 2 дахь хэсэгт заасан нэр дэвшигч нь Хүний эрхийн үндэсний комиссын гишүүдийн олонхийн санал авснаар итгэмжлэгдсэн төлөөлөгчөөр сонгогдсонд тооцогдоно” гэсэн 13.3, “Итгэмжлэгдсэн төлөөлөгчид нэр дэвшүүлэх, сонгох, түүнийг огцруулах журмыг Хүний эрхийн үндэсний комисс баталж, биелэлтэд нь хяналт тавина” гэсэн 13.5 дахь заалтыг тус тус хасах УИХ-ын гишүүн Ц.Оюунбаатар, Д.Дэмбэрэлцэрэн нарын санал. Байнгын хорооны  дэмжсэн саналыг дэмжье.

Зөвшөөрсөн 42

Татгалзсан 7

Бүгд 49 –85.7 хувийн саналаар дэмжигдлээ.

С.Төмөр-Очир: -Төслийн 17 дугаар зүйлийн 1 дэх хэсгийг:

           “17.1.Эрх бүхий байгууллага, албан тушаалтан хохирогчийг хамгаалах дараахь арга хэмжээ авч болно:

                     17.1.1.хамгаалах байранд байлгах;

          17.1.2.эцэг, эх, төрөл, садны хүн, эсхүл хамт олны нь хамгаалалтад өгөх;

           17.1.3.шаардлагатай гэж үзвэл хүүхэд асран хүмүүжүүлэх байгууллагад, эсхүл нийгмийн халамжийн байгууллагад шилжүүлэх;

17.1.4.сэтгэл заслын үйлчилгээнд хамруулах.

17.2. Хохирогч нь  эрх зүйн асуудлаар хууль зүйн туслалцаа авах, хүчирхийлэл үйлдэгчээс гэрлэлтээ цуцлуулах, хүүхдийн тэтгэлэг гаргуулах, тэжээн тэтгүүлэх, эсхүл хууль тогтоомжийн дагуу эдийн болон эдийн бус гэм хорыг арилгуулахаар нэхэмжлэл гаргах эрхтэй.” гэж өөрчлөх УИХ-ын гишүүн Д.Дэмбэрэлцэрэнгийн санал. Байнгын хорооны дэмжсэн саналыг дэмжье.

Зөвшөөрсөн 42

Татгалзсан 7

Бүгд 49 –85.7 хувийн саналаар дэмжигдлээ.

С.Төмөр-Очир: -Төслийн 18 дугаар зүйлийг: 

   “18.1.Хүчирхийлэл үйлдэгчийн эрхийг хязгаарлах дараахь арга хэмжээ авч болно:

18.1.1.тусдаа амьдрахыг даалгах;

          18.1.2.хамгаалах байранд, эсхүл энэ хуулийн 17.1.3-т заасны дагуу өөр газарт байгаа хохирогчтэй уулзах болон уулзахаар оролдохыг хориглох;

               18.1.3.хамтран өмчлөх дундын эд хөрөнгөө эзэмших, ашиглах, захиран зарцуулахыг хориглох;

         18.1.4.асрамжиндаа байгаа насанд хүрээгүй хүнтэй харилцахыг түр хориглох;

18.1.5.зан үйлд нөлөөлөх албадан сургалтад хамруулах;

           18.1.6.шаардлагатай гэж үзвэл Согтуурах, мансуурах донтой өвчтэй этгээдийг захиргааны журмаар албадан эмчлэх, албадан хөдөлмөр хийлгэх тухай хуулийн дагуу албадан эмчилгээ хийлгэх, эсхүл албадан хөдөлмөрлүүлэх;

           18.1.7.Гэр бүлийн тухай хуулийн 14.4-т заасны дагуу эвлэрүүлэх арга хэмжээ авахгүйгээр гэрлэлт цуцлах;
           18.1.8.Гэр бүлийн тухай хуулийн 30.2-т заасны дагуу эцэг, эх байх эрхийг хасах.” гэж өөрчлөх

18.2. Энэ зүйлийн 1 дэх хэсэгт заасан арга хэмжээ авагдсан этгээд асрамжиндаа байгаа хүнийг асран хамгаалах, харгалзан дэмжих үүргээсээ чөлөөлөгдөхгүй. УИХ-ын гишүүн Н.Болормаа, Д.Дэмбэрэлцэрэн нарын санал. Байнгын хорооны дэмжсэн саналыг дэмжье. Цөөнх УИХ-ын гишүүн Ц.Оюунбаатар, Ц.Шаравдорж.

УИХ-ын гишүүн Ц.Шаравдорж, Ц.Оюунбаатар, Д.Дэмбэрэлцэрэн нар санал хэлэв.

С.Төмөр-Очир: -Байнгын хорооны саналаар 18.1.2 дахь заалт байх нь зүйтэй.

Зөвшөөрсөн 26

Татгалзсан 20

Бүгд 46 –56.5 хувийн саналаар дэмжигдлээ.

С.Төмөр-Очир: -Байнгын хорооны саналаар 1.4 дахь заалт байх нь зүйтэй.

Зөвшөөрсөн 29

Татгалзсан 17

Бүгд 46 –63.0 хувийн саналаар дэмжигдлээ.

С.Төмөр-Очир: -Байнгын хорооны саналаар 18.1.7 дахь заалт байх нь зүйтэй.

Зөвшөөрсөн 2З

Татгалзсан 2З

Бүгд 46 –50 хувийн саналаар тэнцлээ.

С.Төмөр-Очир: -Байнгын хорооны саналаар 18.1.7 дахь заалт байх нь зүйтэй.

Зөвшөөрсөн 19

Татгалзсан 27

Бүгд 46 –58.7 хувийн саналаар дэмжигдсэнгүй.

С.Төмөр-Очир: -Байнгын хорооны саналаар 18.1.8 дахь заалт байх нь зүйтэй.

Зөвшөөрсөн 19

Татгалзсан 27

Бүгд 46 –58.7 хувийн саналаар дэмжигдсэнгүй.

С.Төмөр-Очир: -18.1.7, 18.1.8 дахь заалтуудыг хасаад бүхэлд нь дэмжье.

Зөвшөөрсөн 39

Татгалзсан 7

Бүгд 46 –84.8 хувийн саналаар дэмжигдлээ.

С.Төмөр-Очир: -Төслөөс “Энэ зүйлд заасан эрх хязгаарлах арга хэмжээг түр хамгаалах захирамж буюу хамгаалах шийдвээрэр  ногдуулна” гэсэн 18.3, “Хүчирхийлэл үйлдэгчийн зан үйлд нөлөөлөх албадан сургалтад хамруулах арга хэмжээг түр хамгаалах захирамж, хамгаалах шийдвэрт заавал тусгах ба хохирогчийг сэтгэл заслын үйлчилгээнд нэгэн зэрэг хамруулах болон түүнд зөвлөгөө өгөх талаар холбогдох нийгмийн ажилтанд шүүгч мэдэгдэх үүрэгтэй” гэсэн  18.4 дэх заалтыг тус тус хасах УИХ-ын гишүүн Д.Дэмбэрэлцэрэнгийн санал. Байнгын хорооны дэмжсэн саналыг дэмжье. 

Зөвшөөрсөн 4З

Татгалзсан 2

Бүгд 45 –95.6 хувийн саналаар дэмжигдлээ.

С.Төмөр-Очир: -Төслөөс “хамгаалах шийдвэр гаргахад энэ хуулийн 18.1,18.4,19.1,19.2 дахь хэсэг нэгэн адил хамаарна” гэсэн 20.3, “Хамгаалах шийдвэр гармагц хүчин төгөлдөр болно” гэсэн 20.4, “хамгаалах шийдвэрийг талууд давж заалдасан нь түүнийг гүйцэтгэх ажиллагааг зогсоох үндэслэл болохгүй” гэсэн 20.5, “хүчирхийлэл үйлдэгч хамгаалах шийдвэрийн заалтыг зөрчвөл хохирогч, нийгмийн ажилтан, итгэмжлэгдсэн төлөөлөгч, Захиргааны хариуцлагын тухай болон Эрүүгийн хуульд заасан арга хэмжээ авахуулахаар цагдаагийн эрх бүхий ажилтанд мэдэгдэнэ” гэсэн 20.6 дахь заалтыг тус тус хасах УИХ-ын гишүүн Н.Болормаагийн санал. Байнгын хорооны дэмжсэн саналыг дэмжье.

Зөвшөөрсөн 40

Татгалзсан З

Бүгд 4З –93.0 хувийн саналаар дэмжигдлээ.

С.Төмөр-Очир: -Төслийн 19 дүгээр зүйлийг дараахь байдлаар өөрчлөх :

         “19.1.Хохирогчийн гомдол, цагдаагийн байгууллагын ажилтны, эсхүл өмгөөлөгч, итгэмжлэгдсэн төлөөлөгчийн хүсэлт, түүнд хавсаргасан нотлох баримтыг үндэслэн хүчирхийлэл үйлдэгчийн эрхийг хязгаарлах арга хэмжээ авах тухай шийдвэрийг Иргэний хэрэг шүүхэд хянан шийдвэрлэх тухай хуулийн 82.1.8-д заасны дагуу шүүх гаргана.

                      19.2. Хохирогчийн амь нас, эрүүл мэндийг хамгаалах зорилгоор шүүх нь гэр бүлийн хүчирхийлэл үйлдэгдсэн тухай гомдол хүлээн авснаас хойш 24 цагийн дотор энэ хуулийн 18 дугаар зүйлийн 18.1.1-18.1.5-д заасан арга хэмжээ авах тухай шийдвэр гаргаж болно. 

           19.3.Хүчирхийлэл үйлдэгчийн эрхийг хязгаарлах арга хэмжээг тухайн нөхцөл байдалд нь тохируулж сонгон хэрэглэхээр нэг жил хүртэл хугацаагаар авч болно.

           19.4.Талууд энэ хуулийн 19.1-д заасан шийдвэрт давж заалдах гомдол гаргах эрхтэй. Ийнхүү гомдол гаргасан явдал тухайн шийдвэрийг гүйцэтгэх ажиллагааг зогсоох үндэслэл болохгүй.

               19.5.энэ хуулийн 19.1-д заасан шийдвэр нь гэр бүлийн хүчирхийлэл үйлдэгдсэн талаар захиргааны зөрчлийг хянан шалгах ажиллагаа явуулах, эсхүл эрүүгийн хэрэг үүсгэн шалгах болон иргэний хэрэг хянан шийдвэрлэхэд саад болохгүй.” гэж өөрчлөх УИХ-ын гишүүн Д.Дэмбэрэлцэрэн, Ц.Оюунбаатар нарын санал. Байнгын хорооны дэмжсэн саналыг дэмжье.

Зөвшөөрсөн З9

Татгалзсан 5

Бүгд 44 –88.6 хувийн саналаар дэмжигдлээ.

С.Төмөр-Очир: -Төслийн 21 дүгээр зүйлийг “21.1. Гэр бүлийн хүчирхийлэлтэй тэмцэх тухай хууль тогтоомжийг зөрчсөн этгээдэд түүний үйлдэл, эс үйлдэхүйн нийгмийн аюулын шинж чанар, зөрчлийн байдал, учруулсан хохирлын хэмжээг харгалзан хууль тогтоомжид заасан хариуцлага хүлээлгэнэ.” гэж өөрчлөх  УИХ-ын гишүүн Д.Дэмбэрэлцэрэнгийн санал. Байнгын хорооны дэмжсэн саналыг дэмжье.

Зөвшөөрсөн З9

Татгалзсан 6

Бүгд 45 –86.7 хувийн саналаар дэмжигдлээ.

С.Төмөр-Очир: -Төслөөс хамгаалах шийдвэрт өөрчлөлт оруулах, цуцлах тухай заасан 22 дугаар зүйлийг хасах УИХ-ын гишүүн Д.Дэмбэрэлцэрэнгийн санал. Байнгын хорооны дэмжсэн саналыг дэмжье.

Зөвшөөрсөн 41

Татгалзсан З

Бүгд 44 –93.2 хувийн саналаар дэмжигдлээ.

Уг асуудлыг 10 цаг 08 минутад хэлэлцэж дуусав.

ГУРАВ.Хүний дархлал хомсдолын вирусын халдвар, дархлалын олдмол хомсдолоос сэргийлэх тухай хуулийн төсөл /анхны хэлэлцүүлэг/

Хэлэлцэж буй асуудалтай холбогдуулан ажлын хэсэгт Эрүүл мэндийн дэд сайд С.Удвал, ХДХВ/ДОХ/-ын асуудал хариуцсан Глобаль сангийн төслийн мэргэжилтэн Б.Энхжин, Халдварт өвчин судлалын үндэсний төвийн ДОХ, БЗХ өвчинтэй тэмцэх албаны дарга Х.Даваажав, Улсын Их Хурлын Тамгын газрын хуулийн зөвлөх Б.Мөнхжаргал, Байнгын хорооны референт Ц.Чимэдрэгзэн нар байлцлаа.

Нийгмийн бодлогын байнгын хорооны дүгнэлтийг Улсын Их Хурлын гишүүн Д.Туяа танилцуулав.

С.Төмөр-Очир: -Төсөлд дараахь агуулгатай 3 дугаар зүйл нэмэх:

“3 дугаар зүйл. Хуулийн нэр томъёоны тодорхойлолт

        3.1.Энэ хуульд хэрэглэсэн дараахь нэр томъёог дор дурдсан утгаар ойлгоно:

         3.1.1.“хүний дархлал хомсдолын вирус” гэж зөвхөн хүний биеийн дархлалын эсүүдийг гэмтээдэг вирус /ретровирус/-ыг;

         3.1.2.“дархлалын олдмол хомсдол” гэж хүний биеийн дархлалын эсүүд гэмтэж, дархлалын тогтолцоо алдагдсанаар эмгэг, хам шинжүүд илрэхийг;

          3.1.3.“хүний дархлал хомсдолын вирусын халдвар, дархлалын олдмол хомсдолоос сэргийлэх” гэж хүн амд хүний дархлал хомсдолын вирусын халдвар, дархлалын олдмол хомсдол тархахад нөлөөлж буй нөхцөл, шалтгааныг арилгах, тархалтыг бууруулах, халдвар дамжих замыг таслан зогсооход чиглэсэн цогц арга хэмжээг.” УИХ-ын гишүүн Д.Туяа, Б.Эрдэнэбилэгт нарын санал. Байнгын хорооны дэмжсэн саналыг дэмжье.

Зөвшөөрсөн З7

Татгалзсан 6

Бүгд 4З –86.0 хувийн саналаар дэмжигдлээ.

С.Төмөр-Очир: -Төслийн 3 дугаар зүйлд дараахь агуулгатай 3.1.3 дахь заалт нэмэх:

“3.1.3.хүний дархлал хомсдолын вирусын халдвар, дархлалын олдмол хомсдолтой хүмүүс эрхэлж болохгүй ажил, үйлчилгээг тогтоох” УИХ-ын гишүүн Д.Туяа, Б.Эрдэнэбилэгт нарын санал. Байнгын хорооны дэмжсэн саналыг дэмжье.


Зөвшөөрсөн З5

Татгалзсан 8

Бүгд 4З –81.4 хувийн саналаар дэмжигдлээ.

С.Төмөр-Очир: -Төслийн 3.2-ыг хасах УИХ-ын гишүүн Н.Гэрэлсүрэнгийн санал. Байнгын хорооны дэмжсэн саналыг дэмжье.

Зөвшөөрсөн З4

Татгалзсан 9

Бүгд 4З –79.1 хувийн саналаар дэмжигдлээ.

С.Төмөр-Очир: -Төслийн 5.1-д дараахь агуулгатай 5.1.4 дэх заалт нэмэх:

“5.1.4. хүний дархлал хомсдолын вирус, дархлалын олдмол хомсдолын халдвар илрүүлэх шинжилгээ хийж баталгаажаагүй цус, цусан бүтээгдэхүүн, донорын эд эрхтэнийг эмчилгээний зориулалтаар хэрэглэхгүй байх” УИХ-ын гишүүн Д.Туяа, Н.Болормаа нарын санал. Байнгын хорооны дэмжсэн саналыг дэмжье.

Зөвшөөрсөн 41

Татгалзсан 1

Бүгд 42 –97.6 хувийн саналаар дэмжигдлээ.

С.Төмөр-Очир: -Төслийн 9 дүгээр зүйлд дараахь агуулгатай 9.2 дахь хэсэг нэмэх: 

“9.2. Энэ хуулийн 5.1.3-д заасан үүрэг эмч, эмнэлгийн мэргэжилтэнд нэгэн адил хамаарна.” УИХ-ын гишүүн Д.Туяа, Б.Эрдэнэбилэгт нарын санал. Байнгын хорооны дэмжсэн саналыг дэмжье.

Зөвшөөрсөн З9

Татгалзсан З

Бүгд 42 –92.9 хувийн саналаар дэмжигдлээ.

С.Төмөр-Очир: -Төслийн 10.1-д дараахь агуулгатай 10.1.4 дэх заалт нэмэх:

      “10.1.4. хүний дархлал хомсдолын вирусын халдвар авсан нь тогтоогдсон буюу дархлалын олдмол хомсдолтой болсон бол энэ тухайгаа өөрийн эхнэр /нөхөр/, хамтран амьдрагчид нэн даруй мэдэгдэх;” УИХ-ын гишүүн Д.Туяа, Б.Эрдэнэбилэгт, Г.Төртогтох нарын санал. Байнгын хорооны дэмжсэн саналыг дэмжье.

Зөвшөөрсөн 38

Татгалзсан 4

Бүгд 42 –90.5 хувийн саналаар дэмжигдлээ.

С.Төмөр-Очир: -Төслийн 10.2, 10.3, 10.4-ийг нэгтгэж дараахь агуулгатай 11 дүгээр зүйл шинээр нэмэх:

“11 дүгээр зүйл. Хүний дархлал хомсдолын вирусын халдвар авсан болон 

дархлалын олдмол хомсдолтой хүний эрхийг хамгаалах

         11.1.Хуульд өөрөөр заагаагүй бол хүний дархлалын олдмол хомсдолын вирусын халдвар авсан буюу дархлалын олдмол хомсдолтой хүний эрх, эрх чөлөөг хүний дархлал хомсдолын вирусын халдвар авсан буюу дархлалын олдмол хомсдолтой гэсэн үндэслэлээр хязгаарлахыг хориглоно.

         11.2.Хүний дархлал хомсдолын вирусын халдвар авсан буюу дархлалын олдмол хомсдолтой хүнийг гутаан доромжлох, ялгаварлан гадуурхах бүх хэлбэрийг хориглоно.

         11.3.Албан тушаалтан, иргэн хүний дархлал хомсдолын вирусын халдвар авсан буюу дархлалын олдмол хомсдолтой хүмүүсийн талаарх мэдээллийг нийтэд задруулахыг хориглоно.” УИХ-ын гишүүн Д.Туяа, Б.Эрдэнэбилэгт, Г.Төртогтох, Н.Болормаа нарын санал. Байнгын хорооны дэмжсэн саналыг дэмжье.

Зөвшөөрсөн 41

Татгалзсан 1

Бүгд 42 –97.6 хувийн саналаар дэмжигдлээ.

С.Төмөр-Очир: -Төсөлд 11 дүгээр зүйл шинээр нэмэх саналтай холбоотойгоор төслийн 11.1-д дараахь агуулгатай 11.1.4 дэх заалт нэмэх: 

              “11.1.4. энэ хуулийн 11 дүгээр зүйлийг зөрчсөн бол иргэнийг 20000-50000, албан тушаалтныг 40000-60000, аж ахуйн нэгж, байгууллагыг 200000-250000 төгрөгөөр торгох.”; УИХ-ын гишүүн Д.Туяа, Б.Эрдэнэбилэгт, Г.Төртогтох нарын санал. Байнгын хорооны дэмжсэн саналыг дэмжье.


Зөвшөөрсөн З6

Татгалзсан 6

Бүгд 42 –85.7 хувийн саналаар дэмжигдлээ.


С.Төмөр-Очир: -Төслийн 11.1-д дараахь агуулгатай 11.1.3 дахь заалт нэмэх:

          “11.1.3. энэ хуулийн 9 дүгээр зүйлд заасан үүргийг биелүүлээгүй эмч, эмнэлгийн мэргэжилтнийг 20000-50000 төгрөгөөр торгох”; УИХ-ын гишүүн Д.Туяа, Б.Эрдэнэбилэгт, Г.Төртогтох нарын санал. Байнгын хорооны дэмжсэн саналыг дэмжье.

Зөвшөөрсөн З9

Татгалзсан З

Бүгд 42 –92.9 хувийн саналаар дэмжигдлээ.

С.Төмөр-Очир: -Төсөлд 11.1.3 дахь заалт нэмэхтэй холбоотойгоор төслийн 11.2-ыг хасах УИХ-ын гишүүн Д.Туяа, Б.Эрдэнэбилэгт, Г.Төртогтох нарын санал. Байнгын хорооны дэмжсэн саналыг дэмжье.

Зөвшөөрсөн З8

Татгалзсан 4

Бүгд 42 –90.5 хувийн саналаар дэмжигдлээ.

Уг асуудлыг 10 цаг 23 минутад хэлэлцэж дуусав.

ГУРАВ.Үндэсний их баяр наадмын тухай хуулийг дагаж мөрдөх журмын тухай, Үндэсний их баяр наадмын тухай хуулиудад өөрчлөлт оруулах тухай хуулийн төсөл /хэлэлцэх эсэх/

Хэлэлцэж буй асуудалтай холбогдуулан ажлын хэсэгт Монгол Улсын Ерөнхийлөгчийн Нийгмийн бодлогын зөвлөх Л.Лхагва, Хуулийн бодлогын зөвлөх Г.Баясгалан, Улсын Их Хурлын Тамгын газрын хуулийн зөвлөх Д.Одсүрэн, Байнгын хорооны референт Г.Чагнаадорж нар байлцлаа.

Төсөл санаачлагчийн танилцуулгыг Ерөнхийлөгчийн нийгмийн бодлогын зөвлөх Л.Лхагва танилцуулав.

Танилцуулгатай холбогдуулан УИХ-ын гишүүн Э.Гомбожав, Х.Жекей, Д.Лүндээжанцан, Д.Сугар, Ц.Оюунбаатар, Д.Дэмбэрэлцэрэн, Ч.Авдай, Ш.Бадам нарын асуусан асуултад ажлын хэсгээс Л.Лхагва, Г.Баясгалан нар хариулж, нэмэлт тайлбар хийв.

Төрийн байгуулалтын байнгын хорооны дүгнэлтийг УИХ-ын гишүүн Ц.Баасанжав танилцуулав. 

Байнгын хорооны дүгнэлттэй холбогдуулан УИХ-ын гишүүн Д.Дэмбэрэлцэрэн асуулт асууж, УИХ-ын гишүүн Ц.Баасанжав нэмэлт, тайлбар хийв.

С.Төмөр-Очир: -Үндэсний баяр наадмын тухай хуулийг дагаж мөрдөх журмын тухай, Үндэсний баяр наадмын тухай хуульд өөрчлөлт оруулах тухай хуулийн төслүүдийг хэлэлцэх нь зүйтэй.

Зөвшөөрсөн 24

Татгалзсан 17

Бүгд 41 –58.5 хувийн саналаар дэмжигдлээ.

Уг асуудлыг 11 цаг 15 минутад хэлэлцэж дуусав.

Өглөөний нэгдсэн хуралдаан 11 цаг 15 минутад завсарлав.

Оройн хуралдаан 16 цаг 40 минутад эхэлж, ирвэл зохих 76 гишүүнээс 51 гишүүн ирж, 67.1 хувийн ирцтэй байлаа.

Чөлөөтэй: - Н.Баяртсайхан, Ж.Бямбадорж, Ш.Гунгаадорж, Л.Гүндалай, Д.Лүндээжанцан, Г.Нямдаваа, Ц.Нямдорж, Т.Очирхүү, Ч.Улаан, Ц.Шаравдорж, Н.Энхбаяр, Ө.Энхтүвшин.

Өвчтэй: - Ц.Дамиран, Ц.Дашдорж, Ж.Наранцацралт, С.Төмөр, 

Тасалсан: -Н.Ганбямба, Т.Ганди, М.Далайхүү, Б.Долгор, Ц.Ням-Осор, С.Оюун, Ц.Өөлд, Ц.Шийрэвдамба, Б.Эрдэнэбат


ТАВ.Засгийн газрын мэдээлэл Эрүүл мэндийн сайд П.Нямдаваа /”Нийгмийн эрүүл мэндийн талаар төрөөс баримтлах бодлогын хэрэгжилт” сэдэв/ 

Хэлэлцэж буй асуудлаар ажлын хэсэгт Эрүүл мэндийн дэд сайд Н.Удвал, Төрийн захиргааны удирдлагын газрын дарга Ц.Халтар, Мэдээлэл, хяналт шинжилгээ, үнэлгээний газрын дарга Б.Баярт, Бодлого, зохицуулалтын газрын орлогч дарга Н.Жаргалсайхан, Биеийн тамир, спортын улсын хорооны дарга н.Пүрэв-Очир, Нийгмийн эрүүл мэндийн үндэсний зөвлөлийн нарийн бичгийн дарга Г.Энхцэцэг, Мэдээлэл, хяналт шинжилгээ, үнэлгээний газрын мэргэжилтэн Х.Хүрэлбаатар, УИХ-ын Тамгын газрын Хяналт шалгалтын хэлтсийн зохион байгуулагч Ж.Оюунцэцэг нар байлцав.

”Нийгмийн эрүүл мэндийн талаар төрөөс баримтлах бодлогын хэрэгжилт” мэдээллийг Эрүүл мэндийн сайд П.Нямдаваа танилцуулав.

Мэдээлэлтэй холбогдуулан Улсын Их Хурлын гишүүн А.Шагдарсүрэн, Ч.Авдай, Р.Цогтбаатар, Б.Баатарзориг, Р.Сандалхан, О.Нигамет, Л.Цэрэнжав, Н.Болормаа нарын асуусан асуултад УИХ-ын гишүүн П.Нямдаваа, ажлын хэсгээс Н.Удвал нар хариулж, нэмэлт тайлбар хийлээ.

Уг асуудлыг 18 цаг 15 минутад хэлэлцэж дуусав.

Монгол Улсын Их Хурлын дарга С.Төмөр-Очир “Олон улсын агаарын тээвэрт хамаарах зарим журмыг нэг мөр болгох тухай конвенцид нэгдэн орох тухай”, “Протокол соёрхон батлах тухай”, “Даатгалын тухай”, “Иргэний хэрэг шүүхэд хянан шийдвэрлэх тухай хуулийн зарим заалтыг хүчингүй болсонд тооцох тухай” Монгол Улсын хуулиуд, “Ховд аймгийн Алтай сумын төвийг нүүлгэн шилжүүлэх тухай”, “Үндсэн хуулийн цэцийн 2004 оны 2/01 дүгээр дүгнэлтийн тухай” УИХ-ын тогтоолуудын эцсийн найруулгыг уншиж танилцуулав.

Эцсийн найруулгатай холбогдуулан УИХ-ын гишүүдээс асуулт, санал гарсангүй.

УИХ-ын гишүүд дээрх тогтоолын эцсийн найруулгыг сонсов.

09.40-09.50 цагт Шихихутуг хууль зүйн дээд сургуулийн 1 дүгээр дамжааны  оюутнууд, 10.40-10.50 цагт Чингэлтэй дүүргийн өрхийн эмнэлгийн эмч, ажилчид Улсын Их Хурлын чуулганы танхим, үйл ажиллагааг үзэж сонирхов.

Энэ өдрийн хуралдаан 18 цаг 15 минутад өндөрлөв.

ТАНИЛЦСАН:

ЕРӨНХИЙ НАРИЙН

БИЧГИЙН ДАРГА





        Н.ЛУВСАНЖАВ

Гар тэмдэглэл хөтөлсөн:

ХУРАЛДААНЫ НАРИЙН

    БИЧГИЙН ДАРГА




         Г.НАРАНТУЯА

МОНГОЛ УЛСЫН ИХ ХУРЛЫН 2004 ОНЫ ХАВРЫН ЧУУЛГАНЫ

2004 ОНЫ 05 ДУГААР САРЫН 07-НЫ ӨДРИЙН ХУРАЛДААНЫ

ДЭЛГЭРЭНГҮЙ ТЭМДЭГЛЭЛ








09.05-18.15


С.Төмөр-Очир: -Өнөөдрийн амгаланг айлтгая. Улсын Их Хурлын хаврын чуулганы 5 дугаар сарын 7-ны өдрийн нэгдсэн хуралдаан нээснийг мэдэгдье. Өнөөдрийн нэгдсэн хуралдааны эхэн дээр та бүхэнд нэг баяртай мэдээ сонсгоё.

АНУ-ын Мянганы сорилын дансад орж туслалцаа үзүүлэх улсуудыг шийдвэрлэх хуралдаан болсон. Энэ хуралдаанаар 65 орон орж, энэ оны санхүүгийн жилд 16 оронд туслалцаа үзүүлэхээр болсон. Монгол Улс айргийн 5-д багтаж шийд нь гарсан байна. /Алга ташив/. Удахгүй 5 сард зөвлөхүүд ирж Засгийн газар 100 сая долларын хэмжээнд ямар хөтөлбөр хэрэгжүүлэх вэ гэдгээ тохирно. 6 дугаар сарын 30-ны дотор төслөө хүргүүлэх ёстой энэ оны санхүүгийн жилд энэ ажил хэрэгжиж эхлэх нь ээ гэдгийг мэдээлье гэж бодож байна.

Өнөөдрийн чуулганаар хэлэлцэх асуудлыг танилцуулъя. Иргэний хэрэг шүүхэд хянан шийдвэрлэх тухай хуулийн 114 дүгээр зүйлийн 4, З2 дугаар зүйлийн 4 дэх заалтууд, Үндсэн хуулийн холбогдох заалтуудыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 2004 оны 1 дүгээр дүгнэлтийн тухай хэлэлцэх эсэх,

-Гэр бүлийн хүчирхийлэлтэй тэмцэх тухай хуулийн төсөл /анхны хэлэлцүүлэг/

-Хүний дархлал хомсдолын вирусын халдвар, дархлалын олдмол хомсдолоос сэргийлэх тухай хуулийн төсөл /анхны хэлэлцүүлэг/

-Үндэсний их баяр наадмын тухай хуулийг дагаж мөрдөх журмын тухай, Үндэсний их баяр наадмын тухай хуулиудад өөрчлөлт оруулах тухай хуулийн төсөл /хэлэлцэх эсэх/

-Засгийн газрын мэдээлэл /”Нийгмийн эрүүл мэндийн талаар төрөөс баримтлах бодлого”-ын хэрэгжилт сэдвээр Эрүүл мэндийн сайд П.Нямдаваа хийнэ./

Өглөөнөөс эхлээд энэ мэдээлэл хийхтэй холбогдуулаад эмчийн өрөөнд Эрүүл мэндийн яамнаас үзлэг зохион байгуулж байгаа тийм учраас манай гишүүд үзүүлэх шаардлагатай улсууд эмчийн үзлэгт үзүүлж болно. Нямдаваа сайд үдээс өмнө, үдээс хойш ажилтай байгаа учраас мэдээлэл цагтаа явахаас өөр аргагүй болсон. 4 цаг  40 минутад Засгийн газрын мэдээллийг сонсож эхэлнэ, радиогоор шууд явна. Тэрнээс өмнө чуулган хэлэлцэх асуудлаа ерөнхийд нь дуусах байх тийм учраас үдээс хойш гишүүд ирээрэй. Малын хулгай, урьдчилан сэргийлэх тухай хуулийн төсөл өргөн баригдсан. Дараагийн долоо хоногт хэлэлцэгдэхээр байгаа. Дараагийн долоо хоногт Байнгын хороодын хуралдах үеэр аймгийн намын хороодын бага хурал болж магадгүй байна. Тийм учраас үдээс хойш нэг цагт Хууль зүйн байнгын хороо энэ асуудлыг хэлэлцээд бэлэн болгочихоорой гэсэн Шаравдорж даргатай ярьсан, Хууль зүйн байнгын хороо цагаа тохирч байгаад цуглаад энэ асуудлыг хэлэлцээрэй.

Хэлэлцэх асуудалдаа оръё. Иргэний хэрэг шүүхэд хянан шийдвэрлэх тухай хуулийн 114 дүгээр зүйлийн 4, З2 дугаар зүйлийн 4 дэх заалтууд, Үндсэн хуулийн холбогдох заалтуудыг зөрчсөн эсэх тухай маргааныг хянан шийдвэрлэсэн тухай Үндсэн хуулийн цэцийн 2004 оны 01 дүгээр дүгнэлтийн талаар хэлэлцье. Ажлын хэсгийг урьж байна.

Үндсэн хуулийн 2004 оны 01 дүгээр дүгнэлтийн талаар Үндсэн хуулийн  цэцийн гишүүн Л.Рэнчин танилцуулна.

Л.Рэнчин: -Улсын Их Хурлын эрхэм гишүүд ээ,

Монгол Улсын шинээр батлагдаж хүчин төгөлдөр болсон Иргэний байцаан шийтгэх хуулийн 114 дүгээр зүйлийн 4 дэх хэсэг Үндсэн хуулийн заалтыг зөрчлөө гэсэн санал гомдлыг нийслэлийн Улаанбаатар хотын Сонгинохайрхан дүүргийн иргэн П.Баттогтох Үндсэн хуулийн цэцэд гаргасан юм. Иргэн П.Баттогтох өргөдөлдөө, Иргэний хэрэг шүүхэд хянан шийдвэрлэх тухай хуулийн 114 дүгээр зүйлийн 4 дэх хэсэгт заахдаа хэргийг З шүүгчийн бүрэлдэхүүнтэй хянан шийдвэрлэж байхад З өөр санал гарвал шүүх хуралдаан даргалагчийн саналаар шийдвэр гаргана гэж заасан нь Монгол Улсын Үндсэн хуулийн 1 дүгээр зүйлийн 2 дахь хэсэг, мөн 52 дугаар зүйлийн 1 дэх хэсгийн заалтыг зөрчсөн байна гэж хүсэлтээ гаргасан.

Нөгөө талаар Иргэний хэрэг шүүхэд хянан шийдвэрлэх тухай хуулийн З2 дугаар зүйлийн 4-т эрх зүйн бүрэн чадамжтай иргэн сайн дураараа гэр бүлийн гишүүн, төрөл саднаараа эсвэл гэрээний үндсэн дээр өмгөөлөгчөөр төлөөлүүлж болно гэж заасан нь Монгол Улсын Үндсэн хуулийн 114 дүгээр зүйлийн 1, 2, 16 дугаар зүйлийн 12, 14, 19 дүгээр зүйлийн 1 дэх хэсгийн заалтыг тус тус зөрчжээ гэсэн ийм хоёр үндсэн санаагаар өргөдөл гаргасан.

Үндсэн хуулийн цэц энэ хүний өргөдлийг дунд суудлын хуралдаанаар авч хэлэлцээд нэгдүгээр санаа буюу Иргэний хэрэг шүүхэд хянан шийдвэрлэх тухай хуулийн 114 дүгээр зүйлийн 4 дэх хэсэгт заасан З шүүгч З өөр санал гаргавал шүүх хуралдаан даргалагчийн саналаар шийдвэрлэнэ гэсэн заалт нь Монгол Улсын Үндсэн хуулийн 1 дүгээр зүйлийн 2-т заасан төрийн байгууллагын үйл ажиллагаа нь Үндсэн зарчим нь ардчилсан ёс байна гэсэн энэ санааг, 52 дугаар зүйлийн 1 дэх хэсэгт заасан “бүх шатны шүүх, хэрэг маргааныг хамтын зарчмаар хянан хэлэлцэж шийдвэрлэнэ” гэсэн заалтуудыг тус тус зөрчсөн байна гэж дүгнэлт гаргаж та бүхэнд хүргүүлсэн.

2 дахь санаа буюу Иргэний хэрэг шүүхэд хянан шийдвэрлэх тухай хуулийн З2 дугаар зүйлийн 4-т “Эрх зүйн бүрэн чадамжтай иргэн сайн дураараа гэр бүлийн гишүүн, төрөл садангаараа, эсхүл гэрээний үндсэн дээр өмгөөлөгчөөр төлөөлүүлж болно” гэж заасан нь Монгол Улсын Үндсэн хуулийн холбогдох заалтуудыг зөрчөөгүй байна гэсэн дүгнэлтийг гаргасан юм.

Өргөдөл гаргагч яагаад ингэж хэлсэн бэ гэхээр зэрэг төрөл садан, гэр бүлийн гишүүн өмгөөлөгчөөр өөр итгэлтэй сайн хүнээр төлөөлүүлж болно шүү дээ эрхийг нь хязгаарласан байна гэсэн ийм санаа гаргасан юм. Тийм харагдаж байгаа боловч энэ заалт нь өөрөө Үндсэн хууль зөрчсөн байна гэж хэлэхэд учир дутагдалтай байна. Ийм учраас Үндсэн хууль зөрчөөгүй байна гэсэн ийм дүгнэлт гаргалаа.

Байнгын хороогоор хэлэлцэгдээд дүгнэлт хүлээн зөвшөөрөгдсөн байна. Та бүхэн хянан хэлэлцэж Байнгын хорооны шийдвэрийн дагуу асуудлыг шийдэж өгөхийг хүсч байна.

С.Төмөр-Очир: -Рэнчин гуайд баярлалаа. Үндсэн хуулийн цэцийн 01 дүгнэлтийн талаар Хууль зүйн байнгын хорооны дүгнэлтийг сонсоё. Дүгнэлтийг УИХ-ын гишүүн Ц.Оюунбаатар танилцуулна.

Ц.Оюунбаатар: -Улсын Их Хурлын дарга, эрхэм гишүүд ээ,

Иргэний хэрэг шүүхэд хянан шийдвэрлэх тухай Монгол Улсын хуулийн 114 дүгээр зүйлийн 4, З2 дугаар зүйлийн 4 дэх хэсгийн заалт Монгол Улсын үндсэн хуулийн холбогдох зүйл, заалтыг зөрчсөн эсэх тухай маргааныг хянан шийдвэрлэсэн тухай Монгол Улсын Үндсэн хуулийн цэцийн 2004 оны 04 дүгээр сарын 21-ний өдрийн 2/01 дүгээр дүгнэлтийг тус Байнгын хороо 2004 оны 5 дугаар сарын 5-ны өдрийн хуралдаанаараа хэлэлцлээ.

Иргэний хэрэг шүүхэд хянан шийдвэрлэх тухай хуулийн 114 дүгээр зүйлийн 4-т “Хэргийг З шүүгчийн бүрэлдэхүүнтэйгээр хянан шийдвэрлэж байхад 3 шүүгч гурван өөр санал гаргавал шүүх хуралдаан даргалагчийн саналаар шийдвэр гаргаж, эсрэг саналтай 2 шүүгчийн саналыг бичгээр авч шийдвэрт хавсаргана.” гэсэн заалт нь Үндсэн хуулийн Нэгдүгээр зүйлийн 2 дахь хэсгийн “Ардчилсан ёс... нь төрийн үйл ажиллагааны зарчим мөн.”, Тавин хоёрдугаар зүйлийн 1 дэх хэсгийн “Бүх шатны шүүх хэрэг маргааныг хамтын зарчмаар хянан хэлэлцэж шийдвэрлэнэ.” гэсэн заалтыг тус тус зөрчсөн.

Мөн Иргэний хэрэг шүүхэд хянан шийдвэрлэх тухай хуулийн З2 дугаар зүйлийн 4-т “Эрх зүйн бүрэн чадамжтай иргэн сайн дураараа гэр бүлийн гишүүн, төрөл садангаараа, эсхүл гэрээний үндсэн дээр өмгөөлөгчөөр төлөөлүүлж болно.” гэж заасан Монгол Улсын Үндсэн хуулийн Арван дөрөвдүгээр зүйлийн 1, 2, Арван зургадугаар зүйлийн 12, 14, Арван есдүгээр зүйлийн 1 дэх хэсгийн заалтыг тус тус зөрчөөгүй байна гэсэн Үндсэн хуулийн цэцийн дүгнэлтийг хуралдаанд оролцсон гишүүд хүлээн зөвшөөрөх нь зүйтэй гэж үзлээ.

Үндсэн хуулийн цэцийн 2004 оны 2/01 дүгээр дүгнэлтийн тухай УИХ-ын тогтоолын төсөл болон Иргэний хэрэг шүүхэд хянан шийдвэрлэх тухай хуулийн холбогдох заалтыг хүчингүй болсонд тооцох тухай хуулийн төслийг Та бүхэнд тараасан болно.

Уг асуудлыг хэлэлцэн шийдвэрлэж өгнө үү.

Анхаарал тавьсанд баярлалаа.

С.Төмөр-Очир: -Оюунбаатар гишүүнд баярлалаа.

Үндсэн хуулийн цэцийн 2004 оны 2/01 дүгээр дүгнэлттэй холбогдуулж Байнгын хорооны дүгнэлтээс асуулт асуух гишүүд байна уу. Алга байна. 

Үндсэн хуулийн цэцийн дүгнэлтийг хүлээн зөвшөөрөх эсэх асуудлаар санал хураалт явуулъя. Хууль зүйн байнгын хорооны саналаар Иргэний хэрэг шүүхэд хянан шийдвэрлэх тухай хуулийн 114 дүгээр зүйлийн 4 дэх хэсэгт заасан хэргийг З шүүгчийн бүрэлдэхүүнтэй хянан шийдвэрлэж байхад З өөр санал гаргавал шүүх хуралдаан даргалагчийн саналаар шийдвэр гаргаж эсрэг саналтай 2 шүүгчийн саналыг бичгээр авч шийдвэрт хавсаргана гэж заасан нь Үндсэн хуулийн 1 дүгээр зүйлийн 2 дахь хэсгийн “Ардчилсан ёс нь төрийн үйл ажиллагааны үндсэн зарчим мөн”, Тавин хоёрдугаар зүйлийн 1 дэх хэсгийн “Бүх шатны шүүх хэрэг маргааныг хамтын зарчмаар хянан хэлэлцэж шийдвэрлэнэ” гэсэн заалтыг тус тус зөрчсөн байна гэсэн Үндсэн хуулийн цэцийн 2004 оны 1 дүгээр дүгнэлтийн холбогдох заалтыг хүлээн зөвшөөрье гэдгээр санал хураалт явуулъя.

Зөвшөөрсөн 46

Татгалзсан З

Бүгд 49 –93.9 хувийн саналаар дэмжигдлээ.

Иргэний хэрэг шүүхэд хянан шийдвэрлэх тухай хуулийн З2 дугаар зүйлийн 4-т “Эрх зүйн бүрэн чадамжтай иргэн сайн дураараа гэр бүлийн гишүүн, төрөл садангаараа, эсхүл гэрээний үндсэн дээр өмгөөлөгчөөр төлөөлүүлж болно” гэж заасан нь Монгол Улсын Үндсэн хуулийн Арван дөрөвдүгээр зүйлийн 1, 2, Арван зургадугаар зүйлийн 12, 14, Арван есдүгээр зүйлийн 1 дэх хэсгийн заалтыг тус тус зөрчөөгүй байна гэсэн Үндсэн хуулийн цэцийн 2004 оны 2/01 дүгээр дүгнэлтийн холбогдох заалтыг хүлээн зөвшөөрье гэдгээр санал хураалт явуулъя.

Зөвшөөрсөн 48

Татгалзсан З

Бүгд 51 –94.1 хувийн саналаар дэмжигдлээ.

Үндсэн хуулийн цэцийн 2004 оны 1 дүгээр дүгнэлтийн тухай УИХ-ын тогтоолыг баталъя гэдгээр санал хураалт явуулъя.

Зөвшөөрсөн 47

Татгалзсан 4

Бүгд 51 –92.2 хувийн саналаар батлагдлаа.

Иргэний хэрэг шүүхэд хянан шийдвэрлэх тухай хуулийн зарим заалтыг хүчингүй болсонд тооцох тухай хуулийг бүхэлд нь баталъя гэдгээр санал хураалт явуулъя.

Зөвшөөрсөн 47

Татгалзсан 5

Бүгд 52 –90.4 хувийн саналаар батлагдлаа.

Ажлын хэсгийнхэнд баярлалаа.

Дараагийн хэлэлцэх асуудалдаа оръё. Гэр бүлийн хүчирхийлэлтэй тэмцэх тухай хуулийн төслийн анхны хэлэлцүүлгийг явуулъя. Ажлын хэсгийг урьж байна.

Гэр бүлийн хүчирхийлэлтэй тэмцэх тухай хуулийн төслийн талаар Хууль зүйн байнгын хорооны дүгнэлтийг сонсоё. Дүгнэлтийг Улсын Их Хурлын гишүүн Д.Дэмбэрэлцэрэн танилцуулна.

Д.Дэмбэрэлцэрэн: -Улсын Их Хурлын дарга, эрхэм гишүүд ээ,

Улсын Их Хурлын гишүүн Б.Долгор, Т.Ганди, Н.Гэрэлсүрэн нарын өргөн мэдүүлсэн Гэр бүлийн хүчирхийлэлтэй тэмцэх тухай хуулийн болон түүнтэй холбогдон гарах бусад хуулийн төслүүдийн хэлэлцэх эсэх тухай асуудлыг Улсын Их Хурлын чуулганы нэгдсэн хуралдаанаар 2004 оны 1 дүгээр сарын 8-ны өдөр хэлэлцэж, дээрх төслүүдийг анхны хэлэлцүүлэгт бэлтгүүлэхээр Хууль зүйн байнгын хороонд шилжүүлсэн билээ.

Тус Байнгын хороо эдгээр төслүүдийг анхны хэлэлцүүлэгт бэлтгэх тухай асуудлыг 2004 оны 5 дугаар сарын 5-ны өдрийн хуралдаанаараа хэлэлцээд хууль санаачлагчийн өргөн мэдүүлсэн хуулийн төслүүдэд дараахь өөрчлөлт оруулах санал оруулж байна. Үүнд:

Нэг.Гэр бүлийн хүчирхийлэлтэй тэмцэх тухай хуулийн төслийн талаар

1.Гэр бүлийн хүчирхийллийн талаархи нэр томьёог бусад хууль тогтоомжийн нэр томъёо, үг хэллэгтэй нийцүүлэн гэр бүлийн хүрээнд энэ хуулийн З дугаар зүйлд заасан аль нэг этгээд нөгөө этгээдийн эрх, эрх чөлөөг зөрчиж, түүнд бие махбодын, бэлгийн, эдийн засгийн, сэтгэл санааны гэм хор учруулсан, эсхүл учруулахаар заналхийлсэн үйлдэл, эс үйлдэхүй нь гэр бүлийн хүчирхийлэл гэж тодорхойлох мөн “бие махбодын, сэтгэл санааны, бэлгийн, эдийн засгийн хүчирхийллийн тухай нэр томьёо буюу төслийн 5.1.2-5.1.5 дахь заалтыг төслийн 6 дугаар зүйлтэй нэгтгэн энэ хуульд заасан гэр бүлийн хүчирхийлэл нь эрүүгийн хариуцлага хүлээлгэхээргүй бие махбодын, сэтгэл санааны, бэлгийн, эдийн засгийн гэсэн хэлбэртэй байхаар өөрчлөх тухай УИХ-ын гишүүн Д.Сугарын гаргасан саналыг хуралд оролцсон гишүүд дэмжлээ.

2.Төслийн зүйл, заалтыг оновчтой томьёолох зорилгоор төслөөс 5.1.6.”гэр бүлийн гишүүн, төрөл садангийн хүн”, 5.1.7.”хамтран амьдрагч”, 5.1.8.”хохирогч”, “5.1.9.”хүчирхийлэл үйлдэгч”, “5.1.10.”нийгмийн ажилтан”, 5.1.16.”түр хамгаалах захирамж”, 5.1.17.”хамгаалах шийдвэр” гэсэн заалтыг, “Гэр бүлийн хүчирхийлэлтэй тэмцэх Үндэсний зөвлөл” гэсэн 8 дугаар зүйлийг, “Гэр бүлийн хүчирхийлэлтэй тэмцэх чиглэлээр үйл ажиллагаа явуулдаг төрийн бус байгууллагууд зохих туршлага хуримттлуулсан хүнд итгэмжлэгдсэн төлөөлөгчийн бүрэн эрх олгуулахаар Хүний эрхийн үндэсний комисс баталж, биелэлтэд нь хяналт тавьж байхаар заасан төслийн 1З.2, 1З.З, 1З.5 дахь заалтыг тус тус хасах саналыг Байнгын хороо зүйтэй гэж үзлээ.

З.Төслийн цагдаагийн байгууллагаас хүлээх тусгай үүрэг гэсэн 10.1 дэх заалт болон “Гэр бүлийн хүчирхийллийг таслан зогсоох талаар цагдаагийн байгууллагаас авах арга хэмжээ” гэсэн 16 дугаар зүйлийг тус тус нэгтгэж улмаар одоо мөрдөж байгаа хууль тогтоомжийн дагуу цагдаагийн байгууллагаас гүйцэтгэж буй чиг үүргийн хүрээнд гэр бүлийн хүчирхийллийг таслан зогсоох талаар авах арга хэмжээг тодруулж өгөв. Харин хүчирхийлэл үйлдэгчид захиргааны болон эрүүгийн шийтгэл ногдуулах тухай сануулах явдал нь цагдаагийн байгууллагаас авах арга хэмжээ биш юм гэсэн саналыг УИХ-ын гишүүн Ц.Оюунбаатар гарагж энэ асуудлаараа цөөнх болов.

4.УИХ-ын гишүүн Д.Дэмбэрэлцэрэнгийн гарагсан саналаар төслийн 18 дугаар зүйлийг хүчин төгөлдөр мөрдөж байгаа бусад хууль тогтоомжтой уялдуулж хүчирхийлэл үйлдэгчид тухайн нөхцөл байдлыг харгалзан шүүхээс Согтуурах, мансуурах донтой өвчтэй этгээдийг захиргааны журмаар албадан эмчлэх, албадан хөдөлмөр хийлгэх тухай хуулийн дагуу албадан эмчилгээ хийлгэх буюу албадан хөдөлмөрлүүлэх, эсхүл эвлэрүүлэх арга хэмжээ авахгүйгээр гэрлэлт цуцлах болон эцэг эх, байх эрхийг хасах хүртэл арга хэмжээ авч байхаар тодруулж өгснийг Байнгын хорооны хуралдаанд оролцсон гишүүд дэмжлээ. Харин УИХ-ын гишүүн Ц.Оюунбаатар, Ц.Шаравдорж нар хүчирхийлэл үйлдэгчид тусдаа амьдрахыг даалгах, эцэг эх байх эрхийг нь хасах, хохирогчтой уулзах, эсхүл уулзахаар оролдохыг хориглох, эвлэрүүлэх арга хэмжээ авахгүйгээр гэрлэлтийг цуцлах зэрэг нь хүний эрхийг хязгаарласан арга хэмжээ нь гэр бүл тогтвортой байх зарчимд нийцэхгүй гэсэн санал гаргаж дээрх асуудлаар цөөнх болсон болно.

5.Хохирогчийн амь нас, эрүүл мэндийг хамгаалах зорилгоор шүүх нь хүчирхийлэл үйлдэгчийн эрхийг хязгаарлах арга хэмжээ авах тухай шийдвэрийг Иргэний хэрэг шүүхэд хянан шийдвэрлэх тухай хуулийн 82.1.8-д заасны дагуу буюу шүүгч дангаараа шийдвэрлэн гаргаж байхаар төсөлд тусгалаа. Мөн дээрх арга хэмжээг нэг жил хүртэл хугацаагаар авах бөгөөд эдгээр саналуудыг УИХ-ын гишүүн Д.Дэмбэрэлцэрэн гаргаж байнгын хороо дэмжсэн болно.

6.Төслийн 19 дүгээр зүйлийг дээр дурдсанаар өөрчилсэнтэй холбогдуулан төслийн 20.1-д заасан шүүхийн шийдвэр гаргах үндэслэлтэй холбоотой заалтыг төслийн зохих зүйл, заалттай нэгтгэх мөн 20.3-20.6 дахь заалтыг төслөөс хасах талаар УИХ-ын гишүүн Н.Болормаагийн гаргасан саналыг хуралдаанд оролцсон гишүүд дэмжсэн болно.

Гэр бүлийн хүчирхийлэлтэй тэмцэх тухай хуулийн төсөлтэй холбогдуулан Эрүүгийн хуульд нэмэлт, өөрчлөлт оруулах тухай, Эрүүгийн байцаан шийтгэх хуульд нэмэлт, өөрчлөлт оруулах тухай, Гэр бүлийн тухай хуульд нэмэлт, өөрчлөлт оруулах тухай, Иргэний хуульд нэмэлт, өөрчлөлт оруулах тухай, Прокурорын байгууллагын тухай хуульд нэмэлт оруулах тухай, Шүүхийн тухай хуульд нэмэлт оруулах тухай, Захиргааны хариуцлагын тухай хуульд нэмэлт оруулах тухай, Тэмдэгтийн хураамжийн хуульд нэмэлт, өөрчлөлт оруулах тухай, Хөдөлмөрийн тухай хуульд нэмэлт оруулах тухай, Шүүхийн шийдвэр гүйцэтгэх тухай хуульд нэмэлт оруулах тухай, Иргэний хэрэг шүүхэд хянан шийдвэрлэх тухай хуульд нэмэлт оруулах тухай, Иргэний бүртгэлийн тухай хуульд нэмэлт оруулах тухай, Цагдаагийн байгууллагын тухай хуульд нэмэлт оруулах тухай, Аж ахуйн нэгж, байгууллагын орлогын албан татварын тухай хуульд нэмэлт оруулах тухай хуулийн төслүүдийг хэлэлцэхгүйгээр хууль санаачлагчид нь буцаах нь зүйтэй гэж Байнгын хороо үзэв.

Улсын Их Хурлын эрхэм гишүүд ээ,

Гэр бүлийн хүчирхийлэлтэй тэмцэх тухай хуулийн төслийг нэгдсэн хуралдааны анхны хэлэлцүүлэгт оруулах тухай Хууль зүйн байнгын хорооны санал, тус байнгын хорооноос гаргасан зарчмын зөрүүтэй саналыг хэлэлцэн шийдвэрлэж өгөхийг хүсье. Анхаарал тавьсанд баярлалаа.

С.Төмөр-Очир: -Дэмбэрэлцэрэн гишүүнд баярлалаа. Байнгын хорооны дүгнэлттэй холбогдуулж асуулт асуух гишүүд байна уу. Алга байна. Байнгын хорооноос гарсан зарчмын зөрүүтэй саналаар санал хураалт явуулъя. Ажлын хэсэгт Цагдаагийн ерөнхий газрын хэв журмын албаны дарга Ж.Бумнанжид, Хууль зүй, дотоод хэргийн яамны мэргэжилтэн Д.Эрдэнэчимэг, Хуульч эмэгтэйчүүдийн холбооны гүйцэтгэх захирал Д.Дүгэржав, Хүчирхийллийн эсрэг Үндэсний төвийн захирал Д.Энхжаргал нар оролцож байна.

Зарчмын зөрүүтэй саналуудаар санал хураалт явуулъя.

1.Төслийн З дугаар зүйлийг “З.1.Энэ хуулийн зохицуулалтад Гэр бүлийн тухай хуульд заасан гэр бүлийн гишүүн, төрөл, садангийн хүн хамаарна.

З.2.Энэ хуулийн зохицуулалтад гэрлэлтээ хуульд заасны дагуу төрийн эрх бүхий байгууллагад бүртгүүлээгүй боловч хамтын амьдралтай байгаа хүмүүс, түүнчлэн Гэр бүлийн тухай хуулийн дагуу хүүхдийг гэр бүлдээ авч хүмүүжүүлсний, эсхүл асран хамгаалагч, харгалзан дэмжигч тогтоосны үр дүнд тухайн иргэний асрамжид байгаа этгээд нэгэн адил хамаарна.” гэж өөрчлөх гэсэн УИХ-ын гишүүн Ц.Оюунбаатарын санал. Байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя.

Зөвшөөрсөн 42

Татгалзсан 1З

Бүгд 55 –76.4 хувийн саналаар дэмжигдлээ.

2.Төслийн 4 дүгээр зүйлд “хүний эрх, эрх чөлөөг хүндэтгэх, хууль дээдлэх, хүчирхийлэл үйлдэгдэхээс урьдчилан сэргийлэх” гэж нэмэх УИХ-ын гишүүн Д.Дэмбэрэлцэрэнгийн санал. Байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя.

Зөвшөөрсөн З6

Татгалзсан 16

Бүгд 52 –69.2 хувийн саналаар дэмжигдлээ.

З.Төслийн 5 дугаар зүйлээс 5.1.6.”гэр бүлийн гишүүн, төрөл садангийн хүн”, 5.1.7.”хамтран амьдрагч”, 5.1.8.”хохирогч”, “5.1.9.”хүчирхийлэл үйлдэгч”, “5.1.10.”нийгмийн ажилтан”, 5.1.16.”түр хамгаалах захирамж”, 5.1.17.”хамгаалах шийдвэр” гэсэн заалтыг тус тус хасах УИХ-ын гишүүн Д.Сугарын санал. Байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя.

Зөвшөөрсөн 47

Татгалзсан 5

Бүгд 52 –90.4 хувийн саналаар дэмжигдлээ.

4.Төслийн 5.1.1-ийг “гэр бүлийн хүчирхийлэл” гэж гэр бүлийн хүрээнд энэ хуулийн З дугаар зүйлд заасан аль нэг этгээд нөгөө этгээдийн эрх, эрх чөлөөг зөрчиж, түүнд бие махбодын, бэлгийн, эдийн засгийн, сэтгэл санааны гэм хор учруулсан, эсхүл учруулахаар заналхийлсэн үйлдэл, эс үйлдэхүйг, 5.1.15-ыг “эрх хязгаарлах арга хэмжээ” гэж хохирогчийн аюулгүй байдлыг хамгаалахад чиглэсэн хүчирхийлэл үйлдэгчид хүлээлгэх албадлагыг” тус тус өөрчлөх УИХ-ын гишүүн Д.Дэмбэрэлцэрэнгийн санал. Байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя.

Зөвшөөрсөн 46

Татгалзсан 6

Бүгд 52 –88.5 хувийн саналаар дэмжигдлээ.

5.Төслийн “бие махбодын хүчирхийлэл”, “сэтгэл санааны хүчирхийлэл”, “бэлгийн хүчирхийлэл”, “эдийн засгийн хүчирхийлэл”-ийн тухай заасан 5.1.2-оос 5.1.5 дахь заалтыг төслийн 6 дугаар зүйлтэй нэгтгэн: “Энэ хуульд заасан гэр бүлийн хүчирхийлэл нь эрүүгийн хариуцлага хүлээлгэхээргүй бие махбодын, сэтгэл санааны, бэлгийн, эдийн засгийн гэсэн хэлбэртэй байна.” гэж өөрчлөх УИХ-ын гишүүн Д.Сугарын санал. Байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя.

Зөвшөөрсөн 41

Татгалзсан 8

Бүгд 49 –83.7 хувийн саналаар дэмжигдлээ.

6.Төслийн 7.1 дэх заалтыг “Засгийн газар нь Гэр бүлийн хүчирхийлэлтэй тэмцэх, урьдчилан сэргийлэх бодлого хөтөлбөрийг баталж, хэрэгжүүлэх, энэхүү хөтөлбөрийг хэрэгжүүлэх арга хэмжээний зардлыг улсын төсвийн төсөлд тусгаж, УИХ-д оруулах” гэж өөрчлөх УИХ-ын гишүүн Д.Дэмбэрэлцэрэнгийн санал. Байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя.

Зөвшөөрсөн 41

Татгалзсан 9

Бүгд 50 –82.0 хувийн саналаар дэмжигдлээ.

7.Төслөөс “Гэр бүлийн хүчирхийлэлтэй тэмцэх, урьдчилан сэргийлэх талаар шүүх, прокурор, цагдаагийн байгууллага, боловсрол, эрүүл мэндийн асуудал эрхэлсэн Засгийн газрын гишүүн болон бусад гишүүд энэ хууль болон холбогдох бусад хуулиар тодорхойлсон бүрэн эрхийг хэрэгжүүлнэ.” гэсэн 7.4 дэх заалтыг хасах УИХ-ын гишүүн Д.Дэмбэрэлцэрэнгийн санал. Байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя.

Зөвшөөрсөн З5

Татгалзсан 15

Бүгд 50 –70.0 хувийн саналаар дэмжигдлээ.

8.Төслөөс “Гэр бүлийн хүчирхийлэлтэй тэмцэх Үндэсний зөвлөл” гэсэн 8 дугаар зүйлийг хасах УИХ-ын гишүүн Б.Долгорын санал. Байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя.

Зөвшөөрсөн 40

Татгалзсан 10

Бүгд 50 –80.0 хувийн саналаар дэмжигдлээ.

9.Төслийн Цагдаагийн байгууллагаас хүлээх тусгай үүргийн тухай заасан 10.1 эх заалт болон “Гэр бүлийн хүчирхийллийг таслан зогсоох талаар цагдаагийн байгууллагаас авах арга хэмжээ” гэсэн 16 дугаар зүйлийг тус тус нэгтгэж дор дурдсанаар өөрчлөн найруулах:

“1.Цагдаагийн байгууллага нь гэр бүлийн хүчирхийллээс урьдчилан сэргийлэх, түүнийг таслан зогсоох талаар дараахь үүрэг хүлээнэ:

          1.1.гэр бүлийн хүчирхийлэлтэй холбоотой гомдол хүлээн авч, бүртгэлд оруулах, хүчирхийлэл үйлдэгдсэн газар дээр хүрэлцэн очиж хохирогч, хүчирхийлэл үйлдэгч болон гэрчээс хууль тогтоомжийн дагуу асууж,тэмдэглэл хөтлөх, шаардлагатай бусад ажиллагаа явуулах;

          1.2.хохирогчид  энэ хуульд заасны дагуу эдлэх эрх болон хүчирхийлэл үйлдэгчид эрх хязгаарлах арга хэмжээ авахуулахаар шийдвэр гаргуулах журмын талаар тайлбарлан өгөх; 

          1.3.хүчирхийлэл үйлдэгчид захиргааны болон эрүүгийн шийтгэл ногдуулах тухай сануулах;

          1.4.шаардлагатай тохиолдолд хохирогчийг эмнэлэгт, эсхүл хамгаалах байранд хүргэх, боломжтой бол төрөл, садангийн хүний нь түр хамгаалалтад өгөх;

          1.5.шаардлагатай гэж үзвэл хүчирхийлэл үйлдэгчийг хууль тогтоомжийн  дагуу захиргааны журмаар албадан саатуулах;

          1.6.согтууруулах ундаа хэтрүүлэн хэрэглэсэн этгээдийг хууль тогтоомжийн дагуу эрүүлжүүлэх байранд хүргэх;

          1.7.хохирогчийг сэтгэл заслын үйлчилгээнд хамруулах талаар нийгмийн ажилтанд мэдэгдэх;

          1.8.хохирогчийг хамгаалах болон хүчирхийлэл үйлдэгчийн эрхийг хязгаарлах арга хэмжээ авахуулах хүсэлтээ  эрх бүхий байгууллага, албан тушаалтанд гаргах;

          1.9.хууль тогтоомжид заасан бусад үүрэг.” УИХ-ын гишүүн Д.Дэмбэрэлцэрэнгийн санал. Байнгын хороо дэмжсэн. 1.3 дахь заалтаар УИХ-ын гишүүн Ц.Оюунбаатар цөөнх болсон байна. 

Ц.Оюунбаатар: -Би ийм зүйл хэлмээр байна. Цагдаагийн байгууллага зах зээлийн горимд орж аажим ч гэсэн өөрчлөгдөн зохион байгуулагдах ийм процесс явж байгаа гэж ойлгож байгаа. Энэ дөрвөн жилд дэм өгөх гэж хууль боловсруулах, цагдаагийн байгууллагын тухай хууль, Хуулийн байгууллагуудын тухай хуулиудад бид зохих санаа, бодлогуудыг суулгаж ирсэн. Гэтэл өөр хөндлөнгийн хуулиар эргээд нөгөөдөхөө задлаад явж байгаа. Би энэ хоёр зүйл дээр өөр байр суурь баримталж байгаа юм. Цагдаагийн байгууллага дараахь арга хэмжээ авна гэж цагдаагийн байгууллагаас авах арга хэмжээ гэж заачихаад 1.2-т хүчирхийлэл үйлдэгчид эрх хязгаарлах арга хэмжээ авахуулахаар шийдвэр гаргуулах журмын талаар тайлбар өгөх, зөвлөгөө өгөх, өмгөөлөгч, зөвлөгч, хүчирхийлэгчийн эсрэг төвийн ажилтны үүргийг гүйцэтгэх юм байна. 

1.З-т хүчирхийлэл үйлдэгч захиргааны болон эрүүгийн шийтгэл ногдуулах тухай сануулах гэж байгаа юм. Сануулах өнөөдөр эрх зүйн ямар зохицуулалт юм бэ. Дээр нь арга хэмжээ гэж байгаа. Энэ арга хэмжээ мөн үү. Хэрэв хөдөлмөрийн хуулийн ажлаас халахыг сануулах гэдгээр авч үзэх юм бол бид арга хэмжээний төрөлд багтааж болно. Энэ хуулийн утга санаа бол урьдчилан сэргийлэх ажил юм шиг болж байгаа юм. Дээд гарчигтайгаа зөрчилдөж орж ирж байна.

Өнөөдөр цагдаагийн байгууллагад энэ олон ач холбогдол багатай, үйл ажиллагааны эрх зүйн үр дагавар байхгүй ийм асуудлуудыг оруулж өгч байх шаардлагагүй гэж бодож байна. Би 1.2, 1.З-ыг тусад нь салгаж санал хураалгаад хасах саналтай байгаа юм. Ингэснээр энэ хуулийн зохицуулалтад, хуулийн бүтэц, агуулгад эрх зүйн чадамжид ямар нэгэн сөрөг нөлөөлөл байхгүй энэ дээр ажлын хэсгийн цагдаагийн байгууллага төлөөлж оролцож байгаа Бумнанжид хурандааг сонсох нь зүйтэй байх. Эерэг, сөрөг байр суурь баримталж байгаа манай Их Хурлын гишүүд үгээ хэлэх байхаа.

С.Төмөр-Очир: -Оюунбаатар гишүүнд баярлаа. Хуулийн дагуу Оюунбаатар гишүүнийг дэмжиж байгаа нэг гишүүн, эсрэг саналтай байгаа нэг гишүүн хэлнэ тэрнээс Бумнанжид эд нараар үг хэлүүлээд байх шаардлага байхгүй хуулийнхаа дагуу явна.

Мөрөн гишүүний саналыг сонсоё.

Д.Мөрөн: -Оюунбаатар гишүүний гаргасан саналыг дэмжиж байгаа юм. Хамгийн гол асуудлуудыг хэллээ. Цагдаагийн байгууллага ямар асуудалд орох вэ, юу хийх вэ гэдэг нь хуулиар тодорхой заагдсан байгаа. Тэгэхээр энэ асуудлыг гишүүд зөв ойлгож дэмжиж өгөөч ээ гэж хүсэж байна. Гол нь цагдаа чинь хэв журам сахиулах чиглэлийн юмыг голцуу хийх ёстой шүү дээ гэтэл гэр бүлийн хүрээнд болсон авгай нь нөхрөө алгадсан юман дээр цагдаа дуудах нь байна шүү дээ ийм хүч, бололцоо ч байхгүй. Тэгэхээр энийг гишүүд зөвөөр ойлгож дэмжиж өгөөч ээ гэж хүсэж байна.

С.Төмөр-Очир: -Долгор гишүүний саналыг сонсоё.

Б.Долгор: -Ер нь энэ хуулийн маань гол зорилго, агуулга бол энэ хуулийн байгууллагууд гэр бүлийн хүчирхийлэлтэй тэмцэх талаар, бас урьдчилан сэргийлэх талаар бодитой тодорхой арга хэмжээнүүд авч үүрэг хүлээж ажиллаж байгаа нь нэлээд онцлог юм. Энд цагдаагийн байгууллага маань зөвхөн шийтгэл оногдуулах төдий ийм үйл ажиллагаа явуулдаг гэж ойлговол үнэхээр өрөөсгөл болно. Цагдаагийн байгууллага өнөөдөр төрийн үйлчилгээг ард иргэдэд үзүүлж байгаа ийм гол онцлогийг өнөөгийн цагдаагийн байгууллагын хандлага, ирээдүй гэж ойлгож байгаа. Энэ үүднээсээ цагдаагийн байгууллага маань үнэхээр ямар нэгэн хүний эрхийн аливаа зөрчил гарсан тохиолдолд тэнд бодитой арга хэмжээ авдаг, зөвлөх юман дээрээ зөвлөдөг, туслах юман дээрээ тусалдаг, хамгаалах юмаа хамгаалдаг ийм байж байж цагдаагийн байгууллагын гол үүрэг, функц хангагдана. Ийм байж байж ард иргэдээсээ дэмжлэг авч энэ үйл ажиллагаа маань бүхэлдээ сайн явагдана гэж ойлгож байгаа. Тийм учраас зөвлөгөө өгөх, эрхийг нь тайлбарлаж өгөх, тодорхой арга хэмжээ авагдахыг сануулах гэх мэтийн ийм үйл ажиллагаанууд гарцаагүй байх ёстой ийм зүйл гэж ойлгож байгаа энийг ч манай ажлын хэсэгт орж байгаа цагдаагийн хурандаа маань гарцаагүй хүлээн зөвшөөрч байгаа энэ нийгмийн хэв журмын чиглэлээр хийх арга хэмжээ ийм чиглэлд өөрчлөгдөх юмаа. Түүнээс гадна манай хуулиуд маань ерөнхий маягтай заагддаг одоо нэлээн процессын шинжтэй зүйлүүд рүү шилжих ийм шаардлага ч үүсэж байгаа сүүлийн үеийн хуулиуд маань ийм маягаар явж байгаа гэж ойлгож байгаа. Энэ нь угаасаа практикийн шинжтэй зохистой юмаа ер нь энэ маань эхнэр, нөхрөө алгадсан төдий юман дээр ажиллаад байна гэсэн ийм ойлголт ерөөсөө байхгүй. Үнэхээр гэр бүлийн хүчирхийлэл маань байнгын шинжтэй, давтагдсан шинжтэй, үнэхээр аргагүй эрхэнд цагдаа руу хандахаас аргагүй ийм нөхцөл байдлууд дээр энэ асуудал маань үүсэж гарч байгаа ийм тохиолдолд хүмүүс цагдаа руу дуудна, түүнээс биш ганц хоёр асуудал дээр ч юм уу нэг үг зөрсөн тохиолдолд цагдаа руу хандаад байдаг ийм зүйл байхгүй. Тийм учраас айхтар цагдаагийн байгууллагын үүрэг функцтэй огт холбоогүй ийм зүйл орсон гэж үзэх боломж байхгүй юмаа. Харин манай зарим гишүүд энэ зүйлд заавал байхгүйгээр өөр хариуцлагын юу рүү оруулж болох юмаа гэсэн санал ч зарим нь гаргаж байсан. Ийм техникийн шинжтэй өөрчлөлтийг бид хийж болно. Энэ дээр ийм л учир холбогдлын үүднээс энэ асуудлыг оруулж ирж байгаа гэдгийг манай гишүүд ойлгоно байхаа гэж бодож байна.

С.Төмөр-Очир: -Саналаа хураая. 1.2, 1.3-ыг хоёулаа ерөнхий агуулга ижил юм чинь заавал тусад нь хураах шаардлагагүй нийлүүлээд хурааж болох уу. 

Байнгын хорооны саналаар санал хураая. 1.З-ыг байнгын хороо байж байх нь зүйтэй гэж үзсэн байна. Байнгын хорооны саналыг дэмжье гэдгээр санал хураалт явуулъя.

Зөвшөөрсөн 3З

Татгалзсан 16

Бүгд 49 –67.3 хувийн саналаар дэмжигдлээ.

Байнгын хорооны саналыг бүхэлд нь дэмжье гэдгээр санал хураалт явуулъя.

Зөвшөөрсөн 4З

Татгалзсан 6

Бүгд 49 –87.8 хувийн саналаар дэмжигдлээ.

10.Төслөөс “Гэр бүлийн хүчирхийлэлтэй тэмцэх чиглэлээр үйл ажиллагаа явуулдаг төрийн бус байгууллагууд уг асуудлаар мэргэшсэн, зохих туршлага хуримтлуулсан, нэр хүнд бүхий хүнд итгэмжлэгдсэн төлөөлөгчийн бүрэн эрх олгуулахаар Хүний эрхийн үндэсний комисст нэр дэвшүүлэх эрхтэй” гэсэн 13.2, “Энэ зүйлийн 2 дахь хэсэгт заасан нэр дэвшигч нь Хүний эрхийн үндэсний комиссын гишүүдийн олонхийн санал авснаар итгэмжлэгдсэн төлөөлөгчөөр сонгогдсонд тооцогдоно” гэсэн 13.3, “Итгэмжлэгдсэн төлөөлөгчид нэр дэвшүүлэх, сонгох, түүнийг огцруулах журмыг Хүний эрхийн үндэсний комисс баталж, биелэлтэд нь хяналт тавина” гэсэн 13.5 дахь заалтыг тус тус хасах УИХ-ын гишүүн Ц.Оюунбаатар, Д.Дэмбэрэлцэрэн нарын санал. Байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя.

Зөвшөөрсөн 42

Татгалзсан 7

Бүгд 49 –85.7 хувийн саналаар дэмжигдлээ.

11.Төслийн 17 дугаар зүйлийн 1 дэх хэсгийг:

           “17.1.Эрх бүхий байгууллага, албан тушаалтан хохирогчийг хамгаалах дараахь арга хэмжээ авч болно:

17.1.1.хамгаалах байранд байлгах;

17.1.2.эцэг, эх, төрөл, садны хүн, эсхүл хамт олны нь хамгаалалтад өгөх;

           17.1.3.шаардлагатай гэж үзвэл хүүхэд асран хүмүүжүүлэх байгууллагад, эсхүл нийгмийн халамжийн байгууллагад шилжүүлэх;

17.1.4.сэтгэл заслын үйлчилгээнд хамруулах.

17.2. Хохирогч нь  эрх зүйн асуудлаар хууль зүйн туслалцаа авах, хүчирхийлэл үйлдэгчээс гэрлэлтээ цуцлуулах, хүүхдийн тэтгэлэг гаргуулах, тэжээн тэтгүүлэх, эсхүл хууль тогтоомжийн дагуу эдийн болон эдийн бус гэм хорыг арилгуулахаар нэхэмжлэл гаргах эрхтэй.” гэж өөрчлөх УИХ-ын гишүүн Д.Дэмбэрэлцэрэнгийн санал. Байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя.

Зөвшөөрсөн 42

Татгалзсан 7

Бүгд 49 –85.7 хувийн саналаар дэмжигдлээ.

12.Төслийн 18 дугаар зүйлийг: 

   “18.1.Хүчирхийлэл үйлдэгчийн эрхийг хязгаарлах дараахь арга хэмжээ авч болно:

18.1.1.тусдаа амьдрахыг даалгах;

          18.1.2.хамгаалах байранд, эсхүл энэ хуулийн 17.1.3-т заасны дагуу өөр газарт байгаа хохирогчтэй уулзах болон уулзахаар оролдохыг хориглох;

               18.1.3.хамтран өмчлөх дундын эд хөрөнгөө эзэмших, ашиглах, захиран зарцуулахыг хориглох;

         18.1.4.асрамжиндаа байгаа насанд хүрээгүй хүнтэй харилцахыг түр хориглох;

18.1.5.зан үйлд нөлөөлөх албадан сургалтад хамруулах;

           18.1.6.шаардлагатай гэж үзвэл Согтуурах, мансуурах донтой өвчтэй этгээдийг захиргааны журмаар албадан эмчлэх, албадан хөдөлмөр хийлгэх тухай хуулийн дагуу албадан эмчилгээ хийлгэх, эсхүл албадан хөдөлмөрлүүлэх;

           18.1.7.Гэр бүлийн тухай хуулийн 14.4-т заасны дагуу эвлэрүүлэх арга хэмжээ авахгүйгээр гэрлэлт цуцлах;
           18.1.8.Гэр бүлийн тухай хуулийн 30.2-т заасны дагуу эцэг, эх байх эрхийг хасах.” гэж өөрчлөх

18.2. Энэ зүйлийн 1 дэх хэсэгт заасан арга хэмжээ авагдсан этгээд асрамжиндаа байгаа хүнийг асран хамгаалах, харгалзан дэмжих үүргээсээ чөлөөлөгдөхгүй. УИХ-ын гишүүн Н.Болормаа, Д.Дэмбэрэлцэрэн нарын санал. Байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя. Цөөнх УИХ-ын гишүүн Ц.Оюунбаатар, Ц.Шаравдорж.

Шаравдорж гишүүний саналыг сонсоё.

Ц.Шаравдорж: -Бид хүчирхийллийн эсрэг хууль гаргаж байгаа нь үнэн л дээ гаргах нь зүйтэй байх, зохих хэм хэмжээг тогтоогоод. Хүчирхийлсэн хууль гаргаж болохгүй юмаа гэж бодож байна. Өнөөдөр энэ хуулийн заалтанд хүчирхийлэгчийг тусдаа амьдрахыг даалгах, хохирогчтой уулзах, уулзахаар оролдохыг хориглох, эвлэрүүлэх арга хэмжээ авахгүй, гэрлэлтийг цуцлах гээд хэт хатуу ийм заалтууд орчихоод байгаа юм. Ер нь үндсэндээ бидний эцсийн зорилго бол гэр бүлийг тогтвортой, эв найртай тэр хүүхдийн эрх ашиг, хоёр талын эрх ашгийг хамгаалсан ийм л хууль гаргах гээд байгаа шүү дээ. Гэтэл бүр бидний өнөөдрийн заалтаар аль болохоор тусгаарлах, холдуулах, ингэж хатуу хандаж болохгүй. Үнэнийг хэлэхэд аягүй бол бидний энэ хууль гаргаснаар тусгаарлаад байдаг хүүхдүүдтэй нь уулзуулдаггүй, тэр байтугай эвлэрүүлэх арга хэмжээ авахгүйгээр гэр бүл цуцална гэдэг бол дэндүү хатуу байгаа юм. Тухайн үедээ хоёр хүний хоорондын харьцаа жаахан хатуу ширүүн элдэв янзын байдалд орсон байж болно гэхдээ зохих эргэж эвлэрэх, тэр гэр бүлээ хуучнаар нь бий болгох тэр боломжийг олгох ёстой шүү дээ төр. Ийм учраас энэ хуулин дээр тэр тусмаа гэр бүлийн төлөө ийм хууль гаргаж байгаа бол гэр бүлийн төлөө анхаарсан, зөөлөн хандсан, эргэж тэр хоёр хүн гэр бүлээ хуучнаар нь бий болгож үр хүүхдийнхээ эцэг эх байх боломжийг нь олгох ёстой ийм учраас саяын нэр дурдсан заалтуудыг эндээс хасах нь зүйтэй гэсэн ийм саналтай байна.

С.Төмөр-Очир: -Тэгэхээр энд Шаравдорж гишүүний хэлснээр ингэж байна л даа заримыг нь зөвшөөрөөд, заримыг нь зөвшөөрөхгүй байгаа юм байна шүү дээ. Тодорхой хэлэхгүй бол наадах чинь санал хурааж болохгүй болчихоод байна. Оюунбаатар гишүүнийх шиг тэдийн тэдийг байлгая, тэдийн тэдийг байлгахгүй гэхгүй бол болохгүй байна. 

Шаравдорж гишүүний тайлбарыг сонсоё.

Ц.Шаравдорж: -18-р зүйлийн 18.1.2, 18.1.4, 18.1.7 энэ зүйлүүдийг.

С.Төмөр-Очир: -Шаравдорж гишүүний хэлсэн санал дээр нэмэх зүйл байвал хэлчих давхардуулалгүйгээр. Тийм тийм зүйл дээр гээд агуулга нь адилхан байгаа.

Ц.Оюунбаатар: -Зөв ойлгоно биз дээ энэ хуулийг анх санаачилж оруулж ирэхээс нь дэмжсэн юм олон зүйл, заалтан дээр боловсронгуй болгох санал өгсөн. Тэр утгаар нь хуулиа сайжруулах гэж зарим асуудал дээр цөөнх болж дуугарахаас аргагүй нөхцөл байдал үүсч байгаа юм. Ялангуяа байнгын хороон дээр тодорхой хэлсэн. Өөр хуулинд байж байгаа заалтуудыг энд авчирч татаж оруулж байгаа юм. Сая Шаравдорж гишүүн энийг хэлээгүй байна. Энэ дээр байх ямар ч шаардлага байхгүй Гэр бүлийн хууль бусад хуулиудаар зохицуулагдаж байгаа заалтуудыг өнөөдөр хуулийг хувилж бусад хуулиудад суулгаж байгаа. Энийгээ нэгдүгээрт болих хэрэгтэй.

Хоёрдугаарт, гэр бүл батжуулах, бэхжүүлэх ийм утга агуулгатай заалт оруулах хууль маань харин ч төрийн маань суурь болсон гэр бүлийг сулруулах, аль болох эхнэр, нөхрийг тусгаарлуулах, насанд хүрээгүй хүмүүсийг өнчрүүлэх ийм нөхцөл байдалд хүргэсэн сөрөг үр дагавартай тийм хууль болж үйлчилж нийгмийн шүүмжлэлд орж болзошгүй байгаа. Сая Шаравдорж гишүүний хэлсэн 1.2, 1.4 дүгээр заалтыг анхаарч тусад нь санал хураалгая. 1.7, 1.8 бол гэр бүлийн хуулинд суучихсан заалтуудыг хэрэв ингэх юм бол гэр бүлийн хуулийн тийм заалтыг хэрэглэнэ, ингэх юм бол эрүүгийн хуулийн тэр заалтыг хэрэглэнэ, ингэх юм бол Иргэний хуулийн тэр заалтыг хэрэглэнэ гэж ингэж хуулийн өөр хуулийг хувилан бусад хуулиудад суулгаж байдаг энэ шинэ гарч ирж байгаа юмаа татгалзъя ийм хоёр вариантаар би санал хураалгахыг хүсч байна.

С.Төмөр-Очир: -Оюунбаатар гишүүн 18.1.8-ыг нэмлээ. Дэмбэрэлцэрэн гишүүн дэмжиж үг хэлэх үү. За эсрэг.

Дэмбэрэлцэрэн гишүүний саналыг сонсоё.

Д.Дэмбэрэлцэрэн: -Энэ Гэр бүлийн хүчирхийлэлтэй тэмцэх хуулийн төсөл хууль талаас нь аваад үзэх юм бол хүнд төсөл энэ талаар манай Шаравдорж дарга хэллээ хүнд төсөл гэдгийг ойлгосоор байгаад эхний үед байр суурийг мэдсээр байгаад намйг ажлын хэсгийн ахлагчаар томилсон юм энэ цаанаас нэг зорилго, бодлого байдаг байх. Энэ хэцүү хүнд төсөл дээр ажлын хэсгийн ахлагчаар томилж өгсөн явдал төсөл боловсруулах юманд нэлээн сургаж өглөө баярлалаа даргадаа.

Хоёрдугаарт, төслийн тухайд хориглох тухай заалтууд байгаа юм. Өөр хуулиас хувилж авчирч хуулийн төсөлд оруулах нь буруу гэдгийг мэдэж байна. Гэхдээ цоо шинэ юм бодож олно гэдэг бол хуулийн санааг авчихвал илүү хэцүү. Бид нар хичнээн бодоод бодоод эцэг эх байх эрхийг хасах ч гэдэг юм уу тэрнээс илүү юм бодож олохгүй, тэгэхээр агуулгыг авч хуулийн төсөлд хийсэн юм түүнээс биш хуулийн төслийг хэлэлцэх эсэх тухай асуудлыг ярилцаж байхад ерөөсөө хийсвэр юм авчраад суулгасан цаанаа хууль зүйн ямар ч үндэс байхгүй учраас хэрэгжүүлж болохгүй байна, аюулгүй газар хүргэж өгнө ч гэдэг юм уу тийм юм яригдаж байсан шүү дээ. Бусад хуулинд байгаа санаануудыг авчирч энэ хуулийн төсөлд хийсэн учраас бүгдийг хасчихвал энэ хууль зөрчлийг лавшруулахгүй бага дээр нь залруулж тэр утгаараа гэр бүлийн тогтвортой байдлыг хамгаална гэсэн зорилго нь, агуулга нь ингэснээрээ илүү зохицож байгаа гэж бодож байгаа учраас Шаравдорж дарга, Оюунбаатар гишүүн хоёрыг саналын эсрэг ярьж байгаа юм. Энийг манай эрхэм гишүүд хүлээж авах байх гэж бодож байна. Энэ хуулийн төслийг нэгэнт хэлэлцээд батлах гэж анхны хэлэлцүүлэгт оруулж байгаа учраас гол гол юмнуудыг авчихвал хууль маань мөчиргүй мод болж хувирна гэдгийг хувиасаа хэлчихье.

С.Төмөр-Очир: -Дэмжиж санал хэлэх хүн байхгүй байна. Санал санал тус бүрээр нь байх, байхгүйг нь хураачихаад тэгээд сүүлд нь эцэслэн хураая.

18.1.2-ыг Байнгын хороо байх нь зүйтэй гэж үзсэн байна. Хоёр гишүүн цөөнх болсон Байнгын хорооны саналаар байх нь зүйтэй гэдгээр санал хураалт явуулъя.

Зөвшөөрсөн 26

Татгалзсан 20

Бүгд 46 –56.5 хувийн саналаар дэмжигдлээ.

18.1.4 байх нь зүйтэй гэдгээр санал хураалт явуулъя.

Зөвшөөрсөн 29

Татгалзсан 17

Бүгд 46 –63.0 хувийн саналаар дэмжигдлээ.

18.1.7 байнгын хороо дэмжсэн байна. Байнгын хорооны саналыг дэмжье гэдгээр санал хураалт явуулъя.

Зөвшөөрсөн 2З

Татгалзсан 2З

Бүгд 46 –50 хувийн саналаар тэнцлээ.

Дахин санал хураалт явуулъя. 18.1.7 байнгын хороо байх нь зүйтэй гэж үзсэн байна. Байнгын хорооны саналыг дэмжье гэдгээр санал хураалт явуулъя.

Зөвшөөрсөн 19

Татгалзсан 27

Бүгд 46 –58.7 хувийн саналаар дэмжигдсэнгүй.

18.1.8 байнгын хороо дэмжсэн байна. Байнгын хорооны саналыг дэмжье гэдгээр санал хураалт явуулъя.

Зөвшөөрсөн 19

Татгалзсан 27

Бүгд 46 –58.7 хувийн саналаар дэмжигдсэнгүй.

18.1.7, 18.1.8 дэмжигдсэнгүй. Энэ хоёр зүйлийг хасаад энэ зүйлийг бүхэлд нь дэмжье гэдгээр санал хураалт явуулъя.

Зөвшөөрсөн 46

Татгалзсан 7

Бүгд 46 –84.8 хувийн саналаар дэмжигдлээ.

13.Төслөөс “Энэ зүйлд заасан эрх хязгаарлах арга хэмжээг түр хамгаалах захирамж буюу хамгаалах шийдвээрэр  ногдуулна” гэсэн 18.3, “Хүчирхийлэл үйлдэгчийн зан үйлд нөлөөлөх албадан сургалтад хамруулах арга хэмжээг түр хамгаалах захирамж, хамгаалах шийдвэрт заавал тусгах ба хохирогчийг сэтгэл заслын үйлчилгээнд нэгэн зэрэг хамруулах болон түүнд зөвлөгөө өгөх талаар холбогдох нийгмийн ажилтанд шүүгч мэдэгдэх үүрэгтэй” гэсэн  18.4 дэх заалтыг тус тус хасах УИХ-ын гишүүн Д.Дэмбэрэлцэрэнгийн санал. Байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя.

Зөвшөөрсөн 4З

Татгалзсан 2

Бүгд 45 –95.6 хувийн саналаар дэмжигдлээ.

14.Төслөөс “хамгаалах шийдвэр гаргахад энэ хуулийн 18.1,18.4,19.1,19.2 дахь хэсэг нэгэн адил хамаарна” гэсэн 20.3, “Хамгаалах шийдвэр гармагц хүчин төгөлдөр болно” гэсэн 20.4, “хамгаалах шийдвэрийг талууд давж заалдасан нь түүнийг гүйцэтгэх ажиллагааг зогсоох үндэслэл болохгүй” гэсэн 20.5, “хүчирхийлэл үйлдэгч хамгаалах шийдвэрийн заалтыг зөрчвөл хохирогч, нийгмийн ажилтан, итгэмжлэгдсэн төлөөлөгч, Захиргааны хариуцлагын тухай болон Эрүүгийн хуульд заасан арга хэмжээ авахуулахаар цагдаагийн эрх бүхий ажилтанд мэдэгдэнэ” гэсэн 20.6 дахь заалтыг тус тус хасах УИХ-ын гишүүн Н.Болормаагийн санал. Байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя.

Зөвшөөрсөн 40

Татгалзсан З

Бүгд 4З –93.0 хувийн саналаар дэмжигдлээ.

15.Төслийн 19 дүгээр зүйлийг дараахь байдлаар өөрчлөх :

         “19.1.Хохирогчийн гомдол, цагдаагийн байгууллагын ажилтны, эсхүл өмгөөлөгч, итгэмжлэгдсэн төлөөлөгчийн хүсэлт, түүнд хавсаргасан нотлох баримтыг үндэслэн  хүчирхийлэл үйлдэгчийн эрхийг хязгаарлах арга хэмжээ авах тухай шийдвэрийг Иргэний хэрэг шүүхэд хянан шийдвэрлэх тухай хуулийн 82.1.8-д заасны дагуу  шүүх гаргана.

                      19.2. Хохирогчийн амь нас, эрүүл мэндийг хамгаалах зорилгоор шүүх нь гэр бүлийн хүчирхийлэл үйлдэгдсэн тухай гомдол хүлээн авсанаас хойш 24 цагийн дотор энэ хуулийн 18 дугаар зүйлийн 18.1.1-18.1.5-д заасан арга хэмжээ авах тухай шийдвэр гаргаж болно. 

           19.3.Хүчирхийлэл үйлдэгчийн эрхийг хязгаарлах арга хэмжээг тухайн нөхцөл байдалд нь тохируулж сонгон хэрэглэхээр нэг жил хүртэл хугацаагаар авч болно.

           19.4.Талууд энэ хуулийн 19.1-д заасан шийдвэрт давж заалдах гомдол гаргах эрхтэй. Ийнхүү гомдол гаргасан явдал тухайн шийдвэрийг гүйцэтгэх ажиллагааг зогсоох үндэслэл болохгүй.

               19.5.энэ хуулийн 19.1-д заасан шийдвэр нь гэр бүлийн хүчирхийлэл үйлдэгдсэн талаар захиргааны зөрчлийг хянан шалгах ажиллагаа явуулах, эсхүл эрүүгийн хэрэг үүсгэн шалгах болон иргэний хэрэг хянан шийдвэрлэхэд саад болохгүй.” гэж өөрчлөх УИХ-ын гишүүн Д.Дэмбэрэлцэрэн, Ц.Оюунбаатар нарын санал. Байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя.

Зөвшөөрсөн З9

Татгалзсан 5

Бүгд 44 –88.6 хувийн саналаар дэмжигдлээ.

16.Төслийн 21 дүгээр зүйлийг “21.1. Гэр бүлийн хүчирхийлэлтэй тэмцэх тухай хууль тогтоомжийг зөрчсөн этгээдэд түүний үйлдэл, эс үйлдэхүйн нийгмийн аюулын шинж чанар, зөрчлийн байдал, учруулсан хохирлын хэмжээг харгалзан хууль тогтоомжид заасан хариуцлага хүлээлгэнэ.” гэж өөрчлөх  УИХ-ын гишүүн Д.Дэмбэрэлцэрэнгийн санал. Байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя.

Зөвшөөрсөн З9

Татгалзсан 6

Бүгд 45 –86.7 хувийн саналаар дэмжигдлээ.

17.Төслөөс хамгаалах шийдвэрт өөрчлөлт оруулах, цуцлах тухай заасан 22 дугаар зүйлийг хасах УИХ-ын гишүүн Д.Дэмбэрэлцэрэнгийн санал. Байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя.

Зөвшөөрсөн 41

Татгалзсан З

Бүгд 44 –93.2 хувийн саналаар дэмжигдлээ.

Зарчмын зөрүүтэй саналуудаар санал хурааж дууслаа санал хураалтаа тасалъя. Хуулийн төслийг эцсийн хэлэлцүүлэгт бэлтгэхээр Хууль зүйн байнгын хороонд шилжүүллээ.

Эцсийн найруулга танилцуулъя. Ховд аймгийн Алтай сумын төвийг нүүлгэн шилжүүлэх тухай УИХ-ын тогтоолын эцсийн найруулга тарсан саналтай гишүүн байна уу. Алга байна. Эцсийн найруулга сонслоо.

Олон улсын агаарын тээвэрт хамаарах зарим журмыг нэг мөр болгох тухай конвенцид нэгдэн орох тухай хууль байна эцсийн найруулга тарсан саналтай гишүүн байна уу. Алга байна. Эцсийн найруулга сонслоо.

Протокол соёрхон батлах тухай УИХ-ын хууль тарсан байгаа. Саналтай гишүүн байна уу. Алга байна. Эцсийн найруулга сонслоо.

Даатгалын тухай хуулийн эцсийн найруулга тараагдсан саналтай гишүүн байна уу. Алга байна. Эцсийн найруулга сонслоо.

Дараагийнхаа хэлэлцэх асуудалд оръё. Хүний дархлал хомсдолын вирусын халдвар, дархлалын олдмол хомсдолоос сэргийлэх тухай хуулийн төслийн анхны хэлэлцүүлгийг явуулъя. Төслийн талаарх Нийгмийн бодлогын байнгын хорооны дүгнэлтийг сонсоё. Дүгнэлтийг Улсын Их Хурлын гишүүн Д.Туяа танилцуулна.

Д.Туяа: -Улсын Их Хурлын дарга, эрхэм гишүүд ээ!

Улсын Их Хурлын гишүүн Л.Одончимэдийн санаачлан боловсруулсан “Хүний дархлал хомсдолын вирусын халдвар, дархлалын олдмол хомсдолоос сэргийлэх тухай” хуулийн төслийг Улсын Их Хурлын 2004 оны 4 дүгээр сарын 30-ны өдрийн нэгдсэн хуралдаанаар хэлэлцээд анхны хэлэлцүүлэгт бэлтгүүлэхээр Нийгмийн бодлогын байнгын хороонд шилжүүлсэн билээ. 

Уг хуулийн төслийг анхны хэлэлцүүлэгт бэлтгэх асуудлыг Нийгмийн бодлогын байнгын хороо 2004 оны 5 дугаар сарын 4-ний өдрийн хуралдаанаараа хэлэлцлээ. 

Хуулийн төсөлд дархлалын олдмол хомсдол төдийгүй хүний дархлал хомсдолын вирусын халдвараас урьдчилан сэргийлэх, түүнчлэн хүний дархлал хомсдолын вирусын халдвар авсан болон дархлалын олдмол хомсдолтой хүмүүсийн эрхийг хамгаалах, тэднийг ялгаварлан гадуурхахгүй байх талаар холбогдох заалтыг тусгаж өгсөн нь энэ талаар төрөөс баримталж байгаа бодлоготой нийцэж байна гэж үзэж байна.  


Төслийг анхны хэлэлцүүлэгт бэлтгэхдээ тус Байнгын хороо төслийн заалтуудыг хууль тогтоомжийн бичлэгийн техник, хэл зүйн талаас нь нягтлан үзсэний зэрэгцээ зарчмын шинжтэй дараахь тодотгол, өөрчлөлтийг төсөлд тусгах саналыг оруулж байна. Үүнд: 

1.Төсөлд хэрэглэсэн “хүний дархлал хомсдолын вирус”, “дархлалын олдмол хомсдол”, “хүний дархлал хомсдолын вирусын халдвар, дархлалын олдмол хомсдолоос сэргийлэх” зэрэг нэр томъёонуудыг тайлбарлаж, “Хуулийн нэр томъёоны тодорхойлолт” гэсэн зүйлийг төсөлд нэмэх;

2.Хүн амд хүний дархлал хомсдолын вирус, дархлалын олдмол хомсдол тархахаас урьдчилан сэргийлэх зорилгоор хүний дархлал хомсдолын вирусын халдвар авсан буюу дархлалын олдмол хомсдолтой хүмүүс эрхэлж болохгүй ажил, үйлчилгээг Засгийн газар тогтоож байх тухай заалтыг төсөлд тусгах; 

3.Төслийн 8 дугаар зүйлийн 4 дэх хэсэг буюу гадаадын иргэн, харьяалалгүй хүнийг Монгол Улсаас албадан гаргахтай холбоотой заалтыг хэрэгжүүлэх зорилгоор Улсын Их Хурлын чуулганы хуралдааны дэгийн 22.11-д заасны дагуу Гадаадын иргэний эрх зүйн байдлын тухай хуульд зохих нэмэлт оруулах тухай хуулийн төслийг хамтад нь батлах;

4.Төслийн 10 дугаар зүйлийн 2, 3, 4 дэх хэсгүүдийг нэгтгэж 11 дүгээр зүйл шинээр нэмэх;

5.Хүний дархлал хомсдолын вирусын халдвар, дархлалын олдмол хомсдолыг илрүүлэх шинжилгээ хийж баталгаажаагүй цус, цусан бүтээгдэхүүн, донорын эд эрхтэнийг эмчилгээний зориулалтаар хэрэглэхгүй байх тухай заалтыг төсөлд тусгах;

6.Албан тушаалтан, иргэн хүний дархлал хомсдолын вирусын халдвар авсан буюу дархлалын олдмол хомсдолтой хүний талаарх мэдээллийг нийтэд задруулахыг хориглох тухай заалтыг төсөлд тусгах нь зүйтэй гэж үзлээ.   

Эдгээрээс гадна Улсын Их Хурлын нэр бүхий гишүүдээс гаргасан саналын дагуу найруулгын чанартай холбогдох засварыг төсөлд оруулах нь зүйтэй гэж тус Байнгын хорооны гишүүд үзсэн.   

Төслийн талаар Байнгын хорооны хуралдаанаар хэлэлцсэн зарчмын зөрүүтэй саналын томъёоллыг Та бүхэнд тараасан болно. 

Улсын Их Хурлын эрхэм гишүүд ээ


Хүний дархлал хомсдолын вирусын халдвар, дархлалын олдмол хомсдолоос сэргийлэх тухай хуулийн төслийг анхны хэлэлцүүлэгт бэлтгэх явцад тус Байнгын хорооны гишүүдээс гаргасан зарчмын зөрүүтэй саналыг хэлэлцэн шийдвэрлэж өгөхийг хүсье.   



Анхаарал тавьсанд баярлалаа. 

С.Төмөр-Очир: -Туяа гишүүнд баярлалаа. Байнгын хорооны дүгнэлттэй холбогдуулж асуулт асуух гишүүн байна уу. Алга байна. Ажлын хэсэгт Эрүүл мэндийн дэд сайд С.Удвал, ХДХВ/ДОХ/-ын асуудал хариуцсан Глобаль сангийн төслийн мэргэжилтэн Б.Энхжин, Халдварт өвчин судлалын үндэсний төвийн ДОХ, БЗХ өвчинтэй тэмцэх албаны дарга Х.Даваажав нар оролцож байна.

Та бүхэнд зарчмын зөрүүтэй саналын томьёолол тараагдсан. 

1.Төсөлд дараахь агуулгатай 3 дугаар зүйл нэмэх:

“3 дугаар зүйл. Хуулийн нэр томъёоны тодорхойлолт

 3.1.Энэ хуульд хэрэглэсэн дараахь нэр томъёог дор дурдсан утгаар ойлгоно:

         3.1.1.“хүний дархлал хомсдолын вирус” гэж зөвхөн хүний биеийн дархлалын эсүүдийг гэмтээдэг вирус /ретровирус/-ыг;

         3.1.2.“дархлалын олдмол хомсдол” гэж хүний биеийн дархлалын эсүүд гэмтэж, дархлалын тогтолцоо алдагдсанаар эмгэг, хам шинжүүд илрэхийг;

          3.1.3.“хүний дархлал хомсдолын вирусын халдвар, дархлалын олдмол хомсдолоос сэргийлэх” гэж хүн амд хүний дархлал хомсдолын вирусын халдвар, дархлалын олдмол хомсдол тархахад нөлөөлж буй нөхцөл, шалтгааныг арилгах, тархалтыг бууруулах, халдвар дамжих замыг таслан зогсооход чиглэсэн цогц арга хэмжээг.” УИХ-ын гишүүн Д.Туяа, Б.Эрдэнэбилэгт нарын санал. Байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя.

Зөвшөөрсөн З7

Татгалзсан 6

Бүгд 4З –86.0 хувийн саналаар дэмжигдлээ.

2. Төслийн 3 дугаар зүйлд дараахь агуулгатай 3.1.3 дахь заалт нэмэх:

“3.1.3.хүний дархлал хомсдолын вирусын халдвар, дархлалын олдмол хомсдолтой хүмүүс эрхэлж болохгүй ажил, үйлчилгээг тогтоох” УИХ-ын гишүүн Д.Туяа, Б.Эрдэнэбилэгт нарын санал. Байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя.


Зөвшөөрсөн З5

Татгалзсан 8

Бүгд 4З –81.4 хувийн саналаар дэмжигдлээ.

3.Төслийн 3.2-ыг хасах УИХ-ын гишүүн Н.Гэрэлсүрэнгийн санал. Байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя.

Зөвшөөрсөн З4

Татгалзсан 9

Бүгд 4З –79.1 хувийн саналаар дэмжигдлээ.

4.Төслийн 5.1-д дараахь агуулгатай 5.1.4 дэх заалт нэмэх:

“5.1.4. хүний дархлал хомсдолын вирус, дархлалын олдмол хомсдолын халдвар илрүүлэх шинжилгээ хийж баталгаажаагүй цус, цусан бүтээгдэхүүн, донорын эд эрхтэнийг эмчилгээний зориулалтаар хэрэглэхгүй байх” УИХ-ын гишүүн Д.Туяа, Н.Болормаа нарын санал. Байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя.

Зөвшөөрсөн 41

Татгалзсан 1

Бүгд 42 –97.6 хувийн саналаар дэмжигдлээ.

5.Төслийн 9 дүгээр зүйлд дараахь агуулгатай 9.2 дахь хэсэг нэмэх: 

“9.2. Энэ хуулийн 5.1.3-д заасан үүрэг эмч, эмнэлгийн мэргэжилтэнд нэгэн адил хамаарна.” УИХ-ын гишүүн Д.Туяа, Б.Эрдэнэбилэгт нарын санал. Байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя.

Зөвшөөрсөн З9

Татгалзсан З

Бүгд 42 –92.9 хувийн саналаар дэмжигдлээ.

6.Төслийн 10.1-д дараахь агуулгатай 10.1.4 дэх заалт нэмэх:

        “10.1.4. хүний дархлал хомсдолын вирусын халдвар авсан нь тогтоогдсон буюу дархлалын олдмол хомсдолтой болсон бол энэ тухайгаа өөрийн эхнэр/нөхөр/, хамтран амьдрагчид нэн даруй мэдэгдэх;” УИХ-ын гишүүн Д.Туяа, Б.Эрдэнэбилэгт, Г.Төртогтох нарын санал. Байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя.

Зөвшөөрсөн 38

Татгалзсан 4

Бүгд 42 –90.5 хувийн саналаар дэмжигдлээ.

7.Төслийн 10.2, 10.3, 10.4-ийг нэгтгэж дараахь агуулгатай 11 дүгээр зүйл шинээр нэмэх:

“11 дүгээр зүйл. Хүний дархлал хомсдолын вирусын халдвар авсан болон 

дархлалын олдмол хомсдолтой хүний эрхийг хамгаалах

         11.1.Хуульд өөрөөр заагаагүй бол хүний дархлалын олдмол хомсдолын вирусын халдвар авсан буюу дархлалын олдмол хомсдолтой хүний эрх, эрх чөлөөг хүний дархлал хомсдолын вирусын халдвар авсан буюу дархлалын олдмол хомсдолтой гэсэн үндэслэлээр хязгаарлахыг хориглоно.

         11.2.Хүний дархлал хомсдолын вирусын халдвар авсан буюу дархлалын олдмол хомсдолтой хүнийг гутаан доромжлох, ялгаварлан гадуурхах бүх хэлбэрийг хориглоно.

         11.3.Албан тушаалтан, иргэн хүний дархлал хомсдолын вирусын халдвар  авсан буюу дархлалын олдмол хомсдолтой хүмүүсийн талаарх мэдээллийг нийтэд задруулахыг хориглоно.” УИХ-ын гишүүн Д.Туяа, Б.Эрдэнэбилэгт, Г.Төртогтох, Н.Болормаа нарын санал. Байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя.

Зөвшөөрсөн 41

Татгалзсан 1

Бүгд 42 –97.6 хувийн саналаар дэмжигдлээ.

8.Төсөлд 11 дүгээр зүйл шинээр нэмэх саналтай холбоотойгоор төслийн 11.1-д дараахь агуулгатай 11.1.4 дэх заалт нэмэх: 

              “11.1.4. энэ хуулийн 11 дүгээр зүйлийг зөрчсөн бол иргэнийг 20000-50000, албан тушаалтныг 40000-60000, аж ахуйн нэгж, байгууллагыг 200000-250000 төгрөгөөр торгох.”; УИХ-ын гишүүн Д.Туяа, Б.Эрдэнэбилэгт, Г.Төртогтох нарын санал. Байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя.


Зөвшөөрсөн З6

Татгалзсан 6

Бүгд 42 –85.7 хувийн саналаар дэмжигдлээ.


9.Төслийн 11.1-д дараахь агуулгатай 11.1.3 дахь заалт нэмэх:

          “11.1.3. энэ хуулийн 9 дүгээр зүйлд заасан үүргийг биелүүлээгүй эмч, эмнэлгийн мэргэжилтнийг 20000-50000 төгрөгөөр торгох”; УИХ-ын гишүүн Д.Туяа, Б.Эрдэнэбилэгт, Г.Төртогтох нарын санал. Байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя.

Зөвшөөрсөн З9

Татгалзсан З

Бүгд 42 –92.9 хувийн саналаар дэмжигдлээ.

10.Төсөлд 11.1.3 дахь заалт нэмэхтэй холбоотойгоор төслийн 11.2-ыг хасах УИХ-ын гишүүн Д.Туяа, Б.Эрдэнэбилэгт, Г.Төртогтох нарын санал. Байнгын хороо дэмжсэн. Байнгын хорооны саналыг дэмжье гэдгээр санал хураалт явуулъя.

Зөвшөөрсөн З8

Татгалзсан 4

Бүгд 42 –90.5 хувийн саналаар дэмжигдлээ.

11.Төслийн 8.4 дэх хэсэгтэй холбоотойгоор Гадаадын иргэний эрх зүйн байдлын тухай хуульд дараахь агуулгатай нэмэлт оруулах тухай хууль оруулж ирсэн байна. УИХ-ын гишүүн Д.Туяа, Б.Эрдэнэбилэгт, Г.Төртогтох нарын санал. 

Гадаадын иргэний эрх зүйн байдлын тухай хуульд нэмэлт оруулах тухай

1 дүгээр зүйл. Гадаадын иргэний эрх зүйн байдлын тухай хуулийн 30 дугаар зүйлийн 1 дэх хэсэгт дараахь агуулгатай 5 дахь заалт нэмсүгэй: 


          “5/ Хүний дархлал хомсдолын вирусын халдвар, дархлалын олдмол хомсдолоос сэргийлэх тухай хуулийн 8.4-т заасан үндэслэл бий болсон бол.”;


2 дугаар зүйл. Энэ хуулийг Хүний дархлал хомсдолын вирусын халдвар, дархлалын олдмол хомсдолоос сэргийлэх тухай хууль хүчин төгөлдөр болсон өдрөөс эхлэн дагаж мөрдөнө” гэсэн хуулийн төсөл байна энийг энд санал хураахгүй сүүлд нэгмөсөн баталдагаараа батлаад явъя.


Дараагаар Дархлалын олдмол хомсдолоос сэргийлэх тухай хуулийг шинэчлэн найруулж байгаатай холбоотойгоор дараахь хуулийн төслийг хамтад нь батлах.


Дархлалын олдмол хомсдол өвчнөөс сэргийлэх тухай хууль хүчингүй болсонд тооцох тухай


1 дүгээр зүйл. 1993 оны 12 дугаар сарын 24-ний өдөр батлагдсан Дархлалын олдмол хомсдол өвчнөөс сэргийлэх тухай хуулийг хүчингүй болсонд тооцсугай. 


2 дугаар зүйл. Энэ хуулийг Хүний дархлал хомсдолын вирусын халдвар, дархлалын олдмол хомсдолоос сэргийлэх тухай хууль хүчин төгөлдөр болсон өдрөөс эхлэн дагаж мөрдөнө” энийг сүүлд хууль батлагдахдаа нэгмөсөн батлаад явчих юм байна. Зарчмын зөрүүтэй саналын томьёоллоор санал хурааж дууслаа.

Эцсийн хэлэлцүүлэгт бэлтгэхээр Нийгмийн бодлогын байнгын хороонд шилжүүллээ. 

Дараагийн хэлэлцэх асуудалдаа оръё. Үндэсний их баяр наадмын тухай хуулийг дагаж мөрдөх журмын тухай, Үндэсний их баяр наадмын тухай хуулиудад өөрчлөлт оруулах тухай хуулийн төслийн хэлэлцүүлгийг явуулъя. Ажлын хэсэгт Ерөнхийлөгчийн хуулийн зөвлөх Г.Баясгалан, Нийгмийн бодлогын зөвлөх Л.Лхагваа нар оролцож байна.

Төслийн талаарх хууль санаачлагчийн илтгэлийг сонсоё. Илтгэлийг Ерөнхийлөгчийн нийгмийн бодлогын зөвлөх Л.Лхагваа танилцуулна.

Л.Лхагваа: -Улсын Их Хурлын дарга, эрхэм гишүүд ээ,

Монгол Улсын Ерөнхийлөгчийн санаачилсан Үндэсний их баяр наадмын тухай хууль 2003 онд батлагдсанаар бүх ард түмний баяр болох Үндэсний их баяр наадмыг анх удаа хуулийн дагуу тэмдэглэн өнгөрүүлсэн билээ. Даваа бүрт цол олгох тухай энэхүү хуулийн заалтын дагуу цолны болзол хангасан бөхчүүдэд улсын гарьд, улсын харцага цолыг шинээр олгосон нь барилдааны даваа бүрийг өрсөлдөөнтэй болгож, бөхчүүдийн амжилтыг шударгаар үнэлэх сайхан боломж бүрдлээ гэж бөхчүүд, бөх сонирхогчид, наадамчид үзэж байна. Гэвч урьд жилүүдийн улсын баяр наадам, улын гарьд, улсын харцага цолны болзлыг хангасан бөхчүүд цол авч чадаагүй байгаа нь уг хуулийн 7.5-д үндэсний бөхийн барилдааны гурвын даваанаас эхлэн бөхчүүд цолны болон амжилтын эрэмбээр ам авах тухай заалтыг хэрэгжүүлэхэд бэрхшээл учруулж бөхчүүдийн одоо байгаа цолны дотор эрэмблэн барилдуулбал шинэ харцага цолтноос илүү амжилттай начин цолтон тэдний ард босч ам авах нь бөхийн амжилтыг шударгаар үнэлж буй өдгөө цагийн шаардлага, олон зуун жил уламжилж ирсэн бөхийн дэг жаягтай нийцэхгүй төдийгүй шинэ хуулийн ач холбогдлыг бууруулж болзошгүй байгаа талаар бөхчүүд, бөх сонирхогчид, санал хүсэлтээ Монгол Улсын Ерөнхийлөгчид удаа дараа ирүүлсэн байна.

Иймд үндэсний их баяр наадмын тухай хууль хүчин төгөлдөр үйлчилж эхлэхээс өмнө улсын баяр наадам 6 давсан бөхөд улсын харцага, 8 давсан бөхөд улсын гарьд цолыг нөхөн олгох нь зүйтэй гэж Монгол Улсын Ерөнхийлөгч үзээд үндэсний их баяр наадмын тухай хуулийг дагаж мөрдөх журмын тухай хуулийн төслийг санаачилсан юм. Энэхүү хуулийн төсөл батлагдан гарснаар ямар нэгэн нэмэлт зардал шаардагдахгүй. Уг хуулийн дагуу улсын их баяр наадамд үзүүлсэн амжилтыг нь үндэслэн бөхчүүдэд улсын гарьд, улсын харцага цолыг нөхөн олгосноор цолны болон амжилтын эрэмбэ жигдэрч эрт дээр үеэс бөхийн дэг жаяг, наадмаа хүндлэн дээдэлж ирсэн түмэн олны дунд таатай уур амьсгал бий болно гэж үзэж байна. Энэ хуулийн төслийг боловсруулсантай холбогдуулан Үндэсний их баяр наадмын тухай хуульд өөрчлөлт оруулах тухай хуулийн төслийг хамтад нь боловсрууллаа.

Засгийн газраас ирүүлсэн саналыг бүрэн хүлээн авч төслийг шинэчлэн боловсруулсан болно. Монгол Улсын Ерөнхийлөгчийн санаачилсан энэхүү хуулийн төслийг УИХ-ын хаврын чуулганаар хэлэлцүүлэн батлуулж өгөхийг хүсье. Анхаарал тавьсанд баярлалаа.

С.Төмөр-Очир: -Лхагваа зөвлөхөд баярлалаа. Төсөл санаачлагчийн илтгэлтэй холбогдуулж асуулт асуухаар нэрээ ирүүлсэн байна.

Гомбожав гишүүнийг асуултаа асуухыг урьж байна.

Э.Гомбожав: -Би нэг зүйл асууя. Энэ хууль зарим нь эргэж хэрэгжих төлөвлөгөө орж байна л даа. 6 давсан бөхөд улсын харцага, 8 давсан бөхөд улсын гарьд цолыг нөхөн олгоё гэж бодвол амьд сэрүүн байгаа улсуудад нь хэлж байгаа юм шиг байна. Гэтэл үүнээс өмнө улсын баяр наадамд яг энэ хэмжээний амжилт үзүүлчихээд тэгээд мөнх бусыг үзүүлсэн тэр бөхчүүдийг яах болж байна вэ. Эргээд тэр улсууд нь үр хүүхэд, ач нь байж байдаг тэд нар нь ярьдаг, зөвхөн энэ хэдэд олгочихдог энэ ямар зарчим байх вэ. Энэ бөөн будлиан тарих юм биш үү нэгдүгээрт.

Хоёрдугаарт, хуулийг эргүүлж хэрэглэнэ гэдэг бол ямар хуулин дээрээ эргэж хэрэглээд ямар дээр нь эргэхгүй байх юм гэсэн ийм асуулт байна. Тийм учраас энэ хуулийг үндсээр нь авч үзэж болоогүй юм уу, гарьд, харцага гэдгийг эргээд авч үзэж болохгүй байсан юм уу гэсэн ийм асуултууд байна.

С.Төмөр-Очир: -Гомбожав гишүүний асуултад хариулъя.

Г.Баясгалан: -Одоо санаачилж орж ирж байгаа хуулийн төсөл бол амьд сэрүүн байгаа тухайн цолны болзол хангасан бөхчүүдийг цолыг нөхөн олгох тухай асуудлыг ярьж байгаа. Ер нь хуулийн заалтад цолыг нөхөн олгохгүй, өөрөөр хэлбэл ертөнцийн мөнх бусыг үзүүлсэн, тухайн үедээ улсын наадамд барилдаж цолны болзол хангасан улсуудад цолыг нэхэн олгохгүй гэсэн төсөл орж ирж байгаа юм. Яагаад ийм төсөл орж ирж байгаа юм, яагаад үр ач нар нь байж байгаа энэ хүмүүст цолыг нь олгохгүй байгаа юм бэ гэдгийн хувьд бид өмнө нь УИХ-аас хэлэлцээд баталсан хуулийг төгс хэрэгжүүлэх гэдэг утгаараа энэ заалт зайлшгүй орох шаардлагатай юм байна, шудага ёсны үүднээсээ ч ийм байна. Өөрөөр хэлбэл цолны болон амжилтын эрэмбээр ам авна гэсэн хуулийн тодорхой заалт байгаа. Энэ заалтыг тодорхой хэрэгжүүлэх тохиолдолд амьд сэрүүн байгаа, улсын наадамд зодоглож болох энэ бөхчүүд маань тухайн харцага, гарьд цолоо аваагүй учраас энэ заалтыг хэрэгжүүлэх боломжгүй энэ утгаараа бид нар уяж өгч энэ цолыг нөхөн олгоно гэдэг энэ утгаараа асуудлыг авч санаачилж оруулж ирсэн ийм учиртай юм.

Өмнөх ертөнцийн мөнх бусыг үзүүлсэн ийм бөхчүүдийг нэхэн олгохгүй гэдгээр хуулийн төсөл явж байгаа. Ер нь нэгэнт бид урьд батлагдсан хуулийн үзэл баримтлалдаа үнэнч байгаад тэр хуулиа төгс хэрэгжүүлэх гэж байгаа утгаар асуудлыг авч үзэж байгаа учир бол харцага, гарьд цолыг хүчингүй болгох юм уу эргэж өөрчлөх, тэр хуулийнхаа үүнтэй холбоотой үзэл баримтлалыг бүхэлд нь өөрчлөх тухай асуудал яригдахгүй. 

С.Төмөр-Очир: -Гомбожав гишүүн тодруулъя.

Э.Гомбожав: -Тэгвэл одоо амьд сэрүүн байгаа барилдаж байгаа бөхчүүдэд холбоотой гэж байна. Амьд сэрүүн байгаа барилдахгүй байгаа өндөр настай бөхчүүдэд яах болж байна вэ энэ цолыг.

Г.Баясгалан: -Тодруулъя. Ер нь таны хэлж байгаа харьцангуй ойлголт л доо барилдахгүй байгаа манайд албан ёсоор зодог тайлна гэдэг ойлголт байхгүй байгаа. Тийм учраас тухайн амьд сэрүүн байгаа бөх улсын наадамд зодоглох нь нээлттэй учраас нэлээн олон жил барилдахгүй байгаа дахиж барилдахгүй гэдэг ойлголт байхгүй л дээ. Дахиад барилдаж болно жишээлбэл цол авчихаад энэ жилийн наадамд зодоглоно гээд гараад ирэхийг үгүйсгэхгүй байгаа юм л даа хэрвээ албан ёсоор зодог тайлаад бүр барилдахаа больсон гээд ийм дэг журам тогтоосон бол тэр үед энэ хүнийг барилдахгүй хүн тийм учраас эсвэл барилдаж байгаа ч гэдэг юм уу ийм асуудлыг тавьж болохоор байна. Бид нэгэнт ийм байгаа учраас энэ бөхчүүд маань амьд сэрүүн байгаа тохиолдолд зодоглохыг үгүйсгэх юм байхгүй энийг ямар нэгэн хориглосон юм уу янз бүрийн юмаар хязгаарласан зүйл хаа ч байхгүй л дээ.

С.Төмөр-Очир: -Жекей гишүүн асуултаа асууя.

Х.Жекей: -Нэгдүгээрт, З дугаар зүйл дээр үндэсний их баяр наадмын тухай хуульд заасан улс, аймаг, сумын цолыг нэхэн олгохгүй гэж. Энд яг нэхэн олгохгүй байх үндэслэл юу болж байна вэ энийг нэлээн тодорхой тайлбарлана уу. Нэхэн олгоход учирахаар байгаа хүндрэл юу байна вэ. Ер нь улсын хэмжээгээр нэхэн олгогдохоор тийм цолыг олгохоор боллоо гэхэд хичнээн хүн хамаарагдахаар байна вэ энэ талаар судалгааны юм байна уу тэр талаар хэлж өгөөч.

Хоёрдугаарт, аймаг, сумын цолыг дахин энэ хуультай уялдуулаад яригдах уу, жишээлбэл амьд сэрүүн байгаа аймаг, сумын барилдаж байгаа бөхчүүдийн хувьд.

С.Төмөр-Очир: -Жекей гишүүний асуултад хариулъя.

Л.Лхагваа: -Үндэсний их баяр наадмын тухай хуулийн 16.1-д үндэсний спортын төрлөөр өмнө нь авсан цол хүчин төгөлдөр байна гэж байгаа учраас ямар цол авсан байна тэр маань хэвээрээ байх юм. Нэхэн олгохгүйн тухайд гэвэл хоёр ч шалтгаан байна. Нэгдүгээрт, маш олон хүний асуудал сөхөгдөж яригдаж байгаа юм. Зөвхөн улсын арслан юм уу аваргын тухайд яригдахад 7 хүний асуудал сөхөгдөж ирж байгаа юм билээ. Тэгээд цаана нь улсын арслан, гарьд, заан, харцага, начин гээд явахаар тухайн үеийн дүрэм, журмаар шийдэгдсэн учраас үнэхээр бэрхшээлтэй. Одоогийн энэ хуулиар шийднэ гэвэл 6 давсан бөхөд заан өгчихсөн, 8 давсан бөхөд арслан цол олгочихсон ийм юм байж байгаа юм. Харин энүүгээр цэгцэлнэ гэвэл эргээд тэр цол нь хөндөгдөх асуудал ч гарах ийм юм үүсэх юм байна лээ. Маш олон хүний асуудал хөндөгдөх учраас нэгдүгээрт.

Хоёрдугаарт, ер нь тухайн үеийн дүрэм, журмаар шийдэгдсэн учраас нэхэн олгохгүй байх нь зүйтэй юмаа гэж үзсэн. 

Г.Баясгалан: -Жекей гишүүний асуусан аймаг, сумын цолны хувьд нэхэн олгох тухай асуудал юм уу, нөхөн олгох тухай асуудал байхгүй байгаа. Яагаад гэвэл одоогийн хуулиар хуульчилсан цолны болзол нь хуучин бид нарын мөрдөж байсан цолны болзолтой ижил байгаа учраас энд ямар нэгэн байдлаар нэхэн, нөхөн олгох тухай асуудал гарахгүй зөвхөн улсын цолны хувьд ялангуяа шинээр бий болгосон хоёр цолны хувьд ийм асуудал үүсэж байгаа юм л даа. Тэгээд түрүүн бид нар тайлбарласан нөхөн олгох асуудлыг яагаад бид тавьж байгаа юм бэ гэдэг нь одоогийн хүчин төгөлдөр мөрдөж байгаа хуулиа төгс хэрэгжүүлэхтэй холбоотой асуудал учраас ийм асуудал тавьж байгаа юм. Өмнө нь цолны болзол хангасан юм уу, ямар нэгэн байдлаар улсын наадамд зодоглоод 6, 8 давсан бөхчүүдийн хувьд энэ асуудлыг ярих шаардлагагүй гэж үзээд ийм төсөл оруулж ирж байгаа юм.

С.Төмөр-Очир: -Лүндээжанцан гишүүнийг асуултаа асуухыг урьж байна.

Д.Лүндээжанцан: -Тэгэхээр гол амжилтыг эрэмбэлнэ, бөхийн амжилтыг шударгаар үнэлэх зориулалттай энэ хуулийн төсөл орж ирсэн. Энэ цолны асуудлыг төгс хэрэгжүүлнэ гэж ингэж танилцуулгад гарлаа. Үүнтэй холбогдуулаад асуух гэсэн юм. Яг төгс хэрэгжүүлж энэ төслийн өөрчлөлтүүд чадаж байна уу. Бөхийн амжилтыг туйлд нь хүртэл шударгаар үнэлж чадаж байна уу, үгүй юу гэдэг ийм асуулт байна. Жишээ нь начны болзлыг З удаа хангасан хүн яагаад харцага байж болохгүй юм бэ, нэг удаа 6 давах, гурван удаа 5 давах асуудал бөхийн амжилтыг шударгаар үнэлэхэд нөлөө үзүүлэх үү, үгүй юу.

Хоёрдугаарт, З удаа харцагаа хамгаалсан хүн заан болж болохгүй юу өөрөөр хэлбэл хоёр удаа харцагын болзол хангаад нэг удаа, З удаа 5 даваад, 2 удаа 6 давсан хүн жишээ нь заан болж болохгүй юу энэ чинь яг жинхэнэ шударгаар үнэлье гэвэл энэ. Яагаад энэ асуудал гарч ирж байна вэ гэвэл хуучин 4-т үлдээд арслан болж байсан тохиолдол байж байгаа янз бүрийн тохиолдлууд бий шүү дээ 6 даваад тэгш ойгоор заан болж байсан нэг удаа 6 удаа гэтэл энийг ингэж хэрэгжүүлж болох уу. З удаа зааныхаа болзлыг хангасан хүн гарьд болох, З удаа гарьдын болзол хангасан хүн арслан болж болохгүй юу. Аваргад хамаагүй юмаа аварга гэж хамаарахгүй гээд биччихсэн байна ийм асуудал гараад байна. Жинхэнэ төгс шударгаар бөхийн амжилтыг үнэлье гэвэл ийм л. Гэтэл хагас дутуу орж ирсэн юм чинь баахан маргааны бай болоод энэ чинь Монгол үндэсний бөх гэдэг чинь өөрийн уламжлалтай, ёс жаягтай ийм зүйл дээр ингэж асуудлыг нэг талаас нь авч үзэж орж ирээд байхаар эцэс төгсгөлгүй маргаан луу оруулаад байх юм биш биз дээ.

Гуравдугаарт, нөхөн олгох асуудал байгаа юм жишээ нь 7 хүн байна гэж яриад байна Аюур гэдэг арслан бол нэг удаа улсын наадамд 9 давжээ, нэг удаа 10 давжээ тэгээд ингэсэн байхад арслан байгаа үр хүүхэд нь байж л байгаа шүү дээ. Жавхлантөгс гэдэг начин бол З удаа 6 давжээ энэ чинь харцага биш заан болж болохгүй энэ мэтчилэнгээр бүх хүмүүс ярих байх, бүх бөхчүүд. Өмнө нь цолтой байсан бөхчүүд, мөн амьд сэрүүн байгаа нь, мөн өөд болсон ч үр хүүхэд нь байж байна ийм учраас бөхийн хөдөлмөрийг амжилтаар нь шударга үнэлье гэвэл ядахдаа энэ хөдөлмөрийн үнэлэмжийг оруулж өгвөл цаашаа бодоод байвал бөх сонирхогчийн хувьд иргэнийхээ хувьд ч гэсэн бодоод байвал нэг удаа 6 даваад ханачих биш тэдэн удаа амжилтаа бататгавал цаана нь юм байна гэвэл нөгөө янз бүрийн буулт, 2, З-ын даваанаас буулт эхэлдэг гэдэг яриа шүүмжлэлүүд гараад байна. Юмыг хааж чадахгүй байна тэгвэл энэ болгоныг арилгая гэвэл энэ амжилтыг бүрэн дүүрэн үнэлдэг байх хэрэгтэй. Тийм учраас 10 удаа амжилт гаргасан, улсын наадамд 5-аас дээш 7, 8 удаа 5-аас дээш давсан хүний амжилт яг шударгаараа үнэлэгддэг тийм л системд очвол энэ үр дүнд хүрнэ. Ийм учраас ийм асуудлуудыг олон талаас нь нухацтай авч үзэж ултай боловсруулж оруулж ирэх боломж байсангүй юу гэсэн ийм асуулт байна.

С.Төмөр-Очир: -Лүндээжанцан гишүүний асуултад хариулъя.

Л.Лхагваа: -Нэг талаас ингээд дүйцүүлээд цол өгөөд байж болмоор юм шиг санагдаж байна. Нөгөө талаас аваад үзэхэд жишээлбэл улсын наадамд 4 удаа 4 давсан бөхөд начин цол олгох уу гэдэг асуудал гараад ирнэ. Хэрвээ дэлхийн аварга юм уу, олимпийн наадамд З удаа юм уу, 2 удаа мөнгөн медаль авсан хүнийг аварга болгох уу гэдэг шиг ийм асуудалтай дүйцэж гарч ирж байгаа юм. Тийм учраас бөхчүүд өөрсдөө энэ асуудлыг ярьж байсан байна лээ дүйцүүлж олгох тухай тэгээд дэмжигдэхээ больсон шүү дээ энийг дэмжигдэхгүй асуудлыг энд босгож яриад заавал хуульчилна гэдэг нь зохимжгүй юм уу гэж бодож байна. 

Улсын наадамд нэг удаа түрүүлсэн жишээлбэл Шагж, Чимид, Лхагваа арслангууд байгаа юм улсын наадамд нэг түрүүлсэн, хоёр удаа үзүүрлэсэн, Аюур, Банзрал, Лувсанжамц, Чүлтэмсүрэн нарын бөхчүүд нэг түрүүлж нэг үзүүрлэсэн байгаа юм. Одоо мөрдөж байгаа хуулиар энэ хүмүүст улсын арслан цол дээр байна нэг түрүүлсэн учраас улсын арслан цол дээрээ л байж байгаа. Тэгэхээр энд нэг их гажуудал маягийн юм гарахгүй байхаа гэж бодож байна.

С.Төмөр-Очир: -Сугар гишүүнийг асуултаа асуухыг урьж байна.

Д.Сугар: -Энэ удаа бид нар энэ хуулийн төслийг хэлэлцэх үү, болих уу гэсэн юм ярьж байгаа. Тэгэхээр энд би саналаа өгөх гэсэн чинь нэг юм тодруулах хэрэгтэй байна. Хэрвээ би та нарт ийм санал тавибал төслийн 2 дугаар зүйлийн төгсгөлийн хэсэг 8 давсан бөхөд улсын гарьд гэж байна тэрний дараа начин, харцага, заан, гарьд цолтон энэ амжилтаа З-аас доошгүй удаа баталвал дээд шатных нь цолыг олгоно гэсэн санал хэлбэл хүлээж авах бололцоотой юу, хүлээж авахгүй гэвэл би эсрэг өгөх гэж байгаа юм хэлэлцэхээ болъё гэж, авбал дэмжих гэж байгаа юм. Ийм санал орсон тохиолдолд ямар үр дагавар гарах вэ гэхээр их гайгүй аятайхан үр дагавар гарч байгаа юм. Улсын начин Төв аймгийн Сэрээтэр гуай улсын заан болох юм, Чойдорын Өвгөнхүү гуай заан болж болох юм, Архангайн Жавхлантөгс заан болж болох юм өөр ямар нэгэн өөрчлөлт гарахгүй, гарьд байгаа хүн арслан болох асуудал яригдана. Хэрвээ ингэж шийдэх юм бол түрүүний Лүндээжанцан гишүүний ярьсан шиг энд амжилтыг дагуулж цолыг олгож байгаа шударга ёс нэлээн бүрэн хэмжээгээр хэрэгжих бололцоотой байгаа юм энд хариулж өгөхгүй юу энэ хариултыг үндэслээд би хэлэлцэх эсэх дээр саналаа өгье.

С.Төмөр-Очир: -Сугар гишүүний асуултад хариулъя.

Г.Баясгалан: -Ер нь хуулинд цолны болон амжилтын эрэмбээр ам авна гээд ерөнхийдөө тухайн хүний амжилтыг үнэлэх эрх зүйн үндэслэл нь суусан байгаа юм өөрөөр хэлбэл тухайн цолтой хүн цолоо батална уу ингэвэл 2 баталсан хүнээсээ нэг удаа баталсан хүнээсээ урд нь ам авах энэ боломж нь хуулиар нээлттэй байгаа юм энэ гол шударга ёс гэж ярьж байгаа зүйлтэй холбоотой болов уу гэж бодож байна. Ер нь З юм уу түүнээс дээш, 2 юм уу, 4 юм уу ингээд тэр цолоо баталсан гэдэг энэ ойлголт нь харьцангуй ойлголт З гэдэг тоог хаанаас гаргаж байгаа юм, 5 гэдэг тоог хаанаас гаргаж ирэх юм, 4 хаанаас вэ гээд эхэлнэ л дээ тийм учраас З удаа баталсан бол дараагийн цолыг өгнө гэдэг бол хуулийнхаа ерөнхий үзэл баримтлалтай харшилж байгаа. Өөрөөр хэлбэл цолыг авахдаа зайлшгүй хуулинд заасан тэр давааг давсан байх ёстой гэдэг энэ хуулийн гол үзэл баримтлал. Тэрийгээ давж чадаагүй гэхдээ тэрний доод давааг юм уу өөрийнхөө цолтой адил давааг давсан тохиолдолд тэрийгээ үнэлүүлээд ам авахдаа тооцуулна гэдэг ийм зарчим хуульд байгаа юм. Энэ хуульд тиймэрхүү өөрчлөлт оруулах уу, үгүй юу гэдэг нь Их Хурлын гишүүд өөрсдөө санал оруулаад шийдэх учраас бидний зүгээс ямар нэгэн байдлаар болно, болохгүй гэж шүүмжлэх нь багатай хэрвээ энэ санал нэгдүгээр хэлэлцүүлгийн үед санал болж ороод тэгээд хэлэлцээд гишүүд дэмжих юм бол Их Хурал өөрийнхөө бүрэн эрхийн хүрээнд шийдэж байгаа асуудал учраас энд бидний зүгээс ямар нэгэн тайлбар хийх зүйл байхгүй. 

С.Төмөр-Очир: -Оюунбаатар гишүүнийг асуултаа асуухыг урьж байна.

Ц.Оюунбаатар: -Өнгөрсөн жил үндэсний баяр наадмын тухай хуулийг баталсан. Нэмэлт өөрчлөлт ороод ирж байна. Мөн энэ дагаж мөрдөх журам нь жилийн дараа гарч ирж байна. Өнгөрсөн нэг жилийнхээ практикийг эргээд харах ёстой. Бид начны найраа, авилгалын эсрэг арилгах гэсэн боловч чадаагүй харин ч нэмэгдүүлсэн бодитой үнэн ийм юм байгаа шүү. Монгол Улсад авилгал өссөн үү, багассан уу гээд баахан яриа гардаг хуулийн статистик төрийн дээд албан тушаалтны хувьд ерөөсөө буурсан үзүүлэлт гарч байгаа 1996-2000 он, 2000-2004 он бөхийн салбарт хуульчилж гэнэт тооцдоггүй мөртлөө өнөөдөр начны найрааны мөнгө ямар болсон билээ та бүхэн мэдэж байгаа энийг өнөөдөр хаах зүйл, заалт, хуулийн зохицуулалт хэрэгтэй байгаа шүү дээ. Энэ чинь эргээд нэлээн сөрөг шүүмжлэл, үр дагавар гарч байгаа. Ийм амин чухал эрх зүйн зохицуулалт шаардлагатай байгаа, нийгмийн харилцаа, зохицуулалт хэрэгцээтэй байгаа тэр зүйл, заалтаар яагаад хуулийн өөрчлөлт орж ирэхгүй байна вэ. Нөхөн олгох хэдхэн цолны тухай асуудлаар ойлгож байна тэрэн дээр маргаан гаргахгүйгээр шийдэж болох зүйл юм шиг байна. Одоо энэ хуулиндаа зохицуулалт шаардлагатай байгаа одоо харцага дээр найраа гараад ирнэ, заан дээр ч найраа байдаг энийгээ яаж хязгаарлах юм бэ хуулийн маань өргөн барьж байгаа ач холбогдол ийм л зүйл байх ёстой гэж бодож байна.

С.Төмөр-Очир: -Оюунбаатар гишүүний асуултад хариулъя.

Г.Баясгалан: -Бөхийн авилгал ч гэдэг юм уу энэ асуудлыг хэрхэн таслан зогсоох юм бэ энэ дээр анх хууль санаачлахдаа даваа болгоныг үнэлгээтэй болгож 5-аас дээшхи даваа цолтой, 4-ын давааг тулгаж барилдуулах ч гэдэг юм уу ийм зүйлийг хуульчилснаараа бид тодорхой хэмжээнд энэ зүйлийг багасгахад нөлөөлөх ач холбогдолтой болов уу гэж үзсэн. Энэнээс өөрөөр ийм зүйлийг багасгаж ямар арга хэмжээ авах шаардлагатай, ямар зүйлийг хуульчлах шаардлагатай гэдгийн хувьд бидэнд ямар нэгэн тодорхой санал алга байна, санал ч ирээгүй байгаа. Тэр тусмаа үндэсний их баяр наадмын тухай хууль бол Ерөнхийлөгчийн өмчилсөн хууль биш учраас энд ямар нэгэн байдлаар энийг багасгахад чиглэсэн ийм өөрчлөлт оруулмаар байна гэдгийг гишүүн ч өөрийн бүрэн эрхийн хүрээнд, Засгийн газар аль ч гэсэн санаачлаад оруулах боломжтой юм тийм учраас энэ нээлттэй асуудал бид энэ хуулийн хувьд тулгамдаад байгаа асуудал энэ байгаа мөн хөдөлмөрчид, иргэд бөхчүүдээс энэ хууль санаачилсан асуудлаар маш их санал ирж байгаа учраас энийг харгалзаж авч үзэж хууль санаачилж оруулах нь зүйтэй гэж үзсэн учраас энэ хуулийг санаачилсан байгаа.

С.Төмөр-Очир: -Оюунбаатар гишүүн тодруулъя.

Ц.Оюунбаатар: -Өргөн барьж байгаа өөрчлөлтөөр ийм заалт оруулах боломж байна уу, үгүй юу сонирхол байна уу, үгүй юу гэдгийг асууж байна.

Г.Баясгалан: -Энэ дээр ямар нэгэн тодорхой санал байх юм бол бид хүлээж авахад бэлэн байна. Одоогоор энэ чиглэлээр ингээд өөрчилмөөр байна, ингэвэл энэ сөрөг үзэгдлийг багасгах юм байна гэсэн тодорхой санал бидэнд алга байна, бидэнд ирсэн санал байхгүй учраас бид ямар нэгэн юмыг шинээр бодож олж чадаагүй байна. Ямар нэгэн танд юм уу өөр бусад гишүүдэд ийм санал байгаа бол эхний хэлэлцүүлгийн үед энэ саналыг яриад оруулахад хууль санаачлагчийн зүгээс ямар нэгэн байдлаар татгалзах зүйл байхгүй.

С.Төмөр-Очир: -Дэмбэрэлцэрэн гишүүнийг асуултаа асуухыг урьж байна.

Д.Дэмбэрэлцэрэн: -Хууль санаачлагч, ажлын хэсгээс ганцхан цэвэр хуулийн асуулт байна. Энэ ямар нэгэн хууль батлагдахад дагаж мөрдөх журмын тухай хуулийг тэр батлагдсан хуультайгаа хэлэлцүүлж баталдаг журам байна уу, эсвэл бүтэн жилийн дараа гаргах нь ямар шаардлага байгаа юм бэ. Энэ логикоор авч үзэхэд ямар нэгэн хууль баталчихаад 10 жилийн дараа дагаж мөрдөх журмын тухай хууль гаргаж ирэх практик тогтох нь ээ дээ энэ дээр хууль санаачлагчид хариулахгүй юу. Тэгвэл би өнөөдрийнхөө Мал хулгайлах гэмт хэрэгтэй тэмцэх тухай хуулийнхаа дагаж мөрдөх хуулийн юмыг яаж мэдэх вэ шаардлага болбол 10 жилийн дараа, 20 жилийн дараа дагаж мөрдөх хуулийг гаргуулах талаар хөөцөлдөж болох юм уу шинэ практик гарах нь ээ дээ нэгдүгээрт.

Хоёрдугаарт, хоёр дахь төсөл бол дагаж мөрдөх журмын тухай хуулиас гадна Баяр наадмын тухай хуульд өөрчлөлт оруулах тухай гэсэн хуучин өөрчлөлт оруулж байгаа хууль нь ерөөсөө 16 дугаар зүйлийн 1 дэх хэсгийг хүчингүй болгож байгаа, энэ дагаж мөрдөх журмын тухай 1 дүгээр хуулийн заалтыг хуулаад бичсэн заалт байна л даа. Үндэсний их баяр наадмын тухай хуулийг дагаж мөрдөхөөс өмнө үндэсний спортын талаар олгосон улс, аймаг, сумын цол хүчин төгөлдөр байна гэсэн ийм заалт байсан юм байна энийгээ энэ хуулин дээрээ хуулаад биччихэж. Энэ техник талаасаа ийм шаардлага байна уу, үгүй юу. 

Хүчингүй болгохоор шинээр гарч байгаа хуулин дээрээ хуулж биччихээд давтагдсан гэдэг утгаар тэрийгээ хүчингүй болгочихоод дагаж мөрдөгдөх тухай хуулиа хэдэн жилийн дотор гаргах ёстой юм бэ тэр хууль, УИХ-ын бусад шийдвэр боловсруулах, өргөн мэдүүлэх журмын тухай хуулин дээр яг логикоороо тухайн хуулийг батлагдсантай холбогдуулан бусад хууль тогтоомжид өөрчлөлт оруулах саналыг хамт боловсруулсан байна гэсэн шаардлага бий л дээ энэ утгаараа дагаж мөрдөх хууль яг төсөлтэйгээ хамт Монгол Улсын Ерөнхийлөгч хууль санаачлаад.

С.Төмөр-Очир: -Дэмбэрэлцэрэн гишүүний асуултад хариулъя.

Г.Баясгалан: -Энэ технологийн, техникийн юм ярьж байна. Манай анх санаачлаад Засгийн газарт хүргүүлсэн төсөл арай өөр байсан. Засгийн газраас тухайлбал, мэргэжлийн яам болох Хууль зүй, дотоод хэргийн яамнаас энэ хуулийг өөрчлөх, хоёр хууль болгож салгаад нэгийг нь дагаж мөрдөх журмын тухай хууль, нэгийг нь өөрчлөлт оруулах тухай хууль гэсэн ийм байдлаар томьёолж оруул гээд манай анх санаачилсан зөвхөн нэмэлт, өөрчлөлт оруулах тухай хуулийн З зүйлтэй төслийг өөрчлөөд боловсруулаад бичээд манайд ирүүлсэн учраас нэгэнт мэргэжлийн яам санал болгож байгаа учраас гэж бид үзээд тэрийг хүндэтгээд Их Хуралд өргөн мэдүүлсэн байгаа. Сая бид хэлэлцэх эсэх тухай асуудлыг Байнгын хороон дээр яриад ажлын хэсэг байгуулах үед төслийг анх боловсруулсан хувилбараар нь буюу ер нь дангаар нь хууль болгож саяын таны хэлсэн тэр зүйлүүдийг янзлаад эхний хэлэлцүүлэгт оруулах нь зүйтэй юм байна гэж урьдчилсан байдлаар тохирч байгаа. Ер нь дагаж мөрдөх журмын тухай хууль тийм хууль батлагдсанаас хойш хэсэг хугацааны дараа гарах ёстой юу гэдгийн хувьд уг нь энд Хууль зүй, дотоод хэргийн яам тайлбарламаар байгаа юм. Бидэнд тэгж гаргах ёстой, дагаж мөрдөх журмын тухай тусдаа хууль хийгээд энэ нь Засгийн газрын санал болоод Ерөнхийлөгчид ирсэн учраас би тэр саналыг хүндэтгэж үзээд оруулсан байгаа.

С.Төмөр-Очир: -Дэмбэрэлцэрэн гишүүн тодруулъя.

Д.Дэмбэрэлцэрэн: -Энэ их сонин асуудал сая Баясгалан зөвлөхийн тайлбараас харагдаж байна лдаа. Энэ төсөл маань Ерөнхийлөгчийн санаачилсан төсөл биш болж Хууль зүй, дотоод хэргийн яамны боловсруулсан Засгийн газрын төсөл болж хувирах нь л дээ эцсийн эцэст. Тэгвэл энэнээс уламжлаад Үндсэн хуульд заасан хуулийн төсөл санаачлах эрхтэй субъект бол Их Хурлын гишүүд нэг ч бай, хэсэг бүлгээрээ ч бай хууль санаачилдаг практик тогтсон байгаа. Ерөнхийлөгч, Засгийн газар хоёр хамтраад ч юм уу Ерөнхийлөгч, УИХ-ын гишүүн хоёр хамтраад төсөл санаачлаад өргөн барьж болох уу. Сая ийм төсөл байгаа юм гэсэн санаа гараад ирлээ. Засгийн газар, Ерөнхийлөгч хоёрын хамтран боловсруулсан төсөл гэсэн.

Г.Баясгалан: -Дэмбэрэлцэрэн гишүүний асуултад хариулъя. Та мушгиж яриад байх шиг байна. Үнэнийг хэлэхэд энэ бол манай санаачилсан төсөл, Засгийн газраас өгсөн санал, тэгээд мэргэжлийн байгууллага энэ асуудлыг хариуцаж байгаа яам хэлбэрийн хувьд ийм байх ёстой гэж бид санал өгсөн учраас бид хүлээж аваад өргөн мэдүүлсэн агуулгын ямар ч өөрчилсөн юм байхгүй. УИХ-д өргөн мэдүүлсэн бичиг дээр Монгол Улсын Ерөнхийлөгч өөрөө гарын үсэг зураад өргөн мэдүүлсэн байгаа Засгийн газартай ямар нэгэн хамтарсан юм байхгүй. Манай хуулийн төсөл, Засгийн газраас ирүүлсэн саналыг хүлээн авсан эсэх тухай асуудал дээр бид хүлээж аваад хамтраад өргөн мэдүүлсэн байгаа юм. Засгийн газар зарчмын хувьд дэмжээд хэлбэрийн хувьд ийм байх нь зүйтэй байна танай төсөл хоёр салж байх нь зохимжтой байна гэсэн санал өгсөн учраас бид тэрийг хүндэтгээд өргөн мэдүүлсэн л дээ одоо тэр маань эргээд шүүмжлэгдэж байна энийг ажлын хэсэг дээр ярилцаад эхний хэлэлцүүлгийн үед залруулаад ямар хэлбэрээр нэг хууль болж гарах уу, хоёр хууль болж гарах уу гэдгийг шийдэж болох боломжтой юмаа гэж ойлгож байгаа.

С.Төмөр-Очир: -Авдай гишүүнийг асуултаа асуухыг урьж байна.

Ч.Авдай: -Баяр наадмын тухай хууль хэлэлцэж байхад гарьд, харцага гэдэг цол хэрэггүй юмаа гэдэг дээр баттай зогсож байсан юм. Хэрэггүй юм хэрэггүй л байхгүй юу. Хэрэггүй юм орж ирсэн учраас одоо будлиан тарьж байна. Тэгэхээр энийгээ нэгдүгээрт авч үзмээр байна. Ерөөсөө гарьд, харцага гэдгээ болиулмаар байна. Манай Монгол бөхийн олон жилийн хугацаанд дагасан журам байгаа шүү дээ хэрэггүй юм орчихоор ингэж байхгүй юу. Нэгдүгээрт.

Хоёрдугаарт, зарчмын зүйл асууя. 2003 онд батлагдсан хууль хэдэн оны барилдаанаас хойшхи бөхчүүдийн амжилтыг энд хамааруулах гэж байгаа юм бэ 1921 он юм уу. Өнөөдөр амьд байгаа хүмүүст цол нөхөж өгнө гээд байж л байна тэр дотор шоронд ял эдлээд явж байгаа начин Сэржмядаг хүртэл байж л байна. Тэгэхээр зарчмын хувьд болохгүй зүйл ээ гэж УИХ-ын гишүүний хувьд үзээд энэ хуулиа татаж аваач ээ, болиоч ээ ноднингийн өгсөн харцага, гарьд гэдэг юмаа болиулаач ээ гэсэн ийм саналтай байна. 

С.Төмөр-Очир: -Авдай гишүүний асуултад хариулъя.

Л.Лхагваа: -Ерөнхийдөө санал маягийн юм байна. Цолны хэрэгтэй, хэрэггүйн тухайд нэгэнт УИХ-аар шийдсэн учраас энэ дээр ярих юм байхгүй болов уу гэж бодож байна. Хэрэгтэй гэдгийг гишүүд баталсан, хэрэгтэйг нь үндэслээд бид гаргаж үзсэн. Тэгэх нь бүү хэл шандсан, тулгат, бүргэд гэдэг цол хүртэл хоцорсон байгаа шүү дээ тэр оновчтой нэр томьёогоор нь энэ харцага, гарьд гэж сүүлийн үед бөхчүүд өөрсдөө эндээ их хийморьтой ярьж явна лээ тэнгэрийн сайхан амьтны нэрээр цоллуулдаг болсон гэж энэ бөхчүүдийн санаанд нийцсэн юм билээ. Тийм учраас энэ хоёр цолыг авахын тухайд юм уу, болихын тухайд асуудал байж болохгүй юмаа гэж үзэж байна.

Ч.Авдай: -Хэдэн оноос хойшхи барилдаанд хамаарах юм бэ?

Л.Лхагваа: -Засгийн газар хуулийг үндэслээд Үндэсний их баяр наадмын бөхийн барилдааны дүрэм гэж гаргасан л даа тэрэн дээр нэг сонин заалт орсон байгаа юм. 2003 оноос өмнө хуучин эрэмбээрээ, 2003 оноос шинэ эрэмбээрээ явна гэж. Тэгээд одоо эрэмбийг нь тогтоогоод явах гэхээр саяын бидний ярьж байгаа бөхийн цолны эрэмбийн асуудал гараад ирж байгаа юм. 

С.Төмөр-Очир: -Бадам гишүүнийг асуултаа асуухыг урьж байна.

Ш.Бадам: -Энэ хууль үнэхээр маргаантай байгаа юм. Зарим бөхчүүд нь цөөхөн хүн дэмжээд ихэнх нь эсрэг саналтай янз бүрээр утасдаж ярьж байгаа юм. Тэгэхээр сайн авч үзэхгүй бол болохгүй байгаа юм. Ер нь манай Тамгын газраас зөвлөх хүн байна уу. Хууль гаргачихаад хууль мөрдөх журмыг бид нар Их Хурлын тогтоолоор голдуу батлаад явдаг. Энэ дээр хуулийг мөрдөх журмыг хууль гаргаж мөрдөнө гээд хуулийн төсөл орж ирж байгаа юм. Ийм практик хуучин хэр их байсан юм болов оо Тамгын газрынхнаасаа асуумаар байна.

Хоёрдугаарт, түрүүн ч хүмүүс яриад байна олон маргаантай асуудлууд байхад нэг мөр иж бүрэн шийдэх талаас нь яагаад харж үзээгүй юм бэ гээд түрүүн улсууд асуулаа л даа. Хариулт их л бүрхэг байна. Энүүгээр бүх асуудал шийдэгдэхгүй. Бөхчүүдийн маргаашаас эхлээд энэ хууль гарлаа бол дахиад асуудал зөндөө тавина. Гол тавигдах юм бол түрүүн Гомбожав гишүүн асуугаад байна зөвхөн амьдад нь хамааруулаад нас барсан энэ цолыг биелүүлэх хүн өчнөөн байна шүү дээ тэгээд ач, зээ нар нь заргалдаж эхэлнэ л дээ асуудал тавиад л байна, дахиад асуудал тавина. Тэгэхэд тэр нь та нарт хамаагүй үхсэн юм чинь хохь нь гэж хэлдэг тийм хууль гаргаж болох уу.

Гуравдугаарт, амжилтаар нь эрэмбэлнэ гэж хуулиндаа нэг заалт хийчихээд тэгээд энэ аваргад хамаагүй юм шиг байдаг 12, 1З түрүүлсэн аварга байж байхад цаана нь 4, 5 түрүүлсэн аварга байж л байгаа шүү дээ. Энэ аваргад хамаагүй юм шүү аваргын дээр цол байхгүй гэж манай зарим нөхдүүд тайлбарлаад байгаа юм тэр бол тайлбар биш л дээ хэн ч хүлээж авахгүй яахаараа аваргыг гадуурхаж байгаа юм бэ гэдэг асуудал тавибал яах юм бэ. Шийдээгүй асуудал гэдэг чинь мөн л дөө З удаа начны болзол хангасан тийм улсууд өчнөөн байна шүү дээ тэрнээс дээш хангасан гарьдыг хичнээн болзол хангасан улсууд байгаад байхад тэр нь та нар хамаагүй гээд ингээд тавьчихаар зэрэг Монгол бөхийн уламжлалд олимпийнхтой өөр л дөө олимпийн мөнгөн медалийг З удаа авчихвал алт өгдөггүй гэдгийг мэдэж байгаа. Тэгэхдээ Монгол бөх тэрэнтэй нийцүүлж тайлбар өгөх нь оновчгүй юм шиг санагдаад байна.

С.Төмөр-Очир: -Бадам гишүүний асуултад хариулъя.

Г.Баясгалан: -Нэг зүйлийг гишүүд зөв ойлгоосой гэж хүсэж байна л даа. Энэ хууль Үндэсний их баяр наадмын тухай хууль шүү дээ өөрөөр хэлбэл бидний зохион байгуулаад байгаа 7 дугаар сарын 11, 12-нд хийж байгаа Үндэсний их баяр наадмыг хэрхэн зохион байгуулах вэ, тэнд болж байгаа асуудлуудыг хэрхэн зохицуулах вэ гэдэг тухай хууль. Тийм учраас энд тэр үндэсний их баяр наадамд жишээлбэл энэ зуны наадамд барилдах улсуудын хувьд ямар асуудал үүсээд байна вэ гэдгийг шийдэх гээд байгаа хууль шүү дээ. Тийм учраас тэр цолыг нөхөн олгох тухай, амьд сэрүүн байгаа улсуудын тухай, наадамд зодоглож болох бөхчүүдийн тухай, уралдаж болох морьдын тухай, харваж болох харваачдын тухай л ярьж байгаа шүү дээ. Тэр өмнө нь үнэхээр сайхан барилдаад ертөнцийн мөнх бусыг үзүүлсэн улсуудад нэхэн олгох тухай асуудал бол нарийндаа энэ хуулиар зохицуулах асуудал биш юм. Гэхдээ нэгэнт өөрөө энэ асуудал үүсгээд байгаа учраас бид нар энэ цолыг нэхэн олгохгүй гэдэг заалтыг нэмж бичээд байгаа юм. Өмнөх цолыг олгосон, авч байсан түүхийн үүднээсээ 6 давж байсан, 5 даваад заан болж байсан гэдэг бол өөр асуудал тэр үедээ тухайн энэ хуулинд заасан болзлыг хангаад тэр цолыг авах уу, үгүй юу гэдэг өөр асуудал болчихоод энэ хуулийн зохицуулалтын асуудал биш юмаа гэж ойлгож байгааг та бүхэн авч үзээчээ гэж хүсмээр байна.

Одоо барилдаж байгаа мөртлөө З, 4 давсан юм уу, 8 гурван удаа давсан ч гэдэг юм уу, хоёр давсан ч гэдэг юм уу бөхчүүдийн хувьд энэ амжилт үнэлэгдэж байгаа хуулинд маш тодорхой заалт байгаа. Цолны болон амжилтын эрэмбээр ам авна гэж байгаа энэ бөхчүүдийн хувьд гол үнэлж байгаа шалгуур нь шүү дээ өөрөөр хэлбэл хэнийгээ дээр хэн нь эхэлж ам авах вэ гэдэг гэтэл тэр цолоо тухайн даваагаа даваад авсан бол тэрүүгээрээ авч байгаа тэр цолыг хэдэн удаа баталсан гэдгээр нь дахиад эрэмблээд З давсан нь 2 давсныхаа хоёр удаа баталсны өмнө нь ч юм уу ингэж авахаар ийм байгаа шүү дээ тэр утгаараа үнэлэгдэж тэрнээс биш би З давсан, 5 удаа үзүүрлэсэн ч  гэдэг юм уу энүүгээрээ дараагийн цолыг авна гэдэг бол харьцангуй ойлголт өөрөө тэр тоог тэдэн удаа гэдгээр нь 1, 2, З баталснаар нь уу гэдгээр нь энийг тогтооно гэдэг нь түвэгтэй асуудал дараа нь дахиад энэ тоон дээрээ маргаан гараад багасгах уу, ихэсгэх үү гэдэг асуудал гарах юм байна лээ.

Дагаж мөрдөх журмын тухайд бол бидний мэдэж байгаа практикаар дагаж мөрдөх журмын тухай хууль гарч байсан, хууль ч гардаг тухайн хуулийг хэрэгжүүлэх арга хэмжээний УИХ-ын тогтоол гардаг ийм журам байгаа тэрнээс дагаж мөрдөх журмын тухай УИХ-ын тогтоол гарч байсан түүх байхгүй.

Л.Лхагваа: -Аваргыг цолоор нь эрэмбэлж байгаа шүү дээ амжилтаар нь биш. Өөрөөр хэлбэл начингаасаа эхлээд жишээлье л дээ. Начин цолтой хүн 6 давчихвал харцага болоод харцага цолтой хүн 7 давчихвал заан болоод явчихдаг. Гэтэл аварга нэг удаа түрүүлбэл арслан, 2 удаа түрүүлбэл аварга болчихоод З удаа түрүүлбэл далай аварга болоод, 4 удаа түрүүлбэл даян аварга болоод, 5 удаа түрүүлбэл дархан аварга болоод ингээд цол нь ахиад явчихаж байгаа тэгээд Дархан аварга болчихоод цаашаагаа чимэг нь нэмэгдээд явна, далайд дурсагдах баяр наадмын манлай, харьшгүй хүчит гээд тэгэхдээ энэ цолныхоо эрэмбэд орно амжилт нь биш, цолных нь эрэмбэд орж хамгийн түрүүн хэн нь аварга болсон, цол чимгээ авсан байна гэдгээр нь явна гэдгээр тогтсон л доо.

С.Төмөр-Очир: -Бадам гишүүн тодруулъя.

Ш.Бадам: -Баясгалан зөвлөхийн ярьж байгаа ойлгомжгүй байна л даа. Одоогийн 7 дугаар сарын 11, 12 болох гэж байгаа наадамд зориулсан хууль гэж яриад байх юм. Нэг үйл явдалд зориулж нэг хууль гаргаад байх юм уу энэ наадам өнгөрөхөөр дараагийн наадамд дахиад хууль гаргах юм уу. Энэ хариулт ойлгомжгүй байна.

Хоёрдугаарт, аваргуудыг чимэг өгч байгаа гэж байна Дархан аваргуудыг амжилтаар нь эрэмбэлэхгүй л байгаа шүү дээ олон чимэг зүүдэг юм байна дархан аваргуудыг яагаад эрэмбэлэхгүй байгаа юм бэ амжилтаар нь эрэмбэлнэ гэдэг чинь хаана байгаа юм бэ гэж асуугаад байна тэгэхээрээ л шударга бус байна гээд байгаа юм.

С.Төмөр-Очир: -Бадам гишүүний асуултад хариулъя.

Г.Баясгалан: -Одоо энэ хойшхи юмнуудад үйлчлээд өөрөөр хэлбэл хууль хүчин төгөлдөр болсноосоо хойшхи харилцаандаа үйлчлээд явах учраас энэ дээр энэ асуудал байгаа. Би танд зөрүү ойлгохоор хэлсэн юм байна л даа мэдээжийн хэрэг энэ зуны наадамд үйлчилсэн, өнгөрсөн зуны наадамд үйлчилсэн одоо хүчингүй болоод дараагийн зуны наадмаар дахин хууль гаргана гэж юу байх вэ тэр ойлгомжтой. Үндэсний их баяр наадам гэдэг зүйл Монгол хөрш шороон дээр байгаа үед энэ хууль үйлчилж таарна мэдээж өөрчлөх үү, яах вэ гэдэг асуудал тийм л юм байгаа тэрийг зөв ойлгоосой гэж хүсэж байна.

Аваргуудын хувьд угаасаа хуулиндаа тодорхой заалт бичсэн байгаа юм. Энэ цолны болон амжилтын эрэмбээр гэдэг нь хамаарахгүй. Тэр нь ямар утгаараа гэвэл жишээлбэл Баянмөнх аварга дархан аварга болсон байж байгаа тохиолдолд энэ хүний амжилтаас Бат-Эрдэнэ аварга давлаа ч гэсэн Баянмөнх аварга түрүүлж ам авдаг хэвээрээ байх юмаа гэдэг утгаар л гишүүд нэлээн сайн ярилцаад аваргуудын хувьд ингэх юм байна бусад цолтнуудын хувьд сүүлд цолоо авсан байсан ч гэсэн амжилт нь урьдаасаа даваад явах юм бол өмнө нь ам авах боломж нь бүрдэх юмаа энэ нь шударга юмаа гэсэн утгаар ярилцаж шийдсэн. Зөвхөн аварга дээр тэр заалт хамаарахгүй гэдгээр хуульчилсан байгаа.

С.Төмөр-Очир: -Асуулт асуухаар нэрээ ирүүлсэн гишүүд асууж дууслаа. Асуулт, хариултаа тасалъя. 

Хуулийн төслийн талаарх Төрийн байгуулалтын байнгын хорооны дүгнэлтийг сонсоё. Дүгнэлтийг Улсын Их Хурлын гишүүн Ц.Баасанжав танилцуулна.

Ц.Баасанжав: -Улсын Их Хурлын дарга, эрхэм гишүүд ээ,

Үндэсний их баяр наадмын тухай хуулийг дагаж мөрдөх журмын тухай, Үндэсний их баяр наадмын тухай хуульд өөрчлөлт оруулах тухай хуулийн төслүүдийг Монгол Улсын Ерөнхийлөгчөөс санаачлан боловсруулж 2004 оны 4 дүгээр сарын 22-ны өдөр Улсын Их Хуралд өргөн мэдүүлсэн юм.

Улсын Их Хурлаас Үндэсний их баяр наадмын тухай хуулийг 2003 оны 6 дугаар сард батлан гаргаснаар Монголын ард түмэн үндэсний их баяр наадмаа анх удаа хуулийн дагуу тэмдэглэн өнгөрүүлсэн билээ. Улсын баяр наадмын үндэсний бөхийн барилдааны 5-аас дээшхи даваа бүрт цол олгох болсныг наадамчин олон талархан хүлээж авсны гадна энэ болзлыг хууль батлагдахаас өмнө хангасан бөхчүүдэд цолыг олгох нь зүйтэй гэж үзэж энэхүү хуулийн төслүүдийг боловсруулсан байна.

Төрийн байгуулалтын байнгын хорооны 2004 оны 5 дугаар сарын 4-ний өдрийн хуралдаанаар хуулийн төслүүдийг хэлэлцэх эсэх асуудлыг авч үзээд ийнхүү цол олгох нь үндэсний бөхийн хөгжил, амжилтад ач холбогдолтой болхын сацуу Үндэсний их баяр наадмын тухай хуулийн 7.5-д үндэсний бөхийн барилдааны гурвын даваанаас эхлэн бөхчүүд цолны болон амжилтын эрэмбээр ам авна гэж заасныг хэрэгжүүлэх нөхцөл бололцоо бүрдэнэ гэж үзсэн болно.

Төслийг хэлэлцэх явцад Үндэсний их баяр наадмын тухай хуулийг дагаж мөрдөх журмын тухай гэсэн тусдаа хууль гаргахгүйгээр Үндэсний их баяр наадмын тухай хуульд өөрчлөлт оруулах замаар асуудлыг шийдвэрлэх боломжтой гэж үзсэнийг Байнгын хороо төслүүдийн анхны хэлэлцүүлгийг хийх үед нарийвчлан авч үзэхээр боллоо.

Улсын Их Хурлын эрхэм гишүүд ээ,

Үндэсний их баяр наадмын тухай хуулийг дагаж мөрдөх журмын тухай, Үндэсний их баяр наадмын тухай хуульд өөрчлөлт оруулах тухай хуулийн төслүүдийг Төрийн байгуулалтын байнгын хорооны гишүүд УИХ-ын нэгдсэн хуралдаанд оруулж хэлэлцүүлэх нь зүйтэй гэж үзсэн бөгөөд энэ дагуу зохих шийдвэр гаргаж өгөхийг хүсье.

Анхаарал тавьсанд баярлалаа.

С.Төмөр-Очир: -Баасанжав гишүүнд баярлалаа. Дэмбэрэлцэрэн гишүүнийг асуултаа асуухыг урьж байна.

Д.Дэмбэрэлцэрэн: -Ноднин Үндэсний их баяр наадмын тухай хуулийг төслийг хэлэлцэж баталж байхад гадаадад эмчилгээнд явж байсан учраас оролцож чадаагүй юм. Сайн санахгүй байна. Нэгэнт бөхийн ч юм уу, харваачдын, хурдан морины цол, уяачдын цолыг УИХ хуулиар тогтоож Ерөнхийлөгч зарлигаар тогтоодог болсон учраас Үндсэн хуульд зааснаар алдар цол, одон медалийг УИХ тогтооно, Ерөнхийлөгч олгоно гэсэн заалтын дагуу асуудал явж байна. Тэгэхээр энэ бөхчүүдийн цолны асуудал начингаас авахуулаад аварга хүртэлх энэ цолууд Монгол Улсын алдар цолын нэгдсэн тогтолцоонд орж эхлэх нь л дээ тэгэхээр энэ асуудлыг алдар цол, одон медалийн тухай нэгдсэн хуулинд тусгасан зүйл одоо байна уу, байхгүй юу. Системд ороогүй юмыг бид энд тэндээс нь нэг нэгээр нь түүж аваад асуудал шийдээд явах болж байна уу.

С.Төмөр-Очир: -Дэмбэрэлцэрэн гишүүний асуултад хариулъя.

Ц.Баасанжав: -Тавьж байгаа асуудал бол зарчмын зөв зүйтэй асуулт тавьж байна л даа. Харамсалтай нь бид өнгөрсөн онд Үндэсний их баяр наадам, төрт ёсны арга хэмжээг хуульчилсан хууль Их Хурлаас гаргасан. Энэ хуулийн дагуу өнгөрсөн оны баяр наадам тэмдэглэж ард түмний, олон түмний талархал сайшаалыг хүлээж өнгөрсөн. Одоо яригдаад байгаа гол асуудал бол уг нь хууль гаргахад бид нар ярьсан асуудал өнөөдөр дахин давтагдах хэмжээнд асуудал тавигдаж байгаа юм л даа юу вэ гэхээр аливаа хууль гарахад өнөөдөр тухайлбал, бөх дээр барилдаж байгаа тэр шинээр бий болгосон цолыг тэр амжилтыг давтсан тийм бөхчүүд, тийм морь байдаг юм уу, сурчдын эрх ашиг хохирох ёсгүй байсан юм. Уг нь хууль гарахад. Бид нар энэ дээр тухайлбал, Үндэсний их баяр наадмын тухай хуулийн 16.З-ыг хууль санаачлагч Байнгын хорооноос тийм төсөл орж ирээгүй л дээ. Уг хуулийг хэлэлцэх явцад манай зарим гишүүд гаргаад хуулинд энэ хуулийг эргэж нөхөж хэрэглэхгүй гэсэн заалт орсон 16.З-т энэнээс болоод бөхчүүдийн дотор асуудал гарч байгаа юм. Өнөөдөр барилдаж байгаа, Үндэсний их баяр наадмын 6-гийн давааг З удаа давсан бөх амаа авна гэхээр өнгөрсөн онд харцага цол аваад Улсын их баяр наадамд 6-гийн давааг нэг удаа давсан бөхийн хойно орж ам авах болж байгаа юм. Тийм учраас бөхчүүд бид нэгэнт хуулиар харцага, гарьд гэдэг хоёр цол олголоо тэгэхээр бид энэ амжилтыг давтаад биелүүлээд 8 давсан улсын үндэсний их баяр наадамд 8 давсан хоёр удаа үзүүрлэсэн бөх байна жишээлбэл Гантогтох заан байна, үндэсний их баяр наадмын 6-гийн даваанд З удаа, 2 удаа давсан бөхчүүд байж байна, Жавхлантөгс гээд арай З0 хүрэхгүй бөхчүүдийн амжилтыг гаргасан. 

Энэ хууль гарсантай холбогдуулж эдгээр бөхчүүдийн эрх ашиг хөндөгдөөд байгаа юм тийм учраас энийг харж үзэхээс өөр аргагүй гэж үзэж хууль санаачлагч оруулж ирсэн. Ажлын хэсэг уг асуудлыг хууль санаачлагчийн өргөн барьсан хуулийн хүрээнд асуудлыг бид авч үзэх зарчим барьсан. Үндэсний баяр наадмын хуулийг цаашдаа боловсронгуй болгох, авч үзэх, тэр бөхчүүдийн найраатай холбогдсон асуудал гээд энэ дээр олон асуудлууд гарч байна энэ удаагийн асуудал хууль санаачлагчаас тодорхой асуудал оруулж ирсэн учраас энэ хүрээнд уг асуудлыг авч үзье гэж ажлын хэсэг зарчим барьж байнгын хороонд оруулсан Байнгын хорооны гишүүд дэмжсэн. Бусад асуудлуудыг авч үзэхэд хүндрэлтэй юм, эсвэл УИХ-ын гишүүд эрхийнхээ дагуу хуулиа санаачлаад өргөн барих хэрэгтэй энэ нээлттэй. Нэгэнт өргөн баригдаагүй асуудал дээр хуулийн тодорхой заалтыг өөрчлөх, хууль өргөн барихтай холбоотой асуудлуудыг одоо авч хэлэлцэнэ гэхэд хүндрэлтэй байгаа юм.

С.Төмөр-Очир: -Асуулт асуухаар нэрээ ирүүлсэн гишүүд асуултаа асууж дууслаа асуулт, хариултаа тасалъя.

Байнгын хорооны саналаар Үндэсний баяр наадмын тухай хуулийг дагаж мөрдөх журмын тухай, Үндэсний баяр наадмын тухай хуульд өөрчлөлт оруулах тухай хуулийн төслүүдийг Байнгын хороо хэлэлцэх нь зүйтэй гэж үзсэн байна. Байнгын хорооны саналыг дэмжье гэдгээр санал хураалт явуулъя.

Зөвшөөрсөн 24

Татгалзсан 17

Бүгд 41 –58.5 хувийн саналаар дэмжигдлээ.

Уг асуудлыг анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүллээ.

С.Төмөр-Очир: -Засгийн газрын мэдээллийн цагаар Эрүүл мэндийн сайд П.Нямдаваа “Нийгмийн эрүүл мэндийн талаар төрөөс баримтлах бодлого”-ын хэрэгжилт сэдвээр мэдээлэл хийнэ. 

П.Нямдаваа: - Улсын их хурлын эрхэм дарга, гишүүд ээ,

Монгол Улсын Ерөнхийлөгч санаачилж,  Улсын Их Хурлын  2001 оны  81 дүгээр тогтоолоор батласан ”Нийгмийн Эрүүл Мэндийн талаар төрөөс баримтлах бодлого”– ыг хэрэгжүүлэх талаар авч буй арга хэмжээ, үр дүн, цаашдын зорилтын тухай мэдээлье. 

Нийгмийн эрүүл мэндийн талаар төрөөс баримтлах бодлогыг хэрэгжүүлэхээр нийгмийн эрүүл мэндийн үндэсний 18 хөтөлбөрийг Засгийн газраар батлуулан хэрэгжүүлж байна. Эдгээр хөтөлбөрүүдээс энэ засгийн газрын үед “Хүүхдийн хөгжил, хамгааллыг сайжруулах ”, “Эрүүл мэндийн технологийг сайжруулах”, “Осол гэмтлээс сэргийлэх”, “Сумын эмнэлгийн хөгжлийн”, “Хүнсний хангамж, аюулгүй байдал, хоол тэжээл” үндэсний хөтөлбөрүүд нь шинээр боловсруулан батлагдсан бөгөөд урьд салангид байсан хэд хэдэн үндэсний хөтөлбөрүүдийг нэгтгэн “Халдварт өвчинтэй тэмцэх” үндэсний хөтөлбөр болгож, “Рашаан сувиллыг хөгжүүлэх”, “Нөхөн үржихүйн эрүүл мэнд”, “Сэтгэцийн эрүүл мэнд”, “Иод дутлын эмгэгтэй тэмцэх”, “Хүн амын бие бялдрыг чийрэгжүүлэх” үндэсний хөтөлбөрүүдийг  дахин шинэчилэн боловсруулсан юм. 

Эрүүл мэндийн үндэсний хөтөлбөрүүдийг хэрэгжүүлэхээр төвлөрсөн төсвөөс 2001 онд 112.7 сая төгрөг, 2002 онд 156.1 сая төгрөг, 2003 онд 169.0 сая төгрөг зарцуулснаас гадна аймаг, нийслэлийн Эрүүл мэндийн газарт 2002 онд 250.0 сая төгрөг, 2003 онд 350.2 сая төгрөг хуваариллаа.  

Нийгмийн эрүүл мэндийн талаар төрөөс баримтлах бодлого хэрэгжих хугацаанд “Эрүүл мэндийн тухай”, “Эмийн тухай” хуулиудад нэмэлт өөрчлөлт оруулж, “Иргэний эрүүл мэндийн даатгалын тухай” хуулийг шинэчлэн найруулж, “Мансууруулах эм, сэтгэц нөлөөт бодисын эргэлтэд хяналт тавих тухай”, “Давс иоджуулж, иод дутлаас сэргийлэх тухай”, “Тамхины хяналтын суурь ковенцид нэгдэн орсныг соёрхон батлах тухай”, “Рашааны тухай”, “Биеийн тамир спортын тухай” хуулиудыг боловсруулж, УИХ-аар батлууллаа.

Монгол улсын засгийн газрын 2002 оны 149 дүгээр тогтоолоор үндэсний түвшинд Нийгмийн Эрүүл Мэндийн Зөвлөл, яамдын түвшинд Нийгмийн Эрүүл мэндийн мэргэжлийн зөвлөл, нийслэл, бүх аймагт Нийгмийн эрүүл мэндийн салбар зөвлөл байгуулагдан үндэсний болон орон нутгийн бүх түвшинд Нийгмийн эрүүл мэндийн бодлого, хөтөлбөрүүдийн хэрэгжилтийг зохицуулах механизм бүрдэж, үйл ажиллагаа нь тогтворжлоо.  

”Нийгмийн Эрүүл Мэндийн талаар төрөөс баримтлах бодлого”-ын дөрвөн үндсэн чиглэлийн дагуу дараах ажлуудыг хийсэн байна. Үүнд: 

НЭГ. ЭРҮҮЛ МЭНДИЙН АНХАН ШАТНЫ ТУСЛАМЖ

Сум, баг, өрхийн эмнэлгийг бэхжүүлэх, хүн амд үзүүлэх эрүүл мэндийн анхан шатны тусламжийн чанар, тэгш хүртээмжтэй байдлыг хангах талаар 

Манай оронд хөдөөгийн иргэдэд эрүүл мэндийн тусламж, үйлчилгээ үзүүлэх асуудал нэлээд онцлогтой, анхаарал татсан асуудал байдаг тул  Монгол улсын Засгийн газрын 2002 оны 89 дүгээр тогтоолоор “Сумын эмнэлгийн хөгжлийн хөтөлбөр”-ийг батлан хэрэгжүүлж байна. 

2003 оныг улсын хэмжээнд “Сумын эмнэлгийг дэмжих жил” болгон зарлаж, ДЭМБ-ын дэмжлэгтэйгээр “Сумын эмч нарын анхдугаар чуулга уулзалт”-ыг улсын хэмжээний бүх сумын эмнэлгийн төлөөлөл орсон 560 гаруй хүнийг оролцуулан зохион байгуулав. 

Улсын хэмжээнд сумын 290, сум дундын 31 эмнэлэг, багийн бага эмчийн 1180 салбарт нийт 641 их эмч, 1645 сувилагч, 1380 бага эмч ажиллаж, эмнэлгийн 4933 ор ашиглаж  байна. 

Манай улсад 234 өрхийн эмнэлэг байгуулагдан ажиллаж байгаагийн 119 нь нийслэлд, 115 нь аймгийн төв болон суурин газруудад үйл ажиллагаа явуулж, 835 их эмч, нийтдээ 1952 эрүүл мэндийн ажилтан ажиллаж, улсын хүн амын 55 хувь буюу 1.2 сая гаруй хүн амд үйлчилж байна. “Өрхийн эмч нарын анхдугаар зөвлөлгөөнийг 2002 онд зохион байгуулж, өрхийн эмнэлгийн хөгжлийн асуудлыг хэлэлцлээ.  


“Сумын эмнэлгийн бүтэц, үйл ажиллагаа MNS-5082:2001”, “Аймгийн нэгдсэн эмнэлгийн бүтэц, үйл ажиллагаа MNS-5095-2001“, “Өрхийн эмнэлгийн бүтэц, үйл ажиллагаа MNS-5292:2003” стандартуудыг батлан мөрдүүлж байна. Мөн “Эрүүл мэндийн суурь тусламж, үйлчилгээний багц”-ыг Эрүүл мэндийн сайдын 2003 оны 297 тоот тушаалаар баталж, 2004 оноос эрүүл мэндийн салбарын төсвийн төлөвлөлтийн тооцоонд, 2005 оноос төсвийн төлөвлөлтөнд тус тус хэрэглэхээр боллоо. Эдгээр стандартуудыг мөрдүүлснээр хүн амд үзүүлэх тусламж, үйлчилгээний чанар сайжрах, эмнэлгүүдийг магадлан итгэмжлэхэд хяналтын үзүүлэлт болгох ач холбогдолтой юм. 

Сумын болон сум дундын эмнэлгийн материаллаг баазыг бэхжүүлэх, эм хэрэгсэл, эмнэлгийн багаж, тоног төхөөрөмж, түргэн тусламжийн автомашин, эмч, мэргэжилтнээр хангах зорилгоор дараах арга хэмжээ авч байна. 

Азийн хөгжлийн банкны зээлээр хэрэгжиж байгаа "Эрүүл мэндийн салбарын хөгжил" хөтөлбөрийн хүрээнд 682,2 сая төгрөгийн санхүүжилтээр 7 сумын эмнэлэг,  2000-2003 онд улсын төсвөөр 29 сумын эмнэлгийг шинээр барьж, 2807,3 сая  төгрөгийн засварыг хот хөдөөгийн эмнэлгүүдэд хийсэн байна. Энэ  2004 онд сумын хүн эмнэлгийн 14 барилгыг шинээр барих хөрөнгийн асуудлыг шийдвэрлээд байна. 

2002 онд улсын төвлөрсөн хөрөнгө оруулалтаар 7 аймгийн сум дундын эмнэлэгт 10 нэр төрлийн 100 орчим сая төгрөгийн үнэ бүхий эмнэлгийн багаж; ДЭМБ-ын төслийн шугамаар 31 сумын эмнэлэгт 26.7 сая төгрөгийн үнэ бүхий 6 нэрийн багаж тоног төхөөрөмж; 19 аймгийн нэгдсэн эмнэлэгт 0.9 сая төгрөгийн туузан оношлуур; НҮБ-ын Хүүхдийн сангийн төслийн шугамаар 9 аймагт 150.0 сая төгрөгийн үнэ бүхий 500 ш хүүхдийн жинг тус тус хуваарилж, 2003 онд 18 аймгийн 31 сум дундын эмнэлэгт нийт 90 сая төгрөгийн үнэ бүхий зөөврийн ЭХО аппарат  олголоо.  
Сумын эмч нарыг тогтвор суурьшилтай ажиллуулах урамшууллын тогтолцоог судлан эмчгүй буюу эмч дутагдалтай сумдад өөрийн хүсэлтээр ажиллах эмч нарт санхүүгийн дэмжлэг үзүүлэх журмыг боловсруулж, Эрүүл мэндийн сайдын 2001 оны 109 тоот тушаалаар батлан мөрдүүлснээр 2001 онд огт эмчгүй буюу эмч дутагдалтай байсан 30 гаруй суманд 36 эмчийг, 2002 онд 13 эмчийг Азийн хөгжлийн банкны санхүүгийн дэмжлэгтэйгээр 3-5 жилийн гэрээгээр ажиллуулсан байна. 
УИХ-ын 2003 оны намрын чуулганаар батлагдсан “Эрүүл мэндийн тухай” хуульд "Эмнэлгийн мэргэжилтний нийгмийн баталгаа" гэсэн нэмэлт оруулж, Эрүүл мэндийн сайд, Нийгмийн хамгаалал, хөдөлмөрийн сайд, Санхүү, эдийн засгийн сайдын 2003 оны 233/141/310 тоот хамтарсан тушаалаар "Эмнэлгийн мэргэжилтэнд нэмэгдэл хөлс, урамшуулал олгох журам"-ыг батлаж, нэмэгдэл хөлс, нэмэгдэл, урамшууллын төрөл, хэмжээг тогтоосон бөгөөд эмнэлгийн мэргэжилтэнд ажлын чанар, бүтээлч байдал, үр дүнг харгалзан сар бүрийн эцэст тухайн байгууллагын төсвийн ерөнхий менежерийн шийдвэрээр нэмэгдэл хөлсийг олгож байх асуудлыг шийдвэрлэв. 
УИХ-ын 2002 оны хаврын чуулганаар батлагдсан Иргэний эрүүл мэндийн даатгалын хуулийн шинэчилсэн найруулгад их, дээд сургууль, коллежид суралцагчид, малчдын даатгалд хамрагдах хүрээг өргөтгөх зорилгоор тэдний даатгалын хураамжийг тухайн сургуулийн захиргаа, харъяа баг, хорооны Засаг дарга даатгагчтай байгуулсан гэрээний үндсэн дээр цуглуулж, эрүүл мэндийн даатгалын санд оруулж байх, мөн даатгалын сангийн эх үүсвэр, зарцуулалтын талаарх заалтууд шинээр орлоо. 
Сумдын түргэн тусламжийн үйлчилгээнд зориулан 2000-2002 онд 104, 2003 онд 49 автомашиныг тус тус хуваарилан олгож, парк шинэчлэлтийг 41,4%-д хүргэснээр Засгийн газрын мөрийн хөтөлбөрт дэвшүүлсэн зорилтыг давуулан биелүүллээ. Эрүүл мэндийн суурь тусламж, үйлчилгээний зардалд  2000 онд 7.8 тэрбум, 2001 онд 10,1 тэрбум, 2002 онд 13.6 тэрбум, 2003 онд 14.0 тэрбум, 2004 онд 17,0 тэрбум төгрөг зарцуулахаар батлагдсаныг 1996-1999 оны дундажтай харьцуулахад  2,2 дахин нэмэгдсэн байна.

Хүн амын эмзэг хэсгийн хэрэгцээнд нийцсэн, хүмүүнлэг, ээлтэй тусламж, үйлчилгээг дэмжих талаар 

Монгол Улсын Засгийн газрын 2003 оны 12-р сарын 24-ний өдрийн 271 тоот тогтоолоор  “Ахмад настны эрүүл мэнд, нийгмийн хамгаалал” үндэсний хөтөлбөрийг 2008 он хүртэл үргэлжлүүлэхээр заасны дагуу хэрэгжүүлэх үйл ажиллагааны төлөвлөгөөг шинэчлэн боловсруулав. 

“Иргэний эрүүл мэндийн тухай, “Халамжийн тухай” хуулиудад хvн амын эмзэг xэсэгт xамрагдаx xvмvvсийг эрvvл мэндийн даатгалд заавал xамруулаx замаар тэдэнд vзvvлэx эрvvл мэндийн тусламж vйлчилгээг  үнэ төлбөргүй үзүүлэх эрх зүйн өөрчлөлт хийгдэж, өндөр настан, олон хүүхэдтэй өрх толгойлсон эх, насанд хүрээгүй хүүхдүүд, тахир дутуу иргэдийг эрүүл мэндийн даатгалд бүрэн хамруулахаар болов.

Санхүү, эдийн засгийн сайд, Эрүүл мэндийн сайдын хамтарсан 2003 оны «Төлбөргүй тусламж, үйлчилгээний тухай»  21/30 тоот тушаалаар «Төлбөргүй тусламж, үйлчилгээ үзүүлэх заавар», «Төлбөргүй тусламж, үйлчилгээний жагсаалт», «Төлбөргүй эм олгох журам» тус тус батлагдан хэрэгжиж байна. “Төлбөргүй эм олгох журам” хэрэгжсэнээр амбулатори, поликлиникээр үнэ төлбөргүй эмчлэх 12 өвчин, түүнд хэрэглэх эмийг үнэ төлбөргүй олгохоор боллоо. 


“Ядуу эх, хүүхдийн хоол тэжээлийн байдлыг сайжруулах JFPR 9005 Монгол” төслийн хүрээнд гурилыг эрдэс бодис, төмөр, амин дэмээр баяжуулах, баяжуулсан гурилын хэрэглээг 33 хувьд хүргэхээр ажиллаж байна.  "Норм хэмжээ, үзүүлэлт батлах тухай" Эрүүл мэндийн сайдын 2002 оны 194 дүгээр тушаалаар Асрамж халамжийн газар асруулагч, насанд хүрэгчдийн болон 2-16 настай асруулагч хүүхдийн хоногийн хүнсний бүтээгдэхүүний норм, үзүүлэлт, илчлэгийн хэмжээг тус тус баталж, 2003 оны 1 дүгээр сараас эхлэн мөрдөж байна. 

Нөхөн үржихүйн эрүүл мэндийн тусламж, үйлчилгээг сайжруулах талаар 

Засгийн газрын НҮЭМ-ийн Үндэсний хоёр дах шинэчилсэн хөтөлбөрийг Засгийн газрын 2001 оны 288 дугаар тогтоолоор, “Эхийн эндэгдлийг бууруулах стратеги төлөвлөгөө”-г Эрүүл мэндийн сайдын 2001 оны 39 тоот тушаалаар  батлан хэрэгжүүлж байна. 

Дээрх бодлого, хөтөлбөр, стратегийн хэрэгжилтэнд дэмжлэг болох НҮБ-ын Хүн амын сантай 2002-2004 онд хэрэгжих “НҮЭМ-ийн дэд хөтөлбөр”, НҮБ/ХАС-тай хамтран хэрэгжүүлэх “Улс орны 3 дахь хөтөлбөр”, ДЭМБ-тай “НҮЭМ”-ийн төсөл, НҮБ-ын Хүүхдийн сантай “Эсэн мэнд амаржихуй” төсөл, Германы техникийн хамтын ажиллагааны нийгэмлэгтэй “НҮЭМ-ийн салбарт дэмжлэг үзүүлэх” төслүүд амжилттай хэрэгжиж байна.  

Эх барихын тусламж, үйлчилгээний багаж, тоног төхөөрөмжөөр хангахад зарцуулсан хөрөнгө 1996-1999 оны дунджаар 182.3 сая төгрөг,  2000 онд 459.6 сая төгрөг байсан бол 2003 онд 844.6 сая төгрөг болж өссөн бөгөөд жирэмсний хүндрэл, эмэгтэйчүүдийн эмгэг, жирэмсэнтэй хавсарсан өвчтэй эхчүүдийг нэг дор бүрэн оношлох боломж бүрдлээ.

Жирэмслэлт төрөлтийн хүндрэлтэй хөдөө орон нутгаас ирсэн эмэгтэйчүүдэд зориулсан “Эхийн амрах байр”-ыг ЭНЭШТ-д байгуулж, Дархан-Уул, Орхон, нийслэлд 5, 10 аймгийн 44 суманд, нийт 49 эхийн амрах байрыг НҮБ-ын Хүн амын сан, Люксембургийн Засгийн газар, Германы техникийн хамтын ажиллагааны нийгэмлэгтэй хамтран хэрэгжүүлж буй төслийн хүрээнд тохижуулж, 20 гаруй сумын эмнэлгийг халуун устай болгож, эхчүүд амрахад тав тухтай орчинг бүрдүүллээ. Одоо улсын хэмжээнд 770 ор бүхий 318 эхийн амрах байр ажиллаж  байна. 

Манай улс хуримтлуулсан туршлага дээрээ тулгуурлан “Эх, хүүхдэд ээлтэй эмнэлэг”-ийн загвар бий болгохоор ДЭМБ-тай хамтран ажиллаж,  “Эхэд ээлтэй эмнэлэг”-ийн санаачилгыг Сэлэнгэ аймгийн Баруунбүрэн, Хүдэр, Зүүнхараа сумд, Архангай аймгийн Цэнхэр, Батцэнгэл сумууд туршин хэрэгжүүлж эхлээд байна.  

НҮЭМ, эсэн мэнд амаржихуйн чиглэлээр улсын хэмжээний эх барих эмэгтэйчүүдийн эмч, эх баригч бага эмч, сум, өрхийн эмч нарын 70.0 хувийг сүүлийн 3 жилд сургалт, семинарт хамрууллаа. Мөн “НҮЭМ-ийн клиникийн удирдамж” 4 боть, “Жирэмслэлт төрөлтийн хүндрэлийг удирдах арга барил”, “Өртөмтгий жирэмсэн, төрөлтийн үеийн тусламж үйлчилгээ”, “Эх барихын тусламж үйлчилгээ” номуудыг боловсруулж,  эмч нарын гарын авлага болгон ашиглаж байна.

Эдгээр арга хэмжээнүүдийг авч хэрэгжүүлснээр эхийн эндэгдэл 2003 онд 109,5 болж урьд жилийнхээсээ 14,1%-иар, сүүлийн 10 жилийн дунджаас 1,7 дахин буурлаа. 

УБИС, багш бэлтгэдэг коллежуудын сургалтын албан хөтөлбөрт НҮЭМ-ийн хичээлийг нэг кредит цаг болгон оруулах асуудлыг БСШУЯ- тай хамтран шийдвэрлэв. Эрүүл мэнд, Батлан хамгаалах, Хууль зүй, дотоод хэргийн сайд нарын хамтарсан 2003 оны 203/224/151 тоот тушаалаар Зэвсэгт хүчний байнгын бие бүрэлдэхүүн, хугацаат цэргийн албан хаагчдын албан сургалтад НҮЭМ-ийн хичээл заах хөтөлбөр батлагдан хэрэгжиж байна.  НҮБ-ын Хүн амын сангийн дэмжлэгтэйгээр Зэвсэгт хүчний жанжин штаб, анги нэгтгэлүүдэд НҮЭМ-ийн сургалтын иж бүрэн 10 гаруй танхим байгуулагдан үйл ажиллагаа явуулж байна. 


Нийслэл болон Архангай, Хөвсгөл аймагт ”Ирээдүйн босго” 8, нийслэл болон 13 аймагт “Итгэлтэй утас” 23 цэг өсвөр үеийнхэнд үйлчилгээ үзүүлж, ”Үерхэл” сонин улирал тутам 100.000 хувиар хэвлэгдэж байна. 

Хүүхдэд үзүүлэх эрүүл мэндийн тусламж, үйлчилгээний хүртээмж, чанарыг дээшлүүлэх

Засгийн газрын 2002 оны 245 дугаар тогтоолоор “Хүүхдийн хөгжил, хамгааллыг сайжруулах үндэсний хөтөлбөр” батлагдан хэрэгжиж байна. ЭМШУИС-ийн дэргэд хүүхдийн эмчийн дипломын дараах сургалтын тэнхимийг шинээр байгуулан 2003 оны 3 дугаар сарын 1-ээс сум, дүүргийн эмч нарыг мэргэжил олгох сургалтанд тасралтгүй хамруулах тогтолцоо бүрдлээ.  

"Нярайн нэн шаардлагатай тусламж" сэдэвт сургалт болон нярайн сэхээн амьдруулах төслийг 7 аймагт хэрэгжүүлж эхлээд байна. Ураг нярайн тусламж, үйлчилгээний стандарт боловсруулж, хэлэлцүүлэх шатандаа байна. 

Хүүхдийн өвчний цогц менежмент (ХӨЦМ) хөтөлбөрт 2000 онд 2 аймаг хамрагдаж байсан бол 2004 оны байдлаар нийслэл болон 15 аймагт хэрэгжиж байна. ХӨЦМ хөтөлбөрийг хэрэгжүүлэхэд НҮБ-ын Хүүхдийн сан, ДЭМБ, Дэлхийн зөн, Норвегийн тусламжийн байгууллагаас нийтдээ 770 000 ам. долларын санхүүжилт хийжээ. 

Хамт олонд суурилсан нийгмийн цогц үйлчилгээ (ХОСНЦҮ) төсөлд хамрагдсан 5 аймаг, Улаанбаатар хотын 2 дүүрэгт бага насны хүүхдийн хөгжлийн хяналтыг явуулж байна. 0-24 сартай хүүхдийн өсөлт, хоол тэжээлийн байдлын тандалтыг үндэсний хэмжээнд, 0-36 сартай хүүхдүүдэд ХОСНЦҮ төсөл хэрэгжиж байгаа аймагт  сар бүр явуулж тогтмолжсон байна.  2001 оноос хойш хүүхдийн хоол тэжээлийн байдал, өсөлтийн хяналтыг тогтмолжуулах зорилгоор НҮБ-ын Хүүхдийн Сангийн “Хоол тэжээл – эрүүл мэнд”, “ХӨЦМ”, “Зуд” төслүүдийн санхүүжилтээр 13 аймгийг 292 ширхэг цахилгаан жин, 292 ширхэг өндөр хэмжигч гудас, 15 аймаг, Улаанбаатар хотыг 935 ширхэг  татуургатай жин, 135 ширхэг өндөр хэмжигчээр хангав. 

Манай улс “Хүүхдийг эхийн сүүгээр хооллох” бодлого хэрэгжүүлж,  “Хүүхдэд Ээлтэй Эмнэлэг”-ийн үнэлгээг жил бүр явуулдаг бөгөөд 2000 оноос хойш ХЭЭ-ийн гэрчилгээг 20 эмнэлэг аваад байна.  

2003 оны 12 дугаар сард “Хүүхдийн хоол тэжээлийн үндэсний бага хурал”-ыг зохион байгуулав.  Нийгмийн эрүүл мэндийн талаар төрөөс баримтлах бодлого, үндэсний хөтөлбөрүүдийг хэрэгжүүлэхэд Засгийн газраас авч буй арга хэмжээ,  олон улсын болон төрийн бус байгууллагуудтай хамтран хэрэгжүүлж буй ажлын үр дүнг үнэлэх; хүн амын хоол тэжээлийн байдлын одоогийн үзүүлэлтүүдийг гаргаж, 1999 оныхтой харьцуулах; цаашид авч хэрэгжүүлэх үйл ажиллагаа, арга замыг  тодорхойлох  зорилгоор “Хүн амын хоол тэжээлийн үндэсний гуравдугаар судалгаа”-г НҮБ-ын Хүүхдийн сангийн санхүүгийн дэмжлэгтэйгээр (30 000 ам. доллар) 2004 оны 5-11 дүгээр сард явуулж  байна. 

Иоханнесбургийн тунхаглалын үзэл санааны дагуу 2003 оны дөрөвдүгээр сард  "Хүүхдийн эрүүл мэндэд ээлтэй орчинг бүрдүүлье" сэдэвт ажил амжилттай зохион байгуулагдлаа. 

“Хүүхэд, өсвөр үеийнхний эрэлт хэрэгцээнд нийцсэн эрүүл мэндийн ээлтэй тусламж, үйлчилгээний загвар”-ыг Эрүүл мэндийн сайдын тушаалаар батлаж, аймаг, дүүргүүдэд өсвөр үеийн эрүүл мэндийн кабинетуудыг байгуулахад 21 сая төгрөгийн сургалтын тоног төхөөрөмжийн хангалт хийгдээд байна. 

Манай оронд сүүлийн 10 жилийн дотор хүүхдийн эндэгдэл дунджаар 2 дахин, 2003 оныг өнгөрсөн онтой харьцуулбал, нялхсын эндэгдэл 24,4%-иар, 5 хүртэлх насны хүүхдийн эндэгдэл 20,7%-иар тус тус буурсан байна. 

Дархлаажуулалтын хамралтын хувийг нэмэгдүүлж, халдварт өвчнөөс сэргийлэх, бууруулах 

Эрүүл мэндийн яам халдварт өвчнөөс сэргийлэх, тэмцэх чиглэлээр "Дархлаажуулалт", "Сүрьеэ өвчинтэй тэмцэх", "ДОХ –той тэмцэх" хөтөлбөрүүдийг 1992-2002 онд амжилттай хэрэгжүүлсэн. Зургаан дэд хөтөлбөр бүхий “Халдварт өвчинтэй тэмцэх нэгдсэн хөтөлбөр”-ийг Засгийн газрын 2002 оны 6-р сарын 28–ны өдрийн 129 тоот тогтоолоор батлуулан хэрэгжүүлж байна. Эрүүл мэндийн Сайдын 2002 оны 8 сарын 15 өдрийн 202 тоот тушаалаар Халдварт өвчинтэй тэмцэх үндэсний хөтөлбөр (ХӨТҮХ)-ийг хэрэгжүүлэх 2002-2005 оны үйл ажиллагааны төлөвлөгөө, төсвийг батлан хэрэгжүүлэх ажлыг зохион байгуулсан. Хөтөлбөрийг хэрэгжүүлэхэд 2003 онд ДЭМБ-аас 14 мянган ам доллар, НҮБ-ын Хүүхдийн сангаас 25 мянган ам доллар, Засгийн газраас 20 сая төгрөг зарцуулснаас гадна халдварт өвчинтэй тэмцэн сэргийлэх талаар дараах төслүүд 2003 оноос эхлэн хэрэгжиж байна. Азийн хөгжлийн банкны тусламжаар “АЦХаХ болон шинэ, дахин сэргэж байгаа халдварт өвчинтэй тэмцэх үндэсний чадамжийг сайжруулах нь” 200 000 ам. долларын төсөл; Германы хөгжлийн хөтөлбөрийн тусламжаар “АЦХаХ-аас сэргийлж, хилийн эрүүл мэндийн хяналтыг бэхжүүлэх”  (250 000 евро) төсөл; ДОХ/Сүрьеэ/Хумхаатай тэмцэх Дэлхийн сангийн санхүүжилтээр "ХДХВ/ДОХ –оос сэргийлэх үйл ажиллагааг эрчимжүүлэх" 1.3 сая ам долларын төсөл, “Сүрьеэ  өвчинтэй тэмцэн сэргийлэх арга хэмжээг эрчимжүүлэх” 1.7 сая ам. долларын 2 жилийн хугацаатай төслүүдийг хэрэгжүүлж  байна. 

Цочмог сул саажилт болон тарилгатай халдварт өвчний тандалтанд 7 хоногийн мэдээллийн системийг нэвтрүүлж  ажилласнаар  2001 онд Монгол улс Халдварт саа /полиомиелит/ өвчнийг устгаснаа баталгаажуулсан орны нэг болж ДЭМБ-ын батламжийг хүлээн авлаа. Манай улсад нэг хүртэлх насны хүүхдэд заавал хийх дархлаажуулалтын хамралтыг 2003 оны байдлаар авч үзвэл:

сүрьеэгийн эсрэг вакцины хамралт 98.5% 

сахуу-хөхүүл ханиад-татран 97.6%

халдварт саа 97.6%, 

улаанбурхан 97.6%

В гепатит 97.6%-д тус тус хүрч, дархлаажуулалт хариуцсан эмнэлгийн нэгжүүдийн 98,0% нь хүйтэн хэлхээний тоног төхөөрөмжөөр бүрэн хангагдаж, хөтөлбөрийн зорилт амжилттай хэрэгжиж  байна.

ХДХВ/ДОХ/БЗДХ-ын тандалт, мэдээллийг сайжруулах зорилгоор идэвхтэй тандалтын шилдэг арга болох харуулдан тандалт, БЗДХ-аас сэргийлэх, эмчилгээ, үйлчилгээг сайжруулах зорилгоор хам шинжийн оношлоггоны аргууд амжилттай нэвтэрч байна. 

Эрүүл мэндийн статистикийн мэдээгээр 2003 онд бэлгийн замын 3 халдварын нийт 11683 тохиолдол бүртгэгдсэн нь нийт халдварт өвчний 43.4 хувийг эзэлж, БЗДХ-ын дотор трихомониаз 49.6 хувь, заг хүйтний халдвар 35.8 хувь, тэмбүү 14.6 хувийг эзэлж, трихомониазын өвчлөл өнгөрсөн оноос 12.7 промиллээр, заг хүйтний халдвар 2.7 промиллээр буурсан байна. 

Манай орны нэмжээнд бүртгэгдээд байгаа ХДХВ/ДОХ/той хүмүүст шаардлагатай эм, эмийн бодисыг Засгийн газрын хөрөнгөөр бүрэн ханган нийлүүлдэг байсан бол 2004 оноос эхлэн “ДОХ, Сүрьеэ, Хумхаатай тэмцэх” Глобаль сангийн дэмжлэгтэйгээр дээрх эмийн хангамжийн асуудлыг шийдвэрлэж байна. 

 “Сүрьеэтэй тэмцэх, сэргийлэх” дэд хөтөлбөрийг хэрэгжүүлэх зорилгоор  Монгол улсын Эрүүл мэнд, Батлан хамгаалах, Хууль зүй дотоод хэргийн сайдын хамтарсан “Сүрьеэтэй тэмцэх, сэргийлэх ажлыг эрчимжүүлэх тухай” 2002 оны 307/276/312 тоот тушаал, Эрүүл мэндийн сайдын “Сүрьеэтэй тэмцэх, сэргийлэх арга хэмжээг эрчимжүүлэх тухай” 2003 оны190 тоот тушаалыг батлан хэрэгжүүлж байна.  2003 оны байдлаар бүртгэгдсэн нийт халдварт өвчний дотор сүрьеэ 14 хувийг эзэлж, шинээр бүртгэгдсэн сүрьеэгийн тохиолдлын тоо 3772, уушгины халдвартай хэлбэрийн сүрьеэгийн тохиолдол 1541 байгаа нь урд оны мөн үетэй харьцуулахад шинэ тохиолдол 2.1 хувиар нэмэгдэж, халдвартай хэлбэрийн сүрьеэгийн тохиолдол 7.7 хувиар буурсан байна. Сүрьеэгийн оношийн баталгаажилт 67.5 хувь, эдгэрэлтийн түвшин 83 хувь байгаа нь  “Сүрьеэтэй тэмцэх, сэргийлэх” дэд хөтөлбөрийн 2003 оны зорилтонд хүрсэн байна. 

Малаас хүнд халдварладаг  өвчнүүдээс боом, бруцеллёзийн өвчлөл манай улсад сэргэх хандлагатай байгаа тул эдгээр өвчнүүдийн тархалтыг таслан зогсоохын тулд орон нутагт эрүүл мэнд, мал эмнэлгийн болон мэргэжлийн хяналтын албадтай хамтран ажиллаж, малыг вакцинжуулах, хүн малын эмч нарын сургалт семинарыг зохион байгуулж, "Малчдын эрүүл мэндийн асуудал" сэдвээр 8 удаагийн цуврал нэвтрүүлгийг ХХААЯ-тай хамтран хийсэн.  

Манай орны хувьд байгалийн голомтот шинэ халдварууд бүртгэгдэх болж байна. Сэлэнгэ аймгийн ой тайга бүхий зарим сумдад хачигт энцефалит, хачигт боррелиозын тохиолдол гарч, тархвар зүйн болон ийлдэс судлалын тандалт судалгаагаар насанд хүрсэн судлагдсан хүн амын 40 хүртэлх хувь эдгээр өвчний халдвар авсан байсан байна. Иймд 2004 оноос энэ халдварын асуудлыг тандан судлах, урьдчилан сэргийлэх ажлыг зохион байгуулах үүрэгтэй Байгалийн голомтот халдварт өвчинтэй тэмцэх газрыг Сэлэнгэ аймагт шинээр байгуулан ажиллуулж байна.  

Монгол улсад амьсгалын цочмог халтай хамшинж (АЦХаХ)-тэй өвчлөл гарч, гадаад орноос зөөвөрлөгдөн орж ирсэн 8 өвчлөл, тэдний гэр бүлийн 1 хүн, нийт 9 хүн АЦХаХ-ээр өвчилсөн бөгөөд уг өвчинтэй тэмцэх, сэргийлэх болон халдвар хамгааллын дэглэм сахиулах талаар шуурхай арга хэмжээ авч хэрэгжүүлсний үр дүнд  дэгдэлтийг зогсоож чадсан. АЦХаХ-ийн нэн шаардлагатай эм, эмнэлгийн хэрэгсэл, лабораторийн тоног төхөөрөмж оношлуур авахад Засгийн газраас 196 сая төгрөг, ДЭМБ-аас 10 сая гаруй төгрөгний, Японы Засгийн газраас 200 гаруй сая төгрөгний оношлогоо, эмчилгээ болон лабораторийн тоног төхөөрөмжийн тусламж үзүүлж, нийт 1 тэрбум төгрөг зарцуулсан байна. Азийн хөгжлийн банкны тусламжаар “АЦХаХ болон шинэ, дахин сэргэж байгаа халдварт өвчинтэй тэмцэх үндэсний чадамжийг сайжруулах нь” 200 000 ам долларын төслийг хэрэгжүүлж байна. 

ХӨТҮХ-ийг хэрэгжүүлэх 2002-2005 оны төлөвлөгөөнд 129 асуудал тусгагдсанаас  2003 оны байдлаар 35.6%  биелэгдэж, 40.3  % нь хэрэгжих шатандаа,  24.8 % нь хугацаа болоогүй байна.


Халдварт өвчинтэй тэмцэх үндэсний хөтөлбөрийн хүрээнд мэргэжил арга зүй, зохион байгуулалтын талаар авч хэрэгжүүлж байгаа арга хэмжээ, олон улсын байгууллагын дэмжлэг туслалцаа, эмч мэргэжилтнүүдийн идэвхтэй ажлын үр дүнд улсын хэмжээнд 2003 онд халдварт өвчний  26884 тохиолдол бүртгэгдсэн нь  өнгөрсөн оноос 10857 тохиолдол буюу 28,7%,  10000 хүн амд 44%о-р буурлаа.

Зүрх судас, хорт хавдрын өвчлөлийг эрт илрүүлэх, эмчлэх. 

Эрүүл мэндийн яам 1992- 2000 онд Зүрх судасны өвчинтэй тэмцэх хөтөлбөр боловсруулан хэрэгжүүлсэн бөгөөд II  дахь шатны хөтөлбөрийг 2001-2020 онд хэрэгжүүлж, аймаг, нийслэлд дэд хөтөлбөр гарган ажиллаж  байна. ДЭМБ-ын зөвлөмжийн дагуу “Цусны даралт ихдэх болон хэрэх өвчний эмнэл зүйн хяналтын удирдамж” боловсруулан гаргаж, өрхийн эмч нарын  үйл ажиллагаанд нэвтрүүллээ. 

Монгол улсын Засгийн газраас 1997  онд батлагдсан “Хорт хавдартай тэмцэх” үндэсний хөтөлбөрийг аймаг, нийслэлд хэрэгжүүлэх дэд хөтөлбөр боловсруулж, жил бүрийн ажлын төлөвлөгөөг Засаг даргын захирамжаар  батлан  хэрэгжүүлж  байна. 

Сум, өрхийн эмч нарын 63.2 хувь нь хавдар, түүний урьдал өвчнийг  илрүүлэх үзлэг хийх аргад, аймаг, дүүргийн нарийн мэргэжлийн эмч нарын 73.6 хувь нь хавдар, түүний урьдал өвчнийг илрүүлж, эмчлэх аргад суралцаад байна. 

Донорууд болон элэгний архаг үрэвсэл, халдварт гепатитаар өвдсөн хүмүүсийн 74.1 хувьд нь  В, С маркерын шинжилгээ хийж, вирус илэрсэн тохиолдлыг бүрэн хяналтандаа авч эмчилж байна. Түүнчлэн ходоод гэдэсний архаг үрэвсэл, шархлаа өвчнөөр өвдөж байсан болон хавдрын удамшилтай, эрсдэл өндөртэй хүмүүсийг хяналтанд  авч, шаардлагатай шинжилгээнд  хамруулж байна. 

Хөхний хавдрын экспресс шинжилгээ, умайн хүзүүний хавдрыг эрт илрүүлэх зорилгоор наалдацын шинжилгээ хийх, оношлогоо, эмчилгээ, давтан үзлэгийн бүртгэл-хяналтын зэрэг 10 гаруй шинэ арга, технологийг хавдрын оношлогоо, эмчилгээнд нэвтрүүлээд байна. 

Эрүүл мэндийн сайд, Санхүү, эдийн засгийн сайдын хамтарсан 2003 оны 21/30 дугаар тушаалын дагуу аймаг, нийслэлийн хэмжээнд хорт хавдрын III-IV үед үнэ төлбөргүй эм олгож байна. 

Хүн амыг чанарын баталгаатай, зайлшгүй шаардлагатай эм, биобэлдмэлээр хангах, эмийн зохистой хэрэглээг төлөвшүүлэх 

“Эмийн талаар төрөөс баримтлах бодлого”-ыг УИХ-ын 2002 оны 68 дугаар тогтоолоор батлуулан, хэрэгжилтийг зохион байгуулж байна. Засгийн газрын хэрэгжүүлэгч агентлаг Эмнэлгийн тусламжийг удирдах газарт Эмийн бодлогын хэрэгжилтийн асуудлыг хариуцсан Эм зүйн албыг шинээр бий болгож, аймгийн эрүүл мэндийн 16 газарт эмийн асуудал хариуцсан мэргэжилтэнтэй болов. Мөн клиникийн болон аймгийн нэгдсэн 30-аад эмнэлэгт эмэн эмчилгээний хороог байгуулж ажиллуулж байна. 

“Эмийн тухай хуульд нэмэлт, өөрчлөлт оруулах тухай” хуулийг УИХ-ын 2002-04-25-ны өдрийн чуулганаар хэлэлцэн баталсантай холбогдуулан “Мансууруулах, сэтгэц нөлөөт эмийн жагсаалт, нийлүүлж, худалдах журам”, "Өнчин эмийн жагсаалт”-ыг Эрүүл мэндийн сайдын тушаалаар,  “Зорчигчийн хувийн хэрэглээний эмийг улсын хилээр нэвтрүүлэх журам”-ыг Гаалийн ерөнхий газрын даргын тушаалаар тус тус батлан гаргаж, “ЭМД-ын сангаас үнийг нь нөхөн төлөх зайлшгүй шаардлагатай эм /ЗШЭ/-ийн жагсаалт, уг эмийн үнийн даатгалын сангаас олгох хувь хэмжээг батлан гаргав. 

“Төрийн болон орон нутгийн өмчийн хөрөнгөөр худалдан авах бараа, ажил, үйлчилгээний гүйцэтгэгч сонгох журмын тухай” Монгол улсын хуулийн дагуу “Эм, эмнэлгийн хэрэгсэл худалдан авах ажиллагааны заавар”, “Зайлшгүй шаардлагатай эмийн багц”-ыг Санхүү эдийн засгийн сайд, Эрүүл мэндийн сайдын хамтарсан тушаалаар батлуулан мөрдүүлсний дүнд эмнэлгүүд шаардлагатай эм, эмнэлгийн хэрэгслийг сонгон шалгаруулалтаар нийлүүлдэг журамд шилжлээ.

“Мансууруулах эм, сэтгэцэд нөлөөт бодисын эргэлтэд хяналт тавих тухай хуулийг хэрэгжүүлэх зарим арга хэмжээний тухай" Засгийн газрын 2003 оны 196 дугаар тогтоолоор “Шинжилгээ судалгааны зорилгоор ашиглах мансууруулах эм, сэтгэцэд нөлөөт бодис, тэдгээрийг ашиглах байгууллагын жагсаалт, ашиглах журам”, “Мансууруулах эм, сэтгэцэд нөлөөт бодис, тэдгээрийн түүхий эд болон бэлтгэх зориулалтын тоног төхөөрөмжийг хадгалах, устгах журам”-ыг батлан мөрдүүлэв. 

Эмийн зохистой хэрэглээг төлөвшүүлэх зорилгоор “Эмийн сангийн бүтэц, үйл ажиллагааны тухай” Монгол улсын стандартыг батлан хэрэгжүүлж байна. Мөн эм ханган нийлүүлэх байгууллагын болон эм үйлдвэрлэлийн үйл ажиллагаанд  баримтлах Монгол улсын стандартын төслийг боловсруулж байна. 

Хүнсний хангамж, аюулгүй байдал, хоол тэжээлийн байдлыг сайжруулах

Бодлогын хүрээнд хүн амын хоол тэжээлийн байдлыг сайжруулах, монгол хүн амьдралынхаа туршид тэжээллэг чанар бүхий аюулгүй, экологийн цэвэр хоол, хүнсээр хангагдах, зөв хэрэглэх нөхцлийг бүрдүүлэх зорилгоор тодорхой ажлууд хийгдэж байна. 

Засгийн газрын 2001 оны 242 тоот тогтоолоор “Хүнсний хангамж, аюулгүй байдал, хоол тэжээл” үндэсний хөтөлбөр, 2002 оны 84 дүгээр тогтоолоор “ИДЭ-тэй тэмцэх” үндэсний шинэчилсэн хөтөлбөр тус тус  батлагдаж, 2002 оноос ” “Амьтан, ургамал, тэдгээрийн гаралтай түүхий эд бүтээгдэхүүнийг улсын хилээр нэвтрүүлэх үеийн хорио цээрийн хяналтын тухай”, 2003 оноос “Давс иоджуулж, иод дутлаас сэргийлэх тухай” хуулиуд,  мөн “Бага насны хүүхдийг төмөр дутлын цус багадалтаас сэргийлэх стратеги” хэрэгжиж эхэллээ. 
Үндэсний хэмжээнд хүнсний чиглэлийн хөтөлбөрүүдийн хэрэгжилтийг зохицуулах салбар дундын хороог ХХААЯ, ЭМЯ толгойлон холбогдох төрийн болон төрийн бус байгууллагатай нягт хамтран ажиллаж байна.  

Хүнсний бүтээгдэхүүний үйлдвэрлэл, худалдаа, экспорт, импортын мэдээллийн тогтолцоог боловсронгуй  болгох  эхлэл тавигдаж, бараа, бүтээгдэхүүний жагсаалтыг шинэчилж, чанарын батлагаажуулалтад заавал хамрагдах, биологийн идэвхит хүнсний нэмэлт бүтээгдэхүүнд эрүүл ахуйн үнэлгээ хийж, улсын бүртгэлд авч, хянах нөхцөл бүрдлээ.  

ХХААЯ, ЭМЯ хамтран “Хүнсний бүтээгдэхүүн импортлогчдын үндэсний зөвлөлгөөн”-ийг 2002 оны 5 дугаар сард анх удаа, “Хүнсний хангамж, аюулгүй байдал” зөвлөлгөөнийг баруун, төв, зүүн бүсүүдэд зохион байгууллаа. 

ДЭМБ-ын дэмжлэгтэйгээр 2003 онд “Монгол улс дахь хүнсний аюулгүй байдал, хэтийн төлөв” судалгааг хийв.   

Эгзэгтэй цэгийн хяналтын тогтолцоог (ХАССП) нэвтрүүлэх талаар хүнсний үйлдвэрийн эзэд, шийдвэр гаргачдад зориулсан сургалтуудыг зохион байгуулж, энэ тогтолцоог хүнсний үйлдвэрлэл, үйлчилгээнд нэвтрүүлэх бэлтгэл ажил хийгдэж байна. Дэлхийн эрүүл  мэндийн байгууллага, Дэлхийн хүнс, хөдөө аж ахуйн байгууллагын хамтарсан Хүнсний хууль эрх зүйн хорооноос гаргасан  “Хүнсний хууль эрх зүй - Эрүүл ахуйн суурь гарын авлага”, Хүнсний эрүүл ахуйн ерөнхий зарчмыг хэрэгжүүлэх олон улсын зөвлөмж хууль” эх хэлнээ орчуулж, хэвлүүлэн хүнсний салбарт ашиглаж байна. 

Өнөөдөр манай улсын хүнсний бүтээгдэхүүний үндэсний нийт стандартын  40 хувь нь  олон улсын стандартын түвшинд хүрээд байна.  ДХХААБ, ДЭМБ-ын хамтарсан “Хүнсний хууль эрх зүйн хороо”-той (ХХЭЗХ) Монгол улсын хамтын ажиллагааг сэргээж, тус хороотой хамтран ажиллах бүтцийг “Хүнсний салбаруудын хөтөлбөрүүдийг зохицуулах үндэсний хороо”-ны дэргэд байгуулаад байна. 

Уг хөтөлбөрүүдийг хэрэгжүүлэхэд сүүлийн 2 жилд ДЭМБ (40 мян. ам.доллар), НҮБ-ын Хүүхдийн Сан (180 сая төгрөг),  Азийн хөгжлийн банкны “Ядуу эх, хүүхдийн хоол тэжээлийн байдлыг сайжруулах” төсөл (92 сая төгрөг) санхүүгийн туслалцаа үзүүлсэн. 

ХОЁР.ЭРҮҮЛ МЭНДИЙН БОЛОВСРОЛ, ЗАН ҮЙЛИЙН ТӨЛӨВШИЛ

Хүн амын эрүүл мэндийн боловсролыг дээшлүүлэх, эрүүл мэндийг дэмжигч байгууллага, хамт олон болох 

Эрүүл аж төрөх зан үйлийг төлөвшүүлэхэд чиглэсэн мэдээлэл, сургалт, сурталчилгааг (МСС) эрчимжүүлэх зорилгоор Монгол улсын засгийн газраас 2001 онд батлан гаргасан 224 дүгээр тогтоолыг хэрэгжүүлэн улсын хэмжээнд нийгмийн эрүүл мэндийн 30 гаруй сэдвийн хүрээнд МСС-ны компанит ажлыг эрүүл мэнд, хэвлэл мэдээллийн төдийгүй бусад төрийн болон төрийн бус байгууллагуудтай хамтран зохион байгуулж, нэгдсэн арга зүйгээр хангаж ажиллав. 

Засгийн газрын 224 дүгээр тогтоолыг хэрэгжүүлэх зорилгоор “Тогтоол хэрэгжүүлэх арга хэмжээний тухай” Эрүүл мэндийн  сайдын 2002 оны 7 дугаар тушаал гарган МСС-ны ажлыг зохицуулах комиссыг олон салбарын мэргэжилтнүүдийг оролцуулан байгуулж, МСС-ны ажлыг толгойлон зохион байгуулах мэргэжлийн болон хамтран ажиллах байгууллага, төсөл, хөтөлбөр, холбогдох бусад яам, газрын нэрс, тэдгээрийн үйл ажиллагааны журам, эрүүл мэндийн МСС хариуцсан мэргэжилтний ажлын байрны үлгэрчилсэн тодорхойлолт, “Эрүүл мэндийн МСС-ны стратеги,  МСС-ны материал түгээх журам” (Эрүүл мэндийн сайдын 2002 оны тушаал №311) гарган  мөрдүүлсэн нь хүн амд эрүүл аж төрөх зан үйлийг төлөвшүүлэх мэдээлэл, сургалт, сурталчилгааны (МСС)-ын ажлын чанар, үр нөлөө, хүртээмжийг сайжруулах ач холбогдолтой болж байна. 

Хүн амын эрүүл мэндийн боловсрол, анагаах ухааны чиглэлээр Үндэсний хөтөлбөрүүдэд дэвшүүлсэн зорилтыг хэрэгжүүлэх дунд хугацааны стратеги, 2003-2006 онд хэрэгжүүлэх үйл ажиллагааны төлөвлөгөөг  Боловсрол, соёл, шинжлэх ухааны сайд, Эрүүл мэндийн сайдын хамтарсан 188/ 143 тоот  тушаалаар батлан мөрдүүлж байна. 

БСШУЯ-тай хамтран ЕБС-ийн сургалтын стандартыг хянан үзэж бага, дунд боловсролын сургалтын стандарт,  хөтөлбөрт амьдрах ухааны үндсэн элементүүдийг тусгаж, түүнийг хэрэгжүүлэх удирдамж гарын авлага бэлтгэн сургуулиудад түзгээн хэрэгжүүлж эхлээд байна. Эрүүл мэндийн боловсролын  стандартад нийцүүлэн  1-4-р ангийн сурагчдын “Эрүүл мэндийн боловсрол” хичээлийн сурах бичгийг  боловсруулж, сургалтанд ашиглаж байна. 

Хүн амд эрүүл мэндийн боловсрол эзэмшүүлэх сургалт сурталчилгаанд баримталбал зохих  “Албан  бус сургалтын гарын авлага, хөтөлбөр” боловсруулан мөрдүүлж эхлээд   байна. 2003 онд улсын хэмжээнд сургалт сурталчилгаанд хамрагдсан хүмүүсээс авсан судалгаанд 128217 хүн хамруулсны  84360  хүн буюу 65.8% нь мэдлэг, 42479 хүн буюу 33.1% нь хандлага, 29577 хүн буюу 23% дадалтай болсон үр дүн гарчээ. 

“Эрүүл мэндийг дэмжигч байгууллага” (ЭМДБ) шалгаруулах болзол, журам”-ыг Эрүүл Мэндийн сайдын 2002 оны 176 тоот тушаалаар батлан мөрдөж байна. ДЭМБ-ын санхүүжилтээр “Эрүүл сум” гарын авлагыг орчуулж, хэвлүүлэн нийт сумдад тарааснаас гадна сумын засаг дарга, нийслэлийн  дүүрэг, хорооны дарга нарыг арга зүйн сургалтанд хамрууллаа.  Улсын хэмжээнд “Эрүүл мэндийг дэмжигч загвар сум” шалгаруулах болзолт уралдааныг зарлан дүгнэв. Уралдаанд нийт 50 гаруй сум оролцон Хөвсгөл аймгийн Тариалан, Дундговь аймгийн Дэлгэрцогт, Өмнөговь аймгийн Цогтцэций сумд эхний гурван байранд шалгарав. 

Олон нийтийг хамарсан эрүүл мэндийн МСС явуулах ажилд аймаг, нийслэлийн Засаг даргын тамгын газар, Боловсрол, соёлын төв, Цагдаагийн хэлтэс, хөдөлмөр зохицуулалтын алба, Ахмадын холбоо, залуучууд, эмэгтэйчүүд, улаан загалмайн байгууллагууд зэрэг төрийн болон төрийн бус байгууллагууд оролцох болсны дээр аж ахуйн нэгж, байгууллагаас санаачилан олон нийтийн дунд болон ажиллагсдынхаа дунд эрүүл мэндийн МСС-г явуулдаг боллоо.  

Эдгээр арга хэмжээний үр дүнд манай улсад ”Эрүүл мэндийг дэмжигч” сум, дүүрэг-203, сургууль 205, байгууллага 597, эмнэлэг-107 буюу нийт 1112 байгууллага, хамт олон байна.  

Монгол улсын Засгийн газраас 2004 оныг “Гэр бүлийн хөгжлийг дэмжих жил” болгон зарлаж, өрх гэрт зориулсан МСС ажлыг явуулж байна.  

Нийтийн биеийн тамир, спортыг хөгжүүлэх, хүн амын бие бялдрыг чийрэгжүүлэх 

Хүн амын бие бялдрыг чийрэгжүүлэх үндэсний хөтөлбөрийг Засгийн газрын 2002 оны 139 тоот тогтоолоор батлан, аймгуудад “Хүн амын бие бялдрыг чийрэгжүүлэх дэд хөтөлбөр”-ийг боловсруулан хэрэгжүүлж байна. 

УИХ-ын зарим гишүүдийн санаачилгаар Биеийн тамир, спортын тухай хуулийн төслийг боловсруулж, УИХ-ын 2003 оны намрын чуулганаар батлуулан хууль хэрэгжүүлж байна. Уг хуулийг хэрэгжүүлэх ажлын хүрээнд  Засгийн газрын 2003 оны 12 дугаар сарын 24-ний өдрийн 270 тоот тогтоолоор Засгийн газрын хэрэгжүүлэгч агентлаг “Биеийн тамир, спортын улсын хороо”-г байгуулж, Эрүүл мэндийн сайдын 2003 оны 310 дугаар тушаалаар хорооны бүтэц, зохион байгуулалт, үйл ажиллагааны стратегийг батлан мөрдүүлэв. 

Үндэсний хөтөлбөрийг хэрэгжүүлэх ажлын хүрээнд улсын хэмжээнд аймаг, нийслэлийн ерөнхий боловсролын сургуулийн биеийн тамирын багш нарын анхдугаар чуулга уулзалтыг зохион байгууллаа.

Оюутан залуучуудын спортын “Универсиад” их наадмыг спортын үндсэн 7 төрлөөр 2001 онд зохион байгуулж, хот хөдөөгийн 50 их, дээд сургууль, коллежийн 15000 оюутан сурагч хамрагдав. 

Засгийн газрын 2002 оны “Үндэсний спортын 2 дугаар их наадмыг зохион байгуулах тухай” 270 дугаар тогтоолын дагуу их наадмыг ард түмний дунд уламжлал болсон спортын төрөл, тоглоом, наадгайн төрлөөр 3 үе шаттай зохион байгуулж, 24 байгууллагын 600 гаруй мянган хүн хамрагдсан байна. 

 “Хүүхдийн  биеийн тамир спортын наадам зохион байгуулах тухай” Засгийн газрын 2002 оны 213 дугаар тогтоолын дагуу 2003 онд спортын 16 төрлийн уралдаан тэмцээн явагдаж, 400 гаруй байгууллагын 13000 гаруй хүүхэд хамрагдав. Нэгдсэн дүнг гаргаж спортод онцгой авъяастай хүүхдийн судалгаа гарган мэдээллийн санг үүсгэж, одоогоор 47 хүүхдийг бүртгээд  байна. 

2003 онд “Бүх ард түмний XI спартикиад”-ыг зохион байгуулсан бөгөөд  олимпийн наадамд бэлтгэх шигшээ багийг амжилт гаргах боломжтой 6 төрлөөр байгуулан, параолимпийн наадамд амжилт гаргах боломжтой буудлага, марафон гүйлтийн тамирчдыг хамруулахаар шийдвэрлэв. 

Биеийн тамир, спортын материаллаг баазыг бэхжүүлж, 2001 онд 116.9 сая, 2002 онд 295.7 сая, 2003 онд 224.8 сая төгрөгийг спортын арга хэмжээнд зарцуулсан байна. 

ГУРАВ. ОРЧНЫ ЭРҮҮЛ МЭНД

Усны салбарын эрх зүйн орчныг боловсронгуй болгоход холбогдох салбартай хамтран ажиллаж, тодорхой үр дүнд хүрч байна. Тухайлбал,  “Усны үндэсний хөтөлбөр”-ийг хэрэгжүүлэх хоёрдахь шатны төлөвлөгөө, “Усны тухай хуулийн шинэчилсэн найруулга”, “Усны шинэтгэл-21” үйл ажиллагааны чиглэлд эрүүл мэндийн холбогдолтой заалтуудыг тусгаж, арга хэмжээг төлөвлөн ажиллаж байна.

Засгийн газрын “Хог хаягдлын менежментийг боловсронгуй болгох зарим арга хэмжээний тухай” 2001 оны 256, “Аюултай  хог хаягдлыг цуглуулах, тээвэрлэх, дарж устгах тухай” 2002 оны 135 дугаар тогтоол, Байгаль орчны сайд, Эрүүл мэндийн сайдын хамтарсан “Химийн бодисыг аюултай шинж чанараар нь ангилсан жагсаалт”, “Химийн бодисыг хүн, амьтны бие махбодид үзүүлэх сонгомол сөрөг нөлөөллөөр нь ангилсан жагсаалт”, ”Зарим аюултай химийн бодис, пестицидийг олон улсын хэмжээнд худалдаалахад урьдчилан мэдээлж байх тухай Роттердамын конвенцийн хяналтанд орсон химийн бодисууд”, “Удаан задардаг органик бохирдуулагч бодисын тухай Стокгольмын конвенцийн хяналтанд орсон бодисууд”-ын жагсаалтыг  2002 оны 63/89 тоот тушаал, “Эрүүл мэндийн байгууллагын хог хаягдлын менежментийг сайжруулах тухай” 2002 оны 249/201, “Химийн бодисын хаягдлыг байгаль орчинд халгүйгээр цуглуулах, тээвэрлэх, дарж устгах  технологийн заавар” 2003 оны 126/171 тоот тушаалууд гарч,  ахуйн болон аюултай хог хаягдлын менежментийн эрх зүйн орчин, салбар дундын хамтын ажиллагаа сайжирч байна.  

ДЭМБ-ын дэмжлэгтэйгээр гүйцэтгэсэн Улаанбаатар, Дархан хотуудын хог хаягдлын бүтэц, хэмжээ, хогны зах зээлийн судалгаанд үндэслэн “Үйлдвэрийн болон ахуйн хог хаягдлын тухай” хууль 2003 оны 11 дүгээр сард  батлагдан хэрэгжиж эхэллээ.  

ДЭМБ, ЭМЯ-ны мэргэжил арга зүйн дэмжлэгтэйгээр Улаанбаатар, Дархан, Эрдэнэт, Мандалговь хотууд “Эрүүл хот” хөтөлбөрийг Иргэдийн төлөөлөгчдийн хурлаар батлан хэрэгжүүлж байгаа бөгөөд Улаанбаатар хот 2003 оны 10 дугаар сард байгуулагдсан Номхон далайн баруун бүсийн “Эрүүл хотуудын холбоо”-ны удирдах зөвлөлийн гишүүн боллоо. 

 
Орчны эрүүл мэндийн нөлөөллийн үнэлгээний үндэсний чадавхийг бэхжүүлж, “Улаанбаатар хотын агаар, усны бохирдлын хүний эрүүл мэндэд үзүүлэх нөлөөллийн үнэлгээ”, “Ундны усны хүнцлийн агууламжийн түвшин тогтоох үндэсний судалгаа” зэрэг 13 судалгаа, шинжилгээний ажлуудыг хийж, эрсдэлт хүчин зүйлээс сэргийлэх үндэслэл, арга хэмжээний зөвлөмжүүдийг боловсруулж, судалгааны дүнг шийдвэр гаргачдад хүргэх ажлыг зохион байгуулж байна.  

ЭМЯ, ДЭМБ-ын хэрэгжүүлж буй “Орчны эрүүл мэнд” төслийн хүрээнд Нийслэлийн хөрөнгө оруулалтын газраар дамжуулан 2001-2002 онд Хан-Уул, Чингэлтэй дүүргийн 3 хороонд ус түгээх байр байгуулж, 21 сая төгрөг зарцуулав. 

Улаанбаатар хот, 21 аймгийн 230 булаг шандыг судлаж, нийт 29 булгийг сонгон тохижуулах ДЭМБ, AGFUND-ийн 100 гаруй мянган ам.долларын санхүүжилт бүхий “Эрүүл булаг” төсөл “Дэлхийн усны өдөр” (2004 оны 3 дугаар 22)  үйл ажиллагаагаа эхэллээ. 

ДӨРӨВ. НИЙГМИЙН ЭРҮҮЛ МЭНДИЙН УДИРДЛАГА, ЗОХИОН БАЙГУУЛАЛТ

Нийгмийн эрүүл мэндийн үйл ажиллагааны удирдлага зохион байгуулалтын эрх зүйн орчныг боловсронгуй болгохоор Монгол улсын засгийн газрын 2002 оны 149 дүгээр тогтоолоор үндэсний түвшинд Нийгмийн Эрүүл Мэндийн Зөвлөл, яамдын түвшинд Нийгмийн Эрүүл мэндийн мэргэжлийн зөвлөл, нийслэл, бүх аймагт Нийгмийн эрүүл мэндийн салбар зөвлөл байгуулагдан үйл ажиллагаа нь тогтворжлоо.  

Нийгмийн эрүүл мэндийн үндэсний хөтөлбөрүүдийг хэрэгжүүлэхэд орон нутагт салбар дундын оролцоо, түншлэлийг сайжруулах зорилгоор 2003 онд Улаанбаатар хот, Дархан-Уул, Ховд, Дорнод, Өвөрхангай аймгуудад таван бүсийн чуулга уулзалтыг зохион байгууллаа. Эдгээрт нийт 21 аймгийн НЭМ-ийн салбар зөвлөл, эрүүл мэнд, боловсрол соёл, хууль зүй, биеийн тамир, спорт, хэрэглэгч, ТББ, хувийн хэвшил, хоршоологчдын төлөөлөл болох 600 орчим хүн оролцож, энэхүү үйл ажиллагаанд олон улсын 5 байгууллагаас 30 гаруй сая төгрөгийн санхүүгийн дэмжлэг үзүүллээ. Уулзалтаар бүс нутгийн нийгмийн эрүүл мэндийн тулгамдсан асуудлыг тодорхойлж, шийдвэрлэх арга замын талаар зөвлөмж боловсруулав. НЭМҮЗ болон ЭМЯ-ны мэргэжлийн зөвлөлөөс зөвлөмжийн хэрэгжилтийн байдалтай нийслэл хот, бүх аймагт танилцах, үнэлгээ өгөх ажил энэ 4-5 дугаар саруудад явагдаж байна. 

НЭМҮЗ-өөс “ДОХ, БЗХӨ-тэй тэмцэх үндэсний стратеги”, “Эхийн эндэгдлийг бууруулах стратеги”-ийг баталж,  ”Хүнсний хангамж, аюулгүй байдал, хоол тэжээл” үндэсний хөтөлбөрийн хэрэгжилтийн байдал”, ”Агаар, ус, хөрсний бохирдолтыг бууруулах хариуцлагын тогтолцоог өндөржүүлэх” зэрэг асуудлуудыг хэлэлцэж, Хэнтий, Хөвсгөл аймгийн Нийгмийн эрүүл мэндийн салбар зөвлөлийн үйл ажиллагаанд үнэлгээ дүгнэлт өглөө. 

Нийгмийн эрүүл мэндийн чиглэлээр хэрэгжиж буй хөтөлбөр, төслүүдийн уялдааг сайжруулах ажлын хүрээнд “Халдварт өвчинтэй тэмцэх нэгдсэн хөтөлбөр”-ийг батлуулсан бөгөөд ДЭМБ-ын “Халдварт бус өвчин“ төслийн шугамаар Халдварт бус өвчнөөс сэргийлэх, хяналт тавих нэгдсэн хөтөлбөр боловсрогдох шатандаа, мөн “Орчны эрүүл мэндийн үндэсний хөтөлбөр”-ийг боловсруулах асуудал НЭМҮЗ-ийн 2004 оны ажлын төлөвлөгөөнд орсон.

ЭМЯ, Эмнэлгийн тусламжийг удирдах газраас нийслэл, бүх аймгийн Эрүүл мэндийн газрын удирдах ажилтнуудад “Эрүүл мэндийн удирдлага” мэргэжил олгох гурван сарын сургалтыг 2003 онд зохион байгуулав. 

Улсын Их Хурлаас 1993 онд батлагдсан “Тамхины хор хөнөөлтэй тэмцэх  тухай хууль”  хэрэгжиж эхэлснээс хойш арваад жилийн хугацаанд тамхитай холбоотой асуудлаар гадаад, дотоод нөхцөл байдал ихээхэн өөрчлөгдсөн тул Монгол улсын Засгийн газраас  ДЭМБ-ын “Тамхины хяналтын суурь конвенц”- ийн  ерөнхий зарчим,  арга хэмжээг өөрийн орны нөхцөл байдалтай уялдуулан “Тамхины хор хөнөөлтэй тэмцэх тухай хууль”-ийг шинэчлэн боловсруулж  2002 оны 11 дүгээр сард УИХ-д өргөн бариад байна.  Энэ хаврын чуулганаар хэлэлцэн нааштай шийдвэрлэнэ гэж  найдаж байна.

Хүний нөөц, санхүү, мэдээллийн удирдлагын чадамжийг бэхжүүлэх зорилгоор 2002 онд ЭМШУИС-ийн бүтцэд Нийгмийн эрүүл мэндийн сургууль, Нийгмийн эрүүл мэндийн хүрээлэнгийн бүтцэд энэ  чиглэлээр төгсөлтийн дараах сургалтын төв байгуулагдан үйл ажиллагаа явуулж байна.  Монголын нээлттэй нийгмийн хүрээлэнгийн санхүүжилтээр Нийгмийн эрүүл мэндийн сургуульд “Нийгмийн эрүүл мэндийн мастерийн хөтөлбөрийг боловсронгуй болгох нь” төсөл, НЭМХ-д “Тархвар зүй, биостатистикийн сургалт”-ын хөтөлбөр амжилттай хэрэгжиж, хүний нөөц, материаллаг бааз бэхжиж байна. 

Нийгмийн эрүүл мэндийн чиглэлээр мэргэжлийн ахлах, тэргүүлэх зэрэг олгох шалгалтын сорил, түлхүүр боловсруулан хэвлэж, сургалтанд  ашиглагдаж байна.   

Нийгмийн эрүүл мэндийн лабораторийг үе шаттайгаар байгуулж, чадамжийг нь дээшлүүлнэ. 

НЭМХ-ийн бүтэц, үйл ажиллагааны стратеги, дүрмийг 2002 онд  Эрүүл мэндийн сайдын тушаалын дагуу шинэчлэн баталж, эрүүл зүйн хими, биохими, нян судлал, хоол хүнс, атом шингээлтийн спекторанализ, эсийн өсгөвөр, полиомиелитийн зэрэг нэгжтэйгээр Нийгмийн эрүүл мэндийн нэгдсэн лавлагаа лабораторийг байгуулсан.  

Тус лабораторийн бүтцэд “Иод дутлын эмгэгийг хянах үндэсний лавлагаа лаборатори” Японы хамтын ажиллагааны төслийн 58 мянган ам. долларын санхүүжилтээр 1999 онд байгуулагдан 2003 оноос Америкийн халдварын бус өвчнийг хянах төвөөс явуулдаг “Лабораториудын олон улсын чанарын гадаад хяналт”-ын хөтөлбөрт оролцож эхэлсэн. Энэ лаборатори нь хүнсний давс, шээсэнд йод, нярайн цусанд бамбайн идэвхжүүлэгч даавар тодорхойлох шинжилгээг хийдэг.  

 

“Полиомиелитийн үндэсний лавлагаа лаборатори” нь үндэсний лабораториудыг итгэмжлэх ДЭМБ-ын шалгуур үзүүлэлтүүд болон цочмог сул саажилтын тандалтын үзүүлэлтүүдийг 90-ээс дээш хувиар, мэргэжлийн хяналтын тестийг 100 хувиар амжилттай биелүүлэн үйл ажиллагаа нь тогтмолжиж байна. 

Дэлхийн эрүүл мэндийн байгууллагын “Орчин эрүүл мэнд” төслийн хүрээнд 2003 онд 30 гаруй мянган ам. долларын  өртөг бүхий хими, нян судлалын шинжилгээний эм, урвалж тоног төхөөрөмж, бичил орчны агаарын шинжилгээний багажийг НЭМХ-ийн лавлагаа лабораторид, 44  орчим сая төгрөгийн өртөг бүхий зөөврийн нян судлалын 15 лаборатори, химийн 4 лаборатори, 15 кондукторметрийг аймгуудын Эрүүл мэндийн газруудад  хуваарилан  орон нутагт ундны усанд шинжилгээ хийх нөхцлийг бүрдүүллээ. 

Цаашид халдварт болон халдварт бус өвчнийг хянах, тандах нийгмийн эрүүл мэндийн лабораторийн сүлжээг өргөжүүлж, бүс, аймагт байгуулж, бэхжүүлэх, шаардлагатай байна.  

Зонхилон тохиолдох өвчин, эмгэгээс сэргийлэх, эрүүл мэндийн анхан шатны байгууллагын үйл ажиллагааг эрүүл мэндийг дэмжихэд чиглүүлэх 


Осол гэмтлийг бууруулах, сэргийлэх зорилгоор ДЭМБ-ын дэмжлэгтэйгээр “Монгол тохиолдож буй осол гэмтлийн байдалд баримт мэдээллийн дүн шинжилгээ”-г Гэмтэл согогийг сэргээн засах клиникийн эмнэлэг, НЭМХ-тэй хамтран хийсний үндсэн дээр тус эмнэлгийн бүтцэд ”Осол гэмтлийн мэдээлэл, судалгаа, сэргийлэлтийн нэгж” байгуулагдан үйл ажиллагаагаа эхлэв. 

Эм, ахуйн ба үйлдвэрлэлийн зориулалттай химийн бодис, бүтээгдэхүүнийг хэрэглэх явцад үүсэх хурц болон архаг хордлогоос урьдчилан сэргийлэх, хүн ам, үйлдвэрлэл, үйлчилгээ эрхэлдэг аж ахуйн нэгж, байгууллагууд, эмч, эмнэлгийн ажилтнуудыг бодит мэлээллээр хангах зорилгоор Эмнэлгийн тусламжийг удирдах газрын материаллаг баазыг түшиглэн “Эм, химийн бодисын хордлогын мэдээллийн төв”-ийг Эрүүл мэндийн сайдын 2003 оны 211 тоот тушаалаар ДЭМБ-ын санхүүгийн дэмжлэгтэй байгуулан ажиллаж байна. ДЭМБ-аас тус төвд эхний ээлжинд үйл ажиллагаа явуулахад нэн шаардлагатай 10 мянган ам. долларын тоног төхөөрөмж нийлүүлсэн бөгөөд химийн мэдээллийн олон улсын 3 программыг суурилуулж, үндэсний сүлжээг бий болгох ажил хийгдэж байна.  Тухайлбал, зайлшгүй шаардлагатай эм, онцгой хортой химийн бодсиын талаарх мэдээллийн санг монгол дээр хийх ажил эхлэлийн шатанд явагдаж байна. Тус төвөөс “Эм, хими, цацраг, нянгийн хордлогын тохиолдлыг бүртгэн мэдээлэх үйл ажиллагааг зохицуулах журам”-ын төслийг боловсруулж байна.

Зонхилон тохиолдох  зүрх судасны өвчний оношлогоо, эмчилгээ, урьдчилан сэргийлэх талаар олон нийтэд зориулсан МСС-г эрчимжүүлэх,  сум, өрхийн эмнэлгийн үйлчилгээг өргөжүүлэх, арга зүйн удирдлагаар хангаж ажиллах лавлагаа төв байгуулах зорилгын үүднээс “Мянганы  сорилтын сан“-гийн шугамаар санхүүжүүлэх  “Зүрх судасны өвчний эмчилгээ, үйлчилгээний төв”–ийн төсөл боловсруулан Засгийн газарт хүргүүлээд байна.  

БОДЛОГО, ХӨТӨЛБӨРИЙН ХЭРЭГЖИЛТИЙН ҮР ДҮН, ОЛОЛТ

Хууль эрх зүйн орчин, зохицуулалт сайжирч, нийгмийн эрүүл мэндийн асуудлыг зөвхөн эрүүл мэндийн салбарын хүрээнд бус, илүү  өргөн  хүрээнд авч үздэг болж, салбар дундын оролцоо, хамтын ажиллагаа сайжирч байна.  

Үндэсний болон орон нутгийн түвшинд нийгмийн эрүүл мэндийн бодлого, хөтөлбөрүүдийн хэрэгжилтийг зохицуулах механизм бий болсон.

Нийгмийн эрүүл мэндийн арга хэмжээний санхүүжилт, НҮБ болон бусад хандивлагч байгууллагуудын дэмжлэг, оролцоо нэмэгдэж  байна.

Эрүүл мэндийн суурь тусламжийн хангамж, үйлчилгээний чанар  сайжирч байна.

Нялхсын эндэгдэл улсын дүнгээр тогтвортой буурч байна.

Эхийн эндэгдэл сүүлийн 20 жилд анх удаа 100 000 амьд төрөлтөнд 150-аас доош буув. 

Халдварт өвчний тархалт, хүүхдийн халдварт саа (полиомиелит) өвчнийг Монгол улсад устгасныг баталгаажуулав.
ТУЛГАРЧ БУЙ БЭРХШЭЭЛҮҮД 

Орон нутагт, ялангуяа сум, багийн түвшинд нийгмийн эрүүл мэндийн мэргэшсэн боловсон хүчин дутагдалтай, нэг хүнд ногдох ачаалал өндөр;

Цаашид авах арга хэмжээ

Нийгмийн эрүүл мэндийн арга хэмжээний төсвийн санхүүжилтийг тогтвортой нэмэгдүүлэх;

Хөрвөх чадвартай нийгмийн эрүүл мэндийн ажилтан бэлтгэх асуудлыг шийдвэрлэх; 

Нийгмийн эрүүл мэндийн хүрээлэнгийн чиг үүргийг ЭМЯ-ны хэрэгжүүлэгч агентлаг болгон өргөжүүлж, түүний бүтцэд нийгмийн эрүүл мэндийн удирдлага, мэдээллийн нэгжийг бий болгох; 

Нийгмийн эрүүл мэндийн лабораторийн сүлжээг бүс, аймагт үе шаттайгаар өргөжүүлж, халдварт болон халдварт бус өвчнийг хянах, тандах, сэргийлэх чадавхийг бэхжүүлэх;

Бүсийн оношлогоо, эмчилгээний төвүүдийн үйлчилгээг нийгмийн эрүүл мэндийн чиглэлээр өргөжүүлэх, судалгаа, сургалтын бааз  болгох; 

Алслагдсан бүс нутгийн эмзэг бүлгийн хүн амд үзүүлэх эрүүл мэндийн  тусламж, үйлчилгээний хүртээмжийг дээшлүүлэх, зайны оношлогоо болон сургалтын технологийг нэвтрүүлэх. 

Улсын Их Хурлын дарга, эрхэм гишүүд ээ,

“Нийгмийн эрүүл мэндийн талаар төрөөс баримтлах бодлого” УИХ-аар батлагдан гарснаас хойш 3 жил орчмын хугацаанд хийсэн ажлын талаар Та бүхэнд таницууллаа.  

Нийгмийн эрүүл мэндийн бодлого, үндэсний хөтөлбөрүүдийн хэрэгжилтийн талаар гаргасан үзэсгэлэнгээс илүү тодорхой мэдээлэл авна гэдэгт найдаж байна.

Анхаарал тавьсанд баярлалаа. 


С.Төмөр-Очир: -Нямдаваа сайдад баярлалаа. Өнөөдрийн Засгийн газрын цагаар Нийгмийн эрүүл мэндийн талаар төрөөс баримтлах бодлогын хэрэгжилтийн тухай сайдын мэдээлэл хийх үед Эрүүл мэндийн дэд сайд Н.Удвал, Төрийн захиргааны удирдлагын газрын дарга Халтар, Мэдээлэл, хяналт шинжилгээ, үнэлгээний газрын дарга Баярт, Бодлого, зохицуулалтын газрын орлогч дарга Жаргалсайхан, Биеийн тамир, спортын улсын хорооны дарга Пүрэв-Очир, Нийгмийн эрүүл мэндийн үндэсний зөвлөлийн нарийн бичгийн дарга Энхцэцэг, Мэдээлэл, хяналт шинжилгээ, үнэлгээний газрын мэргэжилтэн Х.Хүрэлбаатар нар оролцож байна.


Гишүүд асуулт асуухаар нэрээ ирүүлсэн байна. Шагдарсүрэн гишүүнийг асуултаа асуухыг урьж байна.

А.Шагдарсүрэн: -Нямдаваа сайдын илтгэлд зүрх судас, хорт авдрын өвчлөлийг эрт илрүүлэх, эмчлэх талаар их товчхон дурдагдлаа. Энэ талаар тодруулж өгөөч ээ гэж хүсэх байна. Ялангуяа нийслэл хотод том эмнэлгүүд дээр эмчилгээний багаж хэрэгсэл, эмчилгээ, оношилгооны техник хэрэгсэл яаж өргөжив өө, сайжирч нэмэгдэж байна гэдэг талаар асуух гэсэн юм. Ялангуяа улсын клиникийн Ш эмнэлэг зүрх судасны өвчтэй тэмцэх хоёр дахь шатны хөтөлбөрийн хүрээнд хийгдэж байгаа ажил. Мөн гэмтэл согогийн больниц дээр осол, гэмтлээс урьдчилан сэргийлэх үндэсний хөтөлбөр яаж хэрэгжиж байгаа талаар тодруулж хэлж өгөхгүй юу.

С.Төмөр-Очир: -Шагдарсүрэн гишүүний асуултад хариулъя.

П.Нямдаваа: -Зүрх судасны өвчний оношилгоо эмчилгээ сайжруулах чиглэлээр Люксембургийн Засгийн газрын тусламжтайгаар Ш эмнэлэг дээр түшиглээд хөдөө зайны оношилгоо хийх туршилтыг Хөвсгөл, Сэлэнгэ, Дархан аймгуудад хийсэн. Энийг цааш нь өргөжвөл бүх аймгуудаа хамруулах зорилттой болох өөрөөр хэлбэл зүрхний цахилгаан бичлэгийн анализийг шууд тэндээс дамжуулаад Улаанбаатарт оношилгоо хийдэг боломжтой тэнд нь зөвлөгөө өгөх ийм чиглэлийн ажил хийгдэж байгаа юм.

Хорт хавдрыг эрт илрүүлэх чиглэлээр бидний анхан шатанд нэлээн анхаарал тавьж байгааз үйл бол эхосонографын буюу хэт авианы оношилгооны авианы аппаратыг сум дундын, аймгууд бүгд бий болсон энийг сум дунд 2003 онд манай З1 сум дундын эмнэлэг бүгд аппараттай болсон. Мөн оношилгооны өндөр хүчин чадалтай аппаратыг голдуу гадаадын буцалтгүй тусламжаар хэрэглэж байсан аппаратыг 1 дүгээр эмнэлэгт хамгийн сүүлийн үеийн тоног төхөөрөмж тавилаа. Энэ онд бас хавдар судлалын төвийн цацрагийн эмчилгээний аппаратыг шинээр солих асуудал хийгдэж байгаа. Энэ талын эмчилгээ, оношилгооны аппаратууд үнэ өртөг өндөртэй учраас бид гадаадын тусламж, дэмжлэгтэйгээр хийхээс биш өөр авч чадахгүй байгаа бэрхшээлтэй тал байгаа.

Гэмтэл согогийн урьдчилан сэргийлэх энэ онд жишээлбэл замын ослоос сэргийлэх талаар Дэлхийн эрүүл мэндийн өдрийг тэмдэглэж нэлээн ажил явагдсаныг та бүхэн мэдэж байгаа. Энд Францын Avolomsante гэдэг байгууллагын тусламжтайгаар компьютерийн томограф тавигдах болсон. Энэ нь 5 дугаар сард ирнэ. Урьдчилан сэргийлэх төв өөрөөр хэлбэл энэ төв маань голдуу эмчлэн сэргийлэх ажилдаа дарагдаад байсныг бид өнгөрсөн жилээс эхэлж урьдчилан сэргийлэхэд нэлээн оролцдог болгож энэ талаар сургалт, сурталчилгааны ажлыг бусад төрлийн байгууллагуудтай, Замын цагдаагийн газар, мөн Батлан хамгаалах яам, Хууль зүй, дотоод хэргийн яамтай хамтран хийх болж байна.

С.Төмөр-Очир: -Авдай гишүүнийг асуултаа асуухыг урьж байна.

Ч.Авдай: -Өнгөрсөн дөрвөн жилд эрүүл мэндийн салбар сайн ажиллаж ирсэн. Тодруулмаар хоёр зүйл байна. Хөдөө сумдын эмнэлэг, багийн эмнэлэг мэргэжлийн боловсон хүчин дутагдалтай хэвээр байна. Тухайлбал, Увсын 41 дүгээр тойргийн 8 сумд наймууланд нь их эмч дутуу, Увсын Тэс сум З их эмчийн салбартай 7 мянга гаруй хүнтэй, мөн 7, 8 их эмч байх ёстой одоо хоёрхон их эмчтэй байж байна. Багууд их эмчгүй гэх мэтчилэнгээр иймэрхүү байх юм. Энэ боловсон хүчнийг хангах талаар ямар арга хэмжээ авах вэ, хэзээ хангах вэ гэсэн ийм бодолтой байна вэ?

Эрүүл мэндийн шугамаар гадаадын маш олон төсөл хэрэгжиж байна энийг сайд дурдлаа. Тэгэхээр энэ төслийн тоогоор хөдөөгийн эмч нар төрөл бүрийн семинарт дуудагдаж яваад үндсэн ажлаа хийхэд түвэгтэй эмч дутагдалтай дээрээ семинар нь ихдээд улам хүндрэлд оруулаад байх юм байна гэж байна энийг цаашдаа яах юм бэ гэсэн асуултууд байна.

Гуравдугаарт, оюутнуудад төслөөр хийсэн ажлын үр дүн маань хичээл болон очиж байна уу, бас сургуулиа төгсөөд нэг газар эмчээр очдог, бас энэ төслийн семинарт сууна гээд дахиад явдаг юм уу энийг юу гэж бодож байна вэ.

Нямдаваа сайдад олон удаа асуудал тавьж байсан манай Увс аймагт рентген аппарат гэж байдаггүй тэрийг олж өгөх талаар, хангах талаар манай Эрүүл мэндийн яам маань ямар арга хэмжээ авч байгаа юм бэ гэсэн асуултууд байна.

С.Төмөр-Очир: -Авдай гишүүний асуултад хариулъя.

П.Нямдаваа: -Багд их эмч ажиллуулж чадахгүй гэж үзэж байгаа, багийн эмнэлгийн стандарт тэнд бага эмч байхаар. Манайх ерөнхийдөө 10 мянган хүнд нь оногдуулсан эмчийн тоогоороо дэлхийд нэлээн дээгүүр бид 10 мянган хүнд 27 их эмч оногдож байгаа юм. АНУ 2З байх жишээтэй манайх багдаа бага эмч болговол энэ тоо маань З0 гараад явчихна энэ үнэхээр зардлын хувьд дийлэхгүй юм байна сумандаа байя. Ер нь 2000 онд ажил авахад З0 гаруй сум огт эмчгүй байсан бид ямар ч байсан эмчгүй, сумгүй болгосон. Орон тоогоор гүйцээхийн тулд эдийн засгийн механизм эрж хайж байгаа та бүхэн энийг дэмжсэний үр дүнд Эрүүл мэндийн хуулинд эмнэлгийн ажилтны нийгмийн асуудлыг баталгаажуулах бүлэг нэмээд хөдөө суманд ажилласан эмч нарт илүү нөхцөлтэйгээр тэтгэлэг, тэтгэмж олгох болгосон явдал энэ дээр ямар нэгэн хэмжээгээр нөлөөлөх байх гэж найдаж байгаа.

Хоёр дахь асуудал хөдөөгийн эмч нараа аль болохоор сургалтад хамруулахгүй бол тэд маань хоцроод байдаг. Явж явж сургалт маань ихдээд байна гэж гомдол гаргана гэдэг нэг талаар бас ч сайн үзүүлэлт бид энийг аль болохоор 2003 оноос эхлээд бүсийн төвөө түшиж хийх чиглэл рүү барьж байгаа юм. Улаанбаатар луу явах маань илүү үнэхээр цаг авч байгаа тал бий гэхдээ энийгээ Улаанбаатартаа хийгээд хөдөөгийн оролцуулахгүй болохоор хөдөөгийнхөн гомдол тавьдаг энийгээ бид З бүсийнхээ төв рүү татъя гэж бодож байгаа юм. 

Энэ сургалтад нэвтэрч байгаа шинэ зүйлүүд бид Анагаах ухааны их сургуультай хамтарч хийгддэг. Ер нь эмч нарт хийгдэж байгаа материалууд манай Анагаах ухааны их сургуулийн сургалтад тусгагдаж явдаг манай яамных ерөнхий мэргэжилтэн гэж 50 орчим өндөр, нарийн мэргэжлийн хүмүүсийн 70-аад хувь нь манай Эрүүл мэндийн шинжлэх ухааны их сургуулийн доктор, профессорууд байдаг юм. Тийм учраас шинэ болж байгаа юм болгон дипломын өмнөх сургалтанд тэр дороо тусаж байдаг ийм онцлогтой. Увс аймгийн рентген аппаратын хувьд бидний гадны хөрөнгө тусламж хайж байгаа, суурин рентген аппарат маань 100-200 сая өртөгтэй. Улсын хэмжээгээр энэ 2004 онд жишээлбэл эрүүл мэндийн салбарт багаж төхөөрөмж зориулсан хөрөнгө оруулалтыг та бүхэн 300 сая төгрөг баталж өгсөн энүүгээр ганцхан аймагт аппарат өгөөд авчихаж чадахгүй бид гадаадад улсуудаас гуйгаад явж байгаа энүүгээр Своисный сан гэдэг буянтай улс бидэнд энэ талаар тусалъя гэж ам дуугарсан. Энүүгээр үнэхээр 5 аймаг бий суурин рентгенгүй болсон, хуучин нь эвдэрсэн энийг туслаач гэж гуйчихаад явж байгаа одоохондоо байдал ийм байна.

С.Төмөр-Очир: -Цогтбаатар гишүүнийг урьж байна.

Р.Цогтбаатар: -Мэдээлэлтэй холбоотой зүйлүүдийг нэлээн анхааралтай сонслоо. Сум, сум дундын эмнэлгийн талаар авсан арга хэмжээнүүд ач холбогдолтой болж байгаа гэдгийг тэмдэглэж хэлмээр байна. Энд аймаг, орон нутгаас Их Хурлын гишүүний хувьд тавьж байгаа 2, З жил дараалан тавьсан хүсэлт бий. Говь-Алтай аймгийн Бигэр сумын эмнэлгийг сум дундын эмнэлэг болгох асуудлыг шийдвэрлэж өгөөч ээ гэж энэ хуучин сум дундын эмнэлэг байсан даваагүй хаагдаад цас орчихсон үед урд талын бүхэл бүтэн 4, 5 сумынхан очиж эмчилгээ, үйлчилгээ авдаг ийм чухал ач холбогдолтой, байршилтай газар. Сумынх нь эмнэлгийн барилга байшин Японы үндэсний хөтөлбөрийн хүрээнд аятайхан засварлагдаж тоноглогдсон, хоёр ч эмч курст сураад төгсөж байгаа ийм газар байгаа юм. Энэ эмнэлгийг сум дундынх болгох талаар тавьж байгаа хүсэлтийг урьдах хүсэлтүүд байж байгаа одоо шийдвэрлэх тийм боломж нөхцөл байна уу. Аймаг сонирхолтой байгаад бүсийн ард түмэн нэлээн хүсэж хүлээж байгаа ийм зүйл байгаа юм. 

Хоёр дахь асуудал нь сүүлийн жилүүдэд хөдөө сумуудад олон эмнэлэг барьж байгаа. Эмнэлгийн барилгууд 50, 60-аад оны үед голдуу аж ахуйн аргаар барьсан одоо нэлэнхүйдээ их хүнд байдалд орж муудаж байгаа ийм байдалтай байгаа юм. Сумын эмнэлгийн барилгыг шинэчлэх ажлыг цааш нь өргөжүүлж өргөтгөх гэж байна уу, үргэлжлүүлэх үү. Тухайлбал, Говь-Алтай аймгийн 2 сумыг нэрлэж хэлмээр байна. Цээл сум, Чандмань сумын эмнэлгүүд хүнд байдалтай байгаа. Хана нь суучихсан, дээвэр нь хуурчихсан, засварын ус гоожоод тогтдоггүй гэх мэтчилэн энэ талаар тодруулж хэлж өгөөч.

Энэ мэдээлэл дотор усны шинэтгэл-21 үйл ажиллагааны чиглэлийн хүрээнд эрүүл мэндийн холбогдолтой нэлээн тодорхой асуудлуудыг авч байгаа гэсэн тусгаж хэрэгжүүлэх чиглэлээр ажиллаж байгаа гэсэн ийм зүйл байна. Одоо ууж байгаа ус нь хүний эрүүл мэндийн шаардлага хангахгүй байгаа тийм хөдөөгийн малчдыг болъё, төв суурингууд бий гэж ойлгогдож байгаа юм. Зарим аймгийн төв ч байгаа. Энэ чиглэлээр төлөвлөсөн арга хэмжээнд ямархуу зүйлүүд байна вэ, хэрэгжүүлэх арга хэмжээ нь ямар дараалалтай байна вэ жижигхэн тодруулга хэлж өгөөч ээ гэж хүсэж байна.

С.Төмөр-Очир: -Цогтбаатар гишүүний асуултад хариулъя.

П.Нямдаваа: -Бигэр сумын асуудлыг мэдэж байгаа. Одоо баримталж байгаа бидний критер бол хүн амын тоон дээр үндэслээд байгаа юм. Манай говийн сийрэг хүн амтай газруудад үнэхээр тэр талаар бэрхшээлтэй байгаа бид энэ асуудлыг судалж шийднэ гэхдээ дөнгөж ноднин жил шийдвэр гаргачихаад энийгээ жил хүрэхгүйн дараа өөрчлөх бололцоогүй байна энийг судалж байгаа энийг хийж болох ёстой асуудал гэж бодож байна.

Эмнэлгийн барилгыг бид шат дараатай шийдэж байгаа. 2000 онд энэ Засгийн газар байгуулагдах үед бүх сумын эмнэлгийнхээ барилгад үзлэг хийгээд 53 сумын эмнэлэг зориулалтын биш хуучин нэгдэл, дундын үйлдвэр байсан чулуун шалтай ийм байгууллагууд байгаа. Тэр 5З эмнэлэгдээ эхлээд бид барьж байгаа энийг бид 2005 онд дуусна. 40 гаруйг барьсан байгаа. Тэрний дараа мэдээж хэрэг зарим шаардлага хангахгүй барилгуудаа оруулж энэ төлөвлөгөөтэйгээр явна та бүхэн өнөө өглөө өчигдрөөс хэлэлцэж эхэлсэн 2005 оны төсвийн хүрээний мэдэгдэл, дараагийн 4 жилийн ерөнхий чиглэл энэ дотор эрүүл мэндэд оруулах хөрөнгө оруулалтыг ирэх 4 жилд өмнөх 4 жилтэй харьцуулахад З дахин өсгөхөөр тусаж байгаа энэ дотор орж энэ юм маань хэрэгжих ёстой байхаа гэж бодож байна.

Усны хатуулгийн туахй асуудлыг үнэхээр манай говийн олон аймгууд бэрхшээлтэй байгаа энийг бид ер нь 80 орчим сум тосгонд усыг эрдэсжилтыг багасгах ийм арга хэмжээ авч эхлэх ёстой гэсэн ийм судалгаа гарч байгаа энийг Байгаль орчны яам, Хүнс, хөдөө аж ахуйн яамтайгаа хамтраад шатчилан хэрэгжүүлэх, давсыг багасгах, шүүлтүүрийн арга хэрэглэх ийм чиглэл рүү төлөвлөгдөж байгаа юм билээ энэ бусад яамдын асуудалтай холбогдож хийгдэх ажил энэ манай тулгамдсан асуудлын нэг мөн.

С.Төмөр-Очир: -Баатарзориг гишүүнийг асуултаа асуухыг урьж байна.

Б.Баатарзориг: -Нийгмийн эрүүл мэндийн талаар баримталж байгаа бодлогыг хэрэгжүүлж байгаа танилцуулга, мэдээллийг сонслоо хэрэгжилтийн түвшин, танилцуулгаас харахад, гадаах үзэсгэлэнгээс харахад менежментийн онцлог, түүний түгээн дэлгэрүүлэх чиглэл дээр нэлээн зүйлийг бусад салбаруудад сурталчлах ийм зүйл байгаа юм байна гэж ажиглагдсаныг зориуд тэмдэглээд хоёр зүйлийг асууя гэж бодож байна.

Нэгдүгээрт, нийгмийн эрүүл мэндийн талаар төрөөс баримталж байгаа бодлоготойгоо нийцүүлээд энэ чиглэлийн эрдэм шинжилгээ, судалгааны ажлын түвшин ямар байдаг юм бэ. Энэний эзлэх хувь нь ямар байдаг юм бэ энэ дээр тооцоо судалгаа, мэдээлэл байна уу. Дэлхийн эрүүл мэндийн байгууллага хөгжиж байгаа орнуудад ялангуяа нийгмийн эрүүл мэндийн талаарх судалгаа, шинжилгээний ажилд туслалцаа, дэмжлэг үзүүлдэг юм байна лээ тийм учраас энэ чиглэл дээр асууж байгаа юм.

Хоёр дахь асуудал нь хөдөөнөөс шилжиж ирсэн иргэдийн ялангуяа хүүхэд нь бүртгэлгүй ч юм уу, өөрсдөөс нь шалтгаалаад эрүүл мэндийн үйлчилгээ хүлээн авах, эрүүл мэндийн үйлчилгээ үзүүлэхэд хүндрэлтэй ийм зүйлүүд салбарын хувьд та бүхэнтэй дайралддаг уу гэж тодруулж асуух гээд байгаа юм. Ердийн нөхцөлүүдэд өөрсдөөс нь шалтгаалаад Эрүүл мэндийн даатгалын дэвтэргүй учраас энэ ажил, үйлчилгээг хүлээж авдаггүй тийм бэрхшээлүүд байдаг юм шиг байгаа юм. Тэр нь салбарын та бүхэнд хэр мэдэгддэг вэ гэдэг дээр тодруулахыг хүсч байна.

Эмчилгээ, оношилгооны төвүүдийг бүсийн төвүүд дээр байгуулж байгаа эхлэлүүд сайн явж байгаа. Харин энийг өндөр хурдны технологиудыг, техникүүдийг эзэмших шинэ мэргэжилтэн хүнийг хуваарилах тал дээр илүү шуурхай ямар бодлого баримталж байгаа вэ. Жишээ нь Дорнод аймгийн Чойбалсан хот дээр сайхан оношилгооны төвүүдийг нээчихсэн, санхүүжилтийн механизм ид үедээ явж байгаа үйлчилгээ нь ч гэсэн энэ боловсон хүчин дээр дэмжлэг туслалцаа үзүүлэх хангалтын асуудал байдаггүй юм шиг байна лээ энэ дээр тодруулга авч байна.

С.Төмөр-Очир: -Баатарзориг гишүүний асуултад хариулъя.

П.Нямдаваа: -Анагаах ухааны салбарт хийгдэж байгаа эрдэм шинжилгээний ажлын дотор нийгмийн эрүүл мэндийн чиглэлийн судалгааг өргөжүүлэх ийм шаардлагыг Дэлхийн эрүүл мэндийн байгууллага тавьдаг юм. Ер нь дэлхийн эрүүл мэндийн байгууллагын тавьж байгаа шаардлагаар ер нь анагаахын эрдэм шинжилгээний ажилд зарцуулж байгаа мөнгөний 70 хувь нь энд байх ёстой. Манайх энэний 50 орчим хувийг зарцуулдаг. Манай нийгмийн эрүүл мэндийн үндэсний хүрээлэн гэж толгойлогч байгууллага бас харьцангуй хөгжиж байгаа орнууд дотроо гайгүй сайн үзүүлэлтийг авч байгаа гэхдээ яг төсөл батлах шатанд бэрхшээл учирдаг юм. Нийгмийн эрүүл мэндийн үйл ажиллагааны эцсийн үр дүн аажуухан гардаг тийм учраас заримдаа юу хийх гээд ийм их юманд мөнгө зарцуулав гэж шүүмжлэгдэх буцах явдал байдаг бид энэ дээр яамны хувьд энийг нэлээн анхаарч үзэж яваа.

Хөдөөнөөс Улаанбаатарт шилжиж байгаа иргэдийн хувьд эрүүл мэндийн үйлчилгээ үнэхээр бэрхшээл, ялангуяа 2003 оны сүүлийн хагаст бид маш том бэрхшээлтэй учирсан. Улаанбаатар хотод шилжиж ирсэн иргэдийн албанд бүртгэгдсэн нь Улаанбаатар хотын байгууллагуудын бидэнд хэлж байгаагаар Улаанбаатар хотод 200 мянга орчим бүртгэлгүй иргэн байна. Энэний сүүлийн хагаст 40 мянган шинэ иргэн нэмэгдэж ирсэн. Энэ 8 мянган хүнд 1 өрхийн эмнэлэг байдгаар тооцох юм бол энэ даруй 50 орчим эмнэлэг байхаар ирчихээд байдаг бид тийм юм байгуулж чадахгүй. Хамгийн бэрхшээл нь энэ байгаа юм. Энийг өчигдөрхөн манай яаман дээр санхүүжилтийн талаар Азийн хөгжлийн банкны экспертүүд нийгмийн даатгалын газартай хамтраад ярьж байна. Тусламжийг аль болохоор үзүүлж байгаа өрхийн эмнэлгүүдээ шахаад санхүүжилт нь өрхийн эмнэлэг маань их бэрхшээлтэй байгаа. Энэ үнэхээр бид энэ талаар Азийн хөгжлийн банкнаас хэрэгжүүлж байгаа 2 дахь шатны төслөөс программын өөрчлөлт хийж тусламж үзүүлэхгүй бол бид 2 талаасаа хамтарч 5 жил баталж хэрэгжүүлсэн гайгүй нэртэй төсөл маань хүнд байдалд орох нь гэж ярьж байгаа энэ үнэхээр их хүндрэлтэй бид тал талаасаа хичээж байна. Өрхийн эмнэлэг ч гэсэн санхүүжилтийн бэрхшээлээс болоод ажлаа орхих ийм зүйл гарч байна. Өчигдөр бид Засгийн газрын хурлаар дүрмэндээ өөрчлөлт оруулаад эмнэлгийн байгууллагуудыг лицензлэх юмаа чанга байлгахын тулд З жил ажилласан хойно аккердитац орох эрхтэй хийчихсэн чинь шинээр байгуулагдсан өрхийн эмнэлгүүд маань даатгал авч чадахгүй хүртэл ийм бид урьдчилаж хараагүй бэрхшээлүүд гарч байна энийг алхам алхмаар шийдэж явна.

Бүсийн оношилгоо, эмчилгээний төвүүдийг нарийн мэргэжлийн боловсон хүчнээр хангах асуудал их түвэгтэй бидний санаа зовоож байгаа асуудал. Бид Ховд, Дорнодын бүсийн төвүүдэд Дэлхийн эрүүл мэндийн байгууллага, манай өөрийн дотоодын зардлаар улсуудыг сургаж өгч байгаа харамсалтай нь тэнд сураад өгсөн улс маань Дорнодод бид дэлхийн эрүүл мэндийн байгууллагын шугамаар З хүн сургаад өгсөн чинь нэг нь хүрээд ирсэн л дээ энийг тогтмол бид тийм учраас бүсийн оношилгоо, эмчилгээний төвийн ажиллагсдын цалингийн зэрэглэлийг ердийн аймгийн нэгдсэн эмнэлгийнхэнээс арай дээгүүр хийж үзэж байгаа. Хүн Азийн хөгжлийн банкны зээлээр нэг хэсэг бид сумын эмч нараас гадна бүсийн төвүүдээ 5, 6 эмч ажиллуулсан энэ маань түр зуурын арга хэмжээ болоод байгаа. Их өндөр нарийн мэргэжлийн эмч нар маань бас л Улаанбаатарыг Д гэж үзсээр байна. Энийг алхам алхмаар засахын тулд хичээж байна л даа.

С.Төмөр-Очир: -Сандалхан гишүүнийг асуултаа асуухыг урьж байна.

Р.Сандалхан: -Тодорхой мэдээлэл авлаа баярлалаа. Би зохион байгуулалтын чанартай орон нутагт байнга яригдаж байдаг асуудлаар санал солилцох гэсэн юм. Багийн эмч нарын тухай түрүүн Авдай гуай ч асуулаа хуучин сангийн аж ахуй байж байгаад, эсвэл сум байж байгаад татан буугдаад багийн хэмжээнд үлдсэн томоохон багууд байгаа. Энийг улсын хэмжээний 300 хэдэн баг, мөн хэдэн зуун багтай адилхан үзэж бага эмчтэй байлгаж байгаа асуудал зөв байна уу, буруу байна уу энийг өөрөө харж үзэж тоног төхөөрөмжөөр хангах асуудал энэтэй холбогдуулан хэд хэдэн аймгуудын сумдууд зэрэгцээд өвөлжиж, зусаж байдаг энэ дээр бүсийн хэмжээний баг, бүсийн хэмжээний сум эмчилгээ хийлгэж байгуулж болохгүй юу гэж энэ дээр жишээ яривал Баян-Өлгий аймгийн Хотгорын хөрст уурхай, Увс аймгийн Бөхмөрөн, Ховд аймгийн Ховд сумын багууд энд ирдэг эмчилгээ үйлчилгээ хийгдээд төсөв хүрэхгүй, янз бүрийн юм их яригдаж байдаг. 

Баян-Өлгий аймгийн Цагаан-Уул хуучин сум байсан одоо баг байгаа, Увсын Өлгий сум, Ховд аймгийн Ховд сумын багууд орсон байдаг. Энэ дээр нэлээн хэл ам гарч байдаг. Энэ талаар зохион байгуулалт хийх асуудлыг цаашид бодож байгаа юм бий юу энэ талаар ямар арга хэмжээ авах вэ.

Эмнэлгийн янз бүрийн судалгаа гаргаж хэвлэл, мэдээллээр жишээлбэл нэг сум, аймгийн хэмжээнд байнга гарч байдаг тэр аймаг, сумын мэргэжлийн өвчин гэдэг тийм өвчнийг багасгах, урьдчилан сэргийлэх талаар, тоног төхөөрөмжөөр хангах, эмчилгээ хийлгэх, гараагүйг урьдчилан сэргийлэх арга хэмжээ авах гэж байгаа юм байна уу жишээлбэл нэг аймгийн газарт усны даралт ихтэй өвчин их байдаг, нэг газарт жишээлбэл зүрхний өвчин юм уу эсвэл даралт энд холбогдсон судалгаа хийж энэтэй холбогдуулан тоног төхөөрөмжөөр хангах, эмчилгээ хийх тийм боломж байна уу гэсэн зохион байгуулалтын чанартай асуудал байна. 

С.Төмөр-Очир: -Сандалхан гишүүний асуултад хариулъя.

П.Нямдаваа: -Эхний асуултад хариулъя. Үнэхээр одоо баримталж байгаа нийтийн жишгээр шийдэж болохгүй тийм газрууд байна. Баян-Өлгийн Дэлүүн сум гээд тийм асуудлуудыг шийднэ гэж бодож байгаа. Энийг бид бүсчилсэн хөгжлийн асуудлаар энэ сумуудынхаа асуудлыг бүтцийн хувьд яаж шийдэх нь вэ гэдгийг харах ёстой гэж Засгийн газар дээр ярьж байгаа ийм юм ганцхан Баян-Өлгийд ч биш олон аймгууд ялангуяа төвийн сумд зарим нь том болчихоод бэрхшээлтэй юм гарч байна. Сэлэнгэ аймагт Дулаанхаан баг гээд байгаа нь Шаамар сумын баг, Шаамарын сумынхаа төвд амьдардагаас хоёр дахин их хүн амьдардаг баг гэх мэтийн ийм асуудлуудыг бид арай өвөрмөцөөр авч үзэхгүй бол болохгүй юмаа гэж үзэж байгаа энэ дотор Баян-Өлгийн хэдэн сум, Ховдын Алтайн цаадах гурван сумын асуудал арай өвөрмөцөөр шийдэх ёстой гэсэн бодлого баримталж байгаа.

С.Удвал: -Өвчлөлийн байдлаар хүн амын  өвчлөлийн түвшингээр аваад үзэхэд хоёр янзын хандлага байгаа нэг нь нутагшмал өвчин гэсэн өвчний өвчлөлийн байдлаар бодлого явуулдаг, нөгөөдөх нь байгаль цаг уурын холбогдолтой өвчлөл гэсэн хоёр янзын өвчлөлийг авч үзэж байгаа юм. Одоогоор манай нийгмийн эрүүл мэндийн талаар төрөөс баримталж байгаа бодлогын хүрээнд нутагшмал өвчинтэй тэмцэх үндэсний хөтөлбөр байдаг энэ чиглэлээр манай эрүүл мэндийн чиглэлээр үйл ажиллагаа явуулж байгаа энэний нэг нь иод дутлын эмгэгтэй тэмцэх үндэсний хөтөлбөр байгаа юм. Ялангуяа баруун аймгуудад иодын дутагдлаас сургуулийн насны хүүхэд болоод эмэгтэйчүүдийн дунд өргөн тархалттай байгаа. Тийм учраас бид нар иоджуулсан давсны үйлдвэрийг баруун аймгуудад нэлээн хэд байдаг энэ чиглэлээр хөтөлбөрийг илүү их хэрэгжүүлдэг. 

Байгаль цаг уурын нөхцөлтэй холбоотой өвчлөлүүд таны саяын ярьсан зүрх, судасны өвчин ч гэдэг юм уу, бөөр, шээсний замын өвчин ч гэдэг юм уу энэ өвчинтэй холбоотой өвчлөлийг бид нар одоохондоо эрүүл мэндийн салбарын санхүүжилтийг хуваарилах шалгуур үзүүлэлт гэж гаргаж байгаа энэ дээрээ нэг иргэнд оногдох урьдчилан сэргийлэх тарилга хэдий насны хүүхдийн хэдэн хүүхдэд тарилга хийдэг ч гэдэг юм ямар өвчлөл зонхилдог юм гэдэг ч юм уу энүүгээрээ харгалзаж ялгавартай нөөцөө хуваарилах чиглэл рүү явж байна энэ талаар боловсронгуй болгох шаардлагатай байгаа энэ дөнгөж эхэлж байгаа учраас одоохондоо бодлогод бид нар нутагшмал өвчинтэй тэмцэх үндэсний хөтөлбөр байна гэж ойлгож болно.

С.Төмөр-Очир: -Нигамет гишүүнийг асуултаа асуухыг урьж байна.

О.Нигамет: -Энэ дөрвөн жилд үнэхээр эрүүл мэндийн үйлчилгээний талаар тоймтой арга хэмжээ авагдсан, бодитой үр дүн гарсан явдалд бид баярлаж байгаа. 2 зүйлийг тодруулж асууя. Нэгдүгээрт, гишүүдийн асууж байгаа бүсийн оношилгоо, эмчилгээний төвүүд байгуулагдсан баруун бүсэд Ховд аймагт байгуулагдсан байгаа. Гэтэл Баян-Өлгий аймгаас ирж эмчлүүлж байгаа хүний тоо ялангуяа хавдрын төрлийн өвчнөөр өвддөг хүмүүсийн тоо буурахгүй байгаа юм шиг бидэнд мэдрэгдээд байна. Энд хавдар судлалын эмнэлгийн төв ч гэсэн нэлээн ачаалалтай байдаг бололтой юм, аймгаас ирсэн хүмүүс 10 гаруй хоног дараалал хүлээж байна, бид яриад тэрнийг 4-5 хоногт багтаагаад эмч нар авч эмчилж байгаа. Ийм учраас Ховдын оношилгоо, эмчилгээний төв дээрээ тэр чиглэлийн өвчний байдлыг сая Сандалхан гишүүн яриад байна ер нь баруун бүсэд хавдрын төрлийн өвчин нэлээн их гэдэг судалгаа урд нь байдаг байсан одоо ч гэсэн буураагүй юм шиг байна тэр төрлийн өвчнөөр дагнуулж үйлчилгээ, чанарыг сайжруулах, эмчилгээний чанарыг сайжруулах талаар арга хэмжээ авах боломж байна уу энэ талаар судалгаа хийж амжсан уу, эмчилгээ, оношилгооны төв шинэ байгуулагдаад судалгаа одоохондоо хийгдээгүй байж болох юм цаашдаа анхаарах асуудал юм шиг байна. Нэгдүгээрт.

Хоёрдугаарт, хөдөөгийн түргэн тусламжийн үйлчилгээний парк шинэчлэлтийг 40 хувьд хүргэх зорилттой байсан Засгийн газар. Хугацаанаас нь өмнө 42 хувьд хүргэсэн явдалд талархаж байна. Гэхдээ амьдралд бэрхшээл зовлонгийн улмаас малчин нэлээн дутагддаг юм шиг байна лээ. Манай аймгаас З сум машин хүсээд та нөхдөд байж байгаа бусад аймгууд ямархуу байна одоогоор түргэний машины хангалт хэр байгаа юм, хүсэлт хэр байна вэ, хичнээн машин хүлээгдээд байна, хичнээн сум санал тавиад байгаа, энийг шийдвэрлэх боломж юу байгаа талаар тодорхой хэлж өгөхгүй юу.

С.Төмөр-Очир: -Нигамет гишүүний асуултад хариулъя.

П.Нямдаваа: -Үнэхээр зүрх судасны хүндрэлүүд тархинд цус харвах, зүрхний булчинд цус дутах, хорт хавдрууд манай хүн амын нас баралтын шалтгааныг тэргүүлэх чиглэл болсон учраас ганцхан Баян-Өлгий, баруун аймгууд ч биш бүх аймгууд өвчлөл өндөрсөж байна. Тийм учраас бүсийн эмчилгээ, оношилгооны төвийг энэ чиглэлээр бэхжүүлэх бодлого барина. Японы Засгийн газрын тусламжтайгаар бид салбарыг дараагийн 10-15 жил хөгжүүлэх мастер төлөвлөгөө хийж байгаа энэ мастер төлөвлөгөөг ямар асуудал тусгах вэ гэдгийг 2 сард 5 бүсчилсэн хуралдаан хийгээд ерөнхий чиглэл гарсан. Энд ийм чиглэл цаашдаа гарах ёстой гэж бодож байгаа.

Түргэн тусламжийн машины асуудал үнэхээр хүнд асуудал. Яагаад гэвэл та бүхэн 2004 оны төсөв батлахдаа бид бүхэн Засгийн газрын мөрийн хөтөлбөрт биелэгдсэн асуудал, сайн биелж байгаа асуудалд бага мөнгө тавьсан. Бидэнд сумын эмнэлэгт 40 хувийг хангана гэсэн чинь 41 болсон учраас энэ бага мөнгө тавигдаад, дээр нь бидний түргэн тусламжид ашиглаж байгаа Оросын жип маань загвар шинэчлээд 9 сая төгрөг болсон энэ оны улсын төсвөөр баталж өгсөн мөнгөнд бид суманд зориулсан машин 7-г авах мөнгө тэрийгээ тендер зарласан. Манай 20 шахам гишүүдээс хөдөөгийн түргэн тусламж болохоо байсан тухай бичиг ирсэн энэ үнэхээр харж үзэх асуудал мөн. 1998 онд ашиглалтад орсон ашиглалтын хугацаа нь 230 мянгад дөхөж яваа 50 орчим машин байна ийм зэргийн бэрхшээл гарах юм шиг байгаа юм. Энийг Санхүү, эдийн засгийн яамтайгаа яриад Эрүүл мэндийн сайдын багцад байгаа багаж төхөөрөмж авахаар нөөцөлсөн тэр мөнгөө энэ жилдээ багаж төхөөрөмжөө хойш нь тавиад багаж төхөөрөмжийг гадаадын тусламждаа дулдуйдаад энэ мөнгийг шилжүүлж хэдэн машин авъя гэж Санхүү, эдийн засгийн яамтай ярилцах шатанд явж байгаа тэгвэл арай нэмүү машин авах байх.

Аймгийн төв, Улаанбаатар хотын түргэн тусламжийн машины хангалтаа бид хоцроосон юм. Бид яагаад гэвэл энэ 4 жилийн З жил нь бид цас зудтай байлаа сумандаа илүү өгсөн гэтэл нийслэл, аймгийн төвүүдийн машины хангамж 60 хувь болох ёстой байсан энэ 40 хувьтай яваа ийм бэрхшээл байгаа бид энийг анзаарч нэмэлт, хөрөнгө хаяж байгаа.

С.Төмөр-Очир: -Нигамет гишүүн тодруулъя.

О.Нигамет: -Өнөөдөр өглөө Их Хурлын дарга Мянганы сорилын дансанд нэлээн ахиу мөнгө ирэх юм шиг байна гэж сайхан мэдээ дуулгасан. Энэ мөнгөнөөс энэ талаар төсөл оруулж танай салбар тэндээс хувь авах бодлого боломж байна уу гэж давхар асууж байна л даа.

П.Нямдаваа: -Засгийн газар энийг авангуутаа цуглаж ярьсан. Энэ маань төсөл гэдэг маань нэлээн ирээдүй гарсан, бусад өгөөж сайтай ийм нэлээн голлох бололтой юм проектууд. Манай яамдууд бүгд проект хийгээд өгсөн байгаа бид энэ дээр анхны проектууд бүгд гологдож байгаа бололтой байна. Дансны мөнгө яг хэрэгжиж эхлэхэд энэ онд чадахгүй юм байна лээ бид энэ жил төслөөр явж эхлэх юм. 

С.Төмөр-Очир: -Энэ оны санхүүгийн жилд хэрэгжиж эхэлнэ. 6 дугаар сарын 30 гэхэд манайхаас төслийг нь авна гэсэн.

П.Нямдаваа: -Манайхаас төслийн эхний төслүүдийг 6 дугаар сарын 1-ний дотор. Бид төслийг тэгээд өгсөн байгаа. Ерөнхий сайдын гадаад бодлогын зөвлөх дээр даргалуулсан ажлын хэсэг ажиллаж байгаа юм тэр төслөө аваад яваад ирсэн бидний анхны төслүүд нэлээн гологдонгуй байгаа гэж хэлж байгаа бид энэ дээр эрчимтэй ажиллана мөнгө нь орж ирэх, орж ирээд яг энд явчихна гэж би амалж чадахгүй.

С.Төмөр-Очир: -Цэрэнжав гишүүнийг асуултаа асуухыг урьж байна.

Л.Цэрэнжав: -Сумын эмнэлгийн бүтэц, үйл ажиллагааны 5082-2001 гэсэн стандарт мөрдөж ажиллаж байгаа юм байна суманд яваад ажиллаж байхад мэдээж энэ стандартыг хэрэгжүүлнэ гэхэд тэнд ажилладаг эмч нар бүх бүрэлдэхүүнээрээ ажиллах ёстой. Нэн ялангуяа манай тойргууд сум дундын эмнэлгүүд 5 эмч ажиллах ёстой тэрэнд нь очиход бухимдаж байгаа юм энэ энийг хүн хүчээр хангах, чиглэлээр бид ингээд яваад байх уу цаашид Эрүүл мэндийн яам ямар бодлоготой байна вэ?

Сумын Тамгын газар гэрээ хийдэг зарим эмэгтэйчүүдийг өвдөж байхад ирдэггүй, үгүй бол Төсвийн байгууллагын удирдлага, санхүүжилтийн хуульд гарч байгаа суманд ганц нэг сургалтын, төлбөр даатгуулсан энийгээ дааж чадахаа байсан хаа хаанаа хүндрэл байгаад байна. Энийг бид яриад байх уу, цаашид энэ талаар ямар бодлого барих вэ энэ талаар товч мэдээлэл өгөөч.

Хоёрдугаарт, нийгмийн эрүүл мэндийн талаар намын бөгөөд Засгийн газрын мөрийн хөтөлбөрт заасан заалтууд бүрэн биелсэн үү. Биелэгдээгүй бол ямар заалт хугацаа хоцролттой, хүндрэлтэй байгаа вэ энэ талаар товчхон мэдээлэл өгөөч.

С.Төмөр-Очир: -Цэрэнжав гишүүний асуултад хариулъя.

П.Нямдаваа: -Сум, сум дундын эмнэлгүүдийг боловсон хүчнээр хангах асуудал үнэхээр төвийн байгууллагууд, орон нутаг хамтарч ажиллаж байж шийдэх асуудал. Энэ дээр бидний ирээдүйтэй гэж үзэж байгаа асуудал бол Боловсрол, соёл, шинжлэх ухааны сайдын тушаалаар Анагаахын их сургуулийн З дугаар курсэд байгаа оюутнуудтай сумын захиргаа гэрээ хийсэн нөхцөлд төлбөрийг улсаас хувиараа төлөөд явж байгаа улстай тийм гэрээ хийх, эсвэл эцэг эхийнх нь ирээд явж байгаа тэр төлбөрийг улс даах маягаар шийдэж эхэлж байна энийг бид 2002 оноос эхэлсэн энэ нэлээн найдвартай үүсвэр гэж бодож энийг дэлгэрэнгүй болгохын тулд хичээж байна.

Мөрийн хөтөлбөрт туссан эрүүл мэндийн, тэр тусмаа нийгмийн эрүүл мэндийн чиглэлтэй асуудлуудаас тасарч байгаа юм уу биелэгдэхгүй тийм асуудал байхгүй мушгиж ярьдаг асуудал бий л дээ жишээлбэл бид улсын эмнэлгийн урьдчилан сэргийлэх үзлэг, шинжилгээг үнэ төлбөргүй болгоно гэсэн бүх юмаа төлбөргүй болгоно гэсэн чинь хаа байна гэж асуудаг юм бий тэрнээс биш бидний бодсоноор, төлөвлөснөөр бид биелэх юмаа бүгдийг биелүүлж яваа гэж бодож байгаа.

С.Төмөр-Очир: -Болормаа гишүүнийг асуултаа асуухыг урьж байна.

Н.Болормаа: -Нийгмийн эрүүл мэндийн талаар гарсан ахиц, өөрчлөлт, дэвшилттэй зүйлүүд олон байгаа бид цаашид анхаарах зарим асуудлын талаар асууя гэж бодож байна.

Нэгдүгээрт, өрхийн эмнэлгийн санхүүжилт жигдэрч өгөхгүй байгаа, ялангуяа нийгмийн эрүүл мэндийн даатгалын сангаас олгох санхүүжилт хугацаа хоцорч ирдэгээс өрхийн эмнэлэгт ажиллаж байгаа эмч, сувилагч нарын цалин байнга хугацаа хоцрох тал байна гэсэн ийм гомдол гардаг. Өрхийн эмнэлэг байгуулагдсанаас хойш өрхийн эмнэлэгт ажиллаж байгаа сувилагч нарыг гэрээт ажилчин болгосон ингэснээрээ төрийн үйлчилгээний албанд харьяалагдаж байсан энэ хүмүүс хүүхдийнхээ сургалтын төлбөрийг төлүүлэх ч гэдэг юм уу, нийгмийн халамж үйлчилгээг хүртэх боломж хязгаарлагдсан гэсэн ийм санал, гомдол ирж байгаа ялангуяа сүүлийн үед хөдөлмөрийн хөлсний доод хэмжээг 40 мянган төгрөг болж өөрчилчихөөд байхад одоог хүртэл өрхийн эмнэлэгт ажиллаж байгаа 7 жил ажилласан сувилагч 28000 төгрөгний цалин авч байна гэсэн ийм гомдол байгаа. Өөрөөр хэлбэл Засгийн газраас цалин хөлсийг нэмэгдүүлэх чиглэлээр гарсан энэ шийдвэрүүд өрхийн эмнэлгийн сувилагч нарт хүрч хэрэгжээгүй байна энэтэй холбогдуулаад өрхийн эмнэлэг бүрэн бус нөхөрлөл, энэ нөхөрлөлийн эрх зүйн орчинг боловсронгуй болгох талаар яам яаж анхаарч байна вэ гэсэн эхний асуулт байна.

Ялангуяа аж ахуйн нэгж байгууллагад З сараас дээш хугацаагаар гэрээгээр ажилласан энэ хүмүүс үндсэн ажилчин болдог гэтэл өрхийн эмнэлэгт ажиллаж байгаа энэ сувилагчид гэрээт ажилчид гэдгээр ямар нэгэн хөнгөлөлт чөлөөлөлт, цалин хөлсөө цаг хугацаанд нь авах энэ асуудлуудын гадна байна гэсэн ийм гомдол байна энийг яаж шийдэх вэ гэсэн ийм асуулт байна.

Ирэх 4 жилд эрүүл мэндийн салбарт оруулах хөрөнгө оруулалтын хэмжээ З дахин нэмэгдэнэ үүнийг бид өчигдрөөс хэлэлцэж эхэлсэн төсвийн хүрээний мэдэгдлийн үеэр тодотгож байгаа. Улаанбаатар хотод байгаа өрхийн эмнэлгүүдийг цаашид ялангуяа орон сууцны хороололд байгаа өмнөх 4 жилд төдийлөн материаллаг нөхцөл нь сайжруулах чиглэлээр төсөлд хамрагдаж чадаагүй энэ эмнэлгүүдэд байртай болгох, байр барьж өгөх талаар ямар боломж байгаа вэ. Улаанбаатар хотод 48 өрхийн эмнэлэг байртай болгосныг бид дэмжиж байгаа гэхдээ цаашид ирэх 4 жилийн хөрөнгө оруулалтын хүрээнд Эрүүл мэндийн салбарын хөгжлийн хөтөлбөрүүдийн хүрээнд нийслэлийн өрхийн эмнэлгүүд хэрхэн анхаарагдах вэ.

Улаанбаатар хотод байгаа эмнэлгийн түргэн тусламжийн машиныг шинэчлэх асуудал хэдэн хувьтай явагдаж байна вэ гэсэн ийм асуултууд байна.

С.Төмөр-Очир: -Болормаа гишүүний асуултад хариулъя.

П.Нямдаваа: -Өрхийн эмнэлгүүд маань улсын байгууллага биш болж байгаа юм. Тийм учраас ганцхан сувилагч ч биш эмч нар нь төрийн албан хаагч биш, цалингаа мөн Эрүүл мэндийн хуульд орсон эмнэлгийн ажилтны нийгмийн баталгааг гэрээний үндсэн дээр хийх ёстой эндээ бид аль аль тал нь сууж амжаагүй, өөрөөр хэлбэл өрхийн эмнэлгүүд төсвөөс зардлынхаа дийлэнх хувийг авдаг, нөгөө хэсгийг даатгалын байгууллагаас авдаг ийм хувийн байгууллага болж хувирч байгаа ийм нөхцөлтэйгээр ч түрүүчийн 5 жил Азийн хөгжлийн банкнаас 10 сая доллар авч зарсан учраас энэ явж байгаа эрх зүйн орчин болчихоод чадавхи бүрдэж чадаагүй. Түрүүний З жилийн хугацаанд цалингийн зөрүү, мөн хуучин төсөвт байсан учраас дээд сургуульд сурч байгаа хүүхдийнх нь зардлыг даахыг зээлээ авсан мөнгөнөөсөө авдаг гэтэл тэр төсөв дууссан энийгээ дараа нь үргэлжлүүлээд гэрээ байгуулж байгаа байгууллагуудтайгаа харилцан тохиролцож чадаагүй учраас энэ дээр цаг зуурын бэрхшээл байгаа энийг өрхийн эмнэлгүүдийнхээ чадавхийг сайжруулах, өрхийн эмнэлэг өөрсдөө ажлаа авч явж чаддаг тийм санхүүгийн менежменттэй болгох тал дээр анхаарч байгаа. Өрхийн 5 эмнэлэг тус төв нь нэг эдийн засагчтай байх асуудлыг бид шийдэж өгсөн гэх мэтээр энэ асуудлыг шийднэ. Яг тулгарсан хүндрэлтэй асуудлыг бид авч үзэж байгаа хоёр дахь шатны зээлээс программын өөрчлөлт хийх замаар эхний нэг, хоёр жилийн дотор бид яаралтай шийдэх асуудлыг тавьчихаад байгаа.

Өрхийн эмнэлэгт байр барих асуудлыг бас л төсвөөс бүгдийг барьж өгөх замаар шийдэх бололцоогүй гэж үзэж байгаа юм. Энийг харин удаан хугацааны зээл нэгэнт өрхийн эмнэлгүүд маань бие даасан нөхөрлөл, хувийн эмнэлгийн байгууллага болон хувирч байгаа учраас тэдэнд удаан хугацааны зээл олгох замаар биеэ даасан барилга бариулна гэж байгаа орон сууцны хороолол дотор байгаа нөхцөлд бид тусад нь барилга барьж явах асуудал илүү зарлагатай байна гэж үзэж байгаа энэ дээр бид янз янзын арга хэрэглэнэ мэдээж хэрэг Эрүүл мэндийн салбарт оруулж байгаа хөрөнгө оруулалтаас бид өрхийн эмнэлэгт тодорхой хэмжээгээр зарна одоогоор тэнд тэр гэж тавьсан юм алга төсөв дотор 2, З механизмыг ашиглан шийднэ. Нийслэлийн яаралтай тусламжийн төвийн машины парк шинэчлэл 40 орчим хувь орчим хоцорч яваа хөдөө талаар. Тийм учраас энэ жилийн төсвөөс түргэн тусламжийн машин авахад зориулсан 340 сая төгрөг байгаа. Энэ 340 сая төгрөгөөс дийлэнхийг нийслэлийн болоод аймгийн төвийн машинууд хангаж 60 хувьд хүргэнэ гэсэн зүйл л дээ тэгэхдээ нийслэл, аймгийн төвүүдэд түргэн тусламжид авах машин маань бас илүү үнэтэй байгаа, нийслэлд 69-ээр түргэн тусламжид явж байлтай биш 20 саяас доошгүй төгрөг гэхдээ бид 10-аад машин нийслэлд авахаар тендер зарлагдсан тэрийг нийлүүлэх юм бол нийслэлийн яаралтай тусламжийн төвийн марк шинэчлэлт 59.8 хувь болох байхаа.

Өнөөдөр Эрүүл мэндийн сайдын мэдээлэлтэй холбогдуулж асуулт асууж нэрээ ирүүлсэн гишүүд асууж дууслаа асуулт, хариултаа тасалъя. Эрүүл мэндийн яамныханд баярлалаа.

Хоёр эцсийн найруулга байна. Үндсэн хуулийн цэцийн 2004 оны 2/01 дүгээр дүгнэлтийн тухай УИХ-ын тогтоолын төсөл тарсан байгаа. Саналтай гишүүд байна уу. Алга байна. Эцсийн найруулга сонслоо.

Иргэний хэрэг шүүхэд хянан шийдвэрлэх тухай хуулийн зарим заалтыг хүчингүй болсонд тооцох тухай хуулийн эцсийн найруулга тарсан саналтай гишүүн байна уу. Алга байна. Эцсийн найруулга сонслоо.

Өнөөдрийн УИХ-ын чуулганы нэгдсэн хуралдаанаар хэлэлцэх асуудал дууссан тул чуулган хаасныг мэдэгдье.

Соронзон хальснаас буулгасан:

ХУРАЛДААНЫ НАРИЙН

БИЧГИЙН ДАРГА

